Монгол Улсын Их Хурлын 2010 оны намрын ээлжит чуулганы Аюулгүй байдал, гадаад бодлогын байнгын хорооны 12 дугаар сарын 21-ний өдөр (Мягмар гараг)-ийн хуралдаан 15 цаг 25 минутад Төрийн ордны “В” танхимд эхлэв. 

Байнгын хорооны дарга, УИХ-ын гишүүн З.Энхболд ирц, хэлэлцэх асуудлын дарааллыг танилцуулж, хуралдааныг даргалав. 

Хуралдаанд ирвэл зохих 19 гишүүнээс 11 гишүүн ирж, 57.8 хувийн ирцтэй байв. 
Чөлөөтэй: Сү.Батболд, Э.Мөнх-Очир, Д.Зоригт, О.Чулуунбат, М.Энхболд;

Өвчтэй: Р.Амаржаргал, С.Баяр, Ш.Сайхансамбуу;


Нэг. “Ялтан шилжүүлэх тухай Монгол Улс, Бүгд Найрамдах Хятад Ард Улс хоорондын гэрээ”-ний төсөл (зөвшилцөх)

Хэлэлцэж буй асуудалтай холбогдуулан Хууль зүй, дотоод хэргийн сайд Ц.Нямдорж, Гадаад харилцааны яамны Гэрээ, эрх зүйн газрын атташе Н.Анхбаяр, Хууль зүй, дотоод хэргийн яамны Гадаад хамтын ажиллагааны хэлтсийн ахлах мэргэжилтэн Г.Билгүүн, Хууль зүй, дотоод хэргийн яамны Гадаад хамтын ажиллагааны хэлтсийн мэргэжилтэн Б.Эрдэнэбадрах, УИХ-ын Аюулгүй байдал, гадаад бодлогын байнгын хорооны зөвлөх Ц.Нямдорж, референт П.Туяа нарын бүрэлдэхүүнтэй ажлын хэсэг байлцав. 

Төсөл санаачлагчийн илтгэлийг Хууль зүй, дотоод хэргийн сайд Ц.Нямдорж танилцуулав. 

Төслийн зөвшилцөх эсэх асуудлаар Хууль зүйн байнгын хорооноос гаргасан санал, дүгнэлтийг УИХ-ын гишүүн З.Энхболд танилцуулав. 

Төсөл санаачлагчийн илтгэл болон Байнгын хорооны санал, дүгнэлттэй холбогдуулан УИХ-ын гишүүн Р.Гончигдорж, Ц.Шинэбаяр, Х.Жекей, Н.Энхболд, Я.Батсуурь нарын асуусан асуултад Хууль зүй, дотоод хэргийн сайд Ц.Нямдорж, Гадаад харилцааны яамны Гэрээ, эрх зүйн газрын атташе Н.Анхбаяр, Хууль зүй, дотоод хэргийн яамны Гадаад хамтын ажиллагааны хэлтсийн ахлах мэргэжилтэн Г.Билгүүн, Хууль зүй, дотоод хэргийн яамны Гадаад хамтын ажиллагааны хэлтсийн мэргэжилтэн Б.Эрдэнэбадрах нар хариулж, тайлбар хийв. 

УИХ-ын гишүүн Я.Батсуурь, Х.Жекей, Н.Энхболд, Р.Гончигдорж, Г.Занданшатар нар санал хэлэв. 


З.Энхболд: - “Ялтан шилжүүлэх тухай Монгол Улс, Бүгд Найрамдах Хятад Ард Улс хоорондын гэрээ”-ний төслийг зөвшилцөх нь зүйтэй гэсэн саналыг дэмжиж байгаа гараа өргөнө үү. 


Зөвшөөрсөн: 

10


Татгалзсан:

0


Бүгд:


10


Гишүүдийн олонхийн саналаар дэмжигдлээ. 


Байнгын хорооноос гарах санал, дүгнэлтийг Засгийн газарт хүргүүлэхээр тогтов. 


Уг асуудлыг 16 цаг 10 минутад хэлэлцэж дуусав. 


Хоёр. “Монгол Улсаас Доминиканы Бүгд Найрамдах Улстай дипломат харилцаа тогтоох тухай” Улсын Их Хурлын тогтоолын төсөл  (хэлэлцэх эсэх)

Хэлэлцэж буй асуудалтай холбогдуулан Гадаад харилцааны сайд Г.Занданшатар, Гадаад харилцааны яамны Америк, Ойрхи Дорнод, Африкийн газрын дарга Б.Одонжил, Гадаад харилцааны яамны мөн газрын атташе Б.Цэнгүүн, УИХ-ын Аюулгүй байдал, гадаад бодлогын байнгын хорооны зөвлөх Ц.Нямдорж, референт П.Туяа нарын бүрэлдэхүүнтэй ажлын хэсэг байлцав. 

Тогтоолын төслийг Гадаад харилцааны сайд Г.Занданшатар танилцуулав. 

Танилцуулгатай холбогдуулан УИХ-ын гишүүдээс асуулт, санал гараагүй болно. 


З.Энхболд: - “Монгол Улсаас Доминиканы Бүгд Найрамдах Улстай дипломат харилцаа тогтоох тухай” Улсын Их Хурлын тогтоолын төслийг  хэлэлцэх нь зүйтэй гэсэн саналыг дэмжиж байгаа гараа өргөнө үү. 


Зөвшөөрсөн: 

10


Татгалзсан:

0


Бүгд:


10


Гишүүдийн олонхийн саналаар дэмжигдлээ. 


Байнгын хорооноос гарах санал, дүгнэлтийг УИХ-ын гишүүн Я.Батсуурь УИХ-ын чуулганы нэгдсэн хуралдаанд танилцуулахаар тогтов.


Уг асуудлыг 16 цаг 15 минутад хэлэлцэж дуусав. 


Гурав. Монгол Улсын Засгийн газар, ХБНГУ-ын Сэргээн босголт, зээлийн банк хооронд байгуулсан “Улаанбаатар хотын хүнсний хангамжийг сайжруулах зорилгоор бүс нутгийн тээврийн дэд бүтцийг хөгжүүлэх төсөл”-ийн хүрээнд олгох нэмэлт Зээлийн хэлэлцээрийн төсөл (зөвшилцөх)

Хэлэлцэж буй асуудалтай холбогдуулан Сангийн сайд С.Баярцогт, Зам тээвэр, барилга, хот байгуулалтын яамны дэд сайд Т.Пүрэвдорж, Сангийн яамны Зээл тусламжийн бодлого, хамтын ажиллагааны газрын дарга Б.Хүрэнбаатар, мөн газрын орлогч дарга Т.Доржханд, мөн газрын мэргэжилтэн Б.Баяраа, Зам тээвэр, барилга, хот байгуулалтын яамны Зам, тээврийн бодлогын газрын орлогч дарга Х.Гантөмөр, Авто замын газрын дарга Б.Энхтөр,  УИХ-ын Аюулгүй байдал, гадаад бодлогын байнгын хорооны зөвлөх Ц.Нямдорж, референт П.Туяа нарын бүрэлдэхүүнтэй ажлын хэсэг байлцав. 

Төсөл санаачлагчийн илтгэлийг Сангийн сайд С.Баярцогт танилцуулав. 

Төслийн зөвшилцөх эсэх асуудлаар Эдийн засгийн байнгын хорооноос гаргасан санал, дүгнэлтийг УИХ-ын гишүүн З.Энхболд танилцуулав. 

Танилцуулгатай холбогдуулан УИХ-ын гишүүн З.Энхболдын асуусан асуултад Сангийн сайд С.Баярцогт, Сангийн яамны Зээл тусламжийн бодлого, хамтын ажиллагааны газрын дарга Б.Хүрэнбаатар нар хариулж, тайлбар хийв. 

УИХ-ын гишүүн Н.Энхболд санал хэлэв. 


З.Энхболд: - Монгол Улсын Засгийн газар, ХБНГУ-ын Сэргээн босголт, зээлийн банк хооронд байгуулсан “Улаанбаатар хотын хүнсний хангамжийг сайжруулах зорилгоор бүс нутгийн тээврийн дэд бүтцийг хөгжүүлэх төсөл”-ийн хүрээнд олгох нэмэлт Зээлийн хэлэлцээрийн төслийг зөвшилцөх нь зүйтэй гэсэн саналыг дэмжиж байгаа гишүүд гараа өргөнө үү. 


Зөвшөөрсөн: 

10


Татгалзсан:

0


Бүгд:


10


Гишүүдийн олонхийн саналаар дэмжигдлээ. 


Байнгын хорооноос гарах санал, дүгнэлтийг Засгийн газарт хүргүүлэхээр тогтов. 


Уг асуудлыг 16 цаг 35 минутад хэлэлцэж дуусав. 


Дөрөв. НҮБ-ын Хөдөө аж ахуйг хөгжүүлэх олон улсын сангийн хөнгөлөлттэй зээл, Даян дэлхийн байгаль орчны сангийн буцалтгүй тусламжийн хөрөнгөөр хэрэгжүүлэх “Зах зээлийн болон бэлчээрийн менежментийн хөгжил төсөл”-ийн Санхүүжилтийн хэлэлцээрийн төсөл (зөвшилцөх)

Хэлэлцэж буй асуудалтай холбогдуулан Сангийн сайд С.Баярцогт, Хүнс, хөдөө аж ахуй, хөнгөн үйлдвэрийн сайд Т.Бадамжунай, Сангийн яамны Зээл тусламжийн бодлого, хамтын ажиллагааны газрын дарга Б.Хүрэнбаатар, мөн газрын орлогч дарга Т.Доржханд, мэргэжилтэн Д.Дэгд, Хүнс, хөдөө аж ахуй, хөнгөн үйлдвэрийн яамны Стратегийн төлөвлөлт, бодлогын газрын дарга Л.Чой-Иш, мөн яамны Гадаад хамтын ажиллагааны хэлтсийн дарга Т.Эрдэнэжаргал, “Хөдөөгийн ядуурлыг бууруулах хөтөлбөр”-ийн удирдагч Д.Далантайням, УИХ-ын Аюулгүй байдал, гадаад бодлогын байнгын хорооны зөвлөх Ц.Нямдорж, референт П.Туяа нарын бүрэлдэхүүнтэй ажлын хэсэг байлцав. 

Төсөл санаачлагчийн илтгэлийг Сангийн сайд С.Баярцогт танилцуулав. 

Төслийн зөвшилцөх эсэх асуудлаар Эдийн засгийн байнгын хорооноос гаргасан санал, дүгнэлтийг УИХ-ын гишүүн З.Энхболд, Төсвийн байнгын хорооноос гаргасан санал, дүгнэлтийг УИХ-ын гишүүн Ц.Сэдванчиг нар тус тус танилцуулав. 

Төсөл санаачлагчийн илтгэл болон Байнгын хороодоос гаргасан санал, дүгнэлттэй холбогдуулан УИХ-ын гишүүн Н.Ганбямба, Х.Жекей, Х.Наранхүү, З.Энхболд нарын асуусан асуултад Хүнс, хөдөө аж ахуй, хөнгөн үйлдвэрийн сайд Т.Бадамжунай, Сангийн яамны Зээл тусламжийн бодлого, хамтын ажиллагааны газрын орлогч дарга Т.Доржханд, Хөдөөгийн ядуурлыг бууруулах хөтөлбөр”-ийн удирдагч Д.Далантайням, УИХ-ын гишүүн Д.Тэрбишдагва нар хариулж, тайлбар хийв. 

УИХ-ын гишүүн Х.Жекей, Х.Наранхүү, Я.Батсуурь, Р.Гончигдорж, Д.Тэрбишдагва, Н.Энхболд, З.Энхболд нар санал хэлэв. 


З.Энхболд: - НҮБ-ын Хөдөө аж ахуйг хөгжүүлэх олон улсын сангийн хөнгөлөлттэй зээл, Даян дэлхийн байгаль орчны сангийн буцалтгүй тусламжийн хөрөнгөөр хэрэгжүүлэх “Зах зээлийн болон бэлчээрийн менежментийн хөгжил төсөл”-ийн Санхүүжилтийн хэлэлцээрийн төслийг зөвшилцөх нь зүйтэй гэсэн саналыг дэмжиж байгаа гишүүд гараа өргөнө үү. 


Зөвшөөрсөн: 

9


Татгалзсан:

1


Бүгд:


10


Гишүүдийн олонхийн саналаар дэмжигдлээ. 


Байнгын хорооноос гарах санал, дүгнэлтийг Засгийн газарт хүргүүлэхээр тогтов. 


Уг асуудлыг 18 цаг 15 минутад хэлэлцэж дуусав. 


Тав. Монгол Улсын Засгийн газар, Азийн хөгжлийн банк хооронд байгуулах “Бүс нутгийн ложистикийн төвийг хөгжүүлэх төсөл”-ийн Санхүүжилтийн хэлэлцээрийн төсөл (зөвшилцөх)

Хэлэлцэж буй асуудалтай холбогдуулан Сангийн сайд С.Баярцогт, Зам тээвэр, барилга, хот байгуулалтын яамны Төрийн нарийн бичгийн дарга Ж.Бат-Эрдэнэ, Сангийн яамны Зээл тусламжийн бодлого, хамтын ажиллагааны газрын дарга Б.Хүрэнбаатар, мөн газрын орлогч дарга Т.Доржханд, мэргэжилтэн н.Аясгалан, Зам тээвэр, барилга, хот байгуулалтын яамны Зам, тээврийн бодлогын газрын дарга Б.Махбал, Төмөр замын газрын дарга Т.Батболд, УИХ-ын Аюулгүй байдал, гадаад бодлогын байнгын хорооны зөвлөх Ц.Нямдорж, референт П.Туяа нарын бүрэлдэхүүнтэй ажлын хэсэг байлцав. 

Төсөл санаачлагчийн илтгэлийг Сангийн сайд С.Баярцогт танилцуулав. 

Төслийн зөвшилцөх эсэх асуудлаар Төсвийн байнгын хорооноос гаргасан санал, дүгнэлтийг УИХ-ын гишүүн З.Энхболд танилцуулав. 

Танилцуулгатай холбогдуулан УИХ-ын гишүүн З.Энхболдын асуусан асуултад Сангийн сайд С.Баярцогт, Зам тээвэр, барилга, хот байгуулалтын яамны Төрийн нарийн бичгийн дарга Ж.Бат-Эрдэнэ нар хариулж, тайлбар хийв. 

УИХ-ын гишүүдээс санал гараагүй болно. 


З.Энхболд: - Монгол Улсын Засгийн газар, Азийн хөгжлийн банк хооронд байгуулах “Бүс нутгийн ложистикийн төвийг хөгжүүлэх төсөл”-ийн Санхүүжилтийн хэлэлцээрийн төслийг зөвшилцөх нь зүйтэй гэсэн саналыг дэмжиж байгаа гишүүд гараа өргөнө үү. 


Зөвшөөрсөн: 

10


Татгалзсан:

0


Бүгд:


10


Гишүүдийн олонхийн саналаар дэмжигдлээ. 


Байнгын хорооноос гарах санал, дүгнэлтийг Засгийн газарт хүргүүлэхээр тогтов. 


Уг асуудлыг 18 цаг 25 минутад хэлэлцэж дуусав. 


Зургаа. Монгол Улсын Засгийн газар, Олон улсын хөгжлийн ассоциаци хооронд байгуулсан “Хөгжлийн бодлогын санхүүжилт-2” хөтөлбөрийн санхүүжилтийн хэлэлцээр болон “Олон салбарыг хамарсан техник туслалцааны төсөл”-ийн Санхүүжилтийн хэлэлцээрийг соёрхон батлах тухай (хэлэлцэх эсэх)

Хэлэлцэж буй асуудалтай холбогдуулан Сангийн сайд С.Баярцогт, Зам тээвэр, барилга, хот байгуулалтын яамны Төрийн нарийн бичгийн дарга Ж.Бат-Эрдэнэ, Сангийн яамны Зээл тусламжийн бодлого, хамтын ажиллагааны газрын дарга Б.Хүрэнбаатар, мөн газрын орлогч дарга Т.Доржханд, УИХ-ын Аюулгүй байдал, гадаад бодлогын байнгын хорооны зөвлөх Ц.Нямдорж, референт П.Туяа нарын бүрэлдэхүүнтэй ажлын хэсэг байлцав. 

Уг асуудлыг түр хойшлуулахаар тогтов. 

Хуралдаан 18 цаг 30 минутад өндөрлөв.

Тэмдэглэлтэй танилцсан: 

АЮУЛГҮЙ БАЙДАЛ, ГАДААД 

БОДЛОГЫН БАЙНГЫН 

ХОРООНЫ ДАРГА






З.ЭНХБОЛД

Тэмдэглэл хөтөлсөн: 


ХУРАЛДААНЫ ТЭМДЭГЛЭЛ 


ХӨТЛӨГЧ







Ц.АЛТАН-ОД

МОНГОЛ УЛСЫН ИХ ХУРЛЫН 

2010 ОНЫ НАМРЫН ЭЭЛЖИТ ЧУУЛГАНЫ АЮУЛГҮЙ БАЙДАЛ, ГАДААД БОДЛОГЫН БАЙНГЫН ХОРООНЫ 12 ДУГААР САРЫН 21-НИЙ ӨДӨР 

(МЯГМАР ГАРАГ)-ИЙН ХУРАЛДААНЫ ДЭЛГЭРЭНГҮЙ 

ТЭМДЭГЛЭЛ


Хуралдаан 15 цаг 25 минутад эхлэв. 


Н.Энхболд: - 2010 оны 12 сарын 21-ний өдрийн ээлжит хуралдааныг нээж байна. Р.Амаржаргал өвчтэй, Батсуурь ирсэн, С.Батболд чөлөөтэй, С.Баяр өвчтэй, Н.Ганбямба, Х.Жекей, Г.Занданшатар, Х.Наранхүү, Д.Хаянхярваа, Ц.Шинэбаяр, Н.Энхболд ирсэн. М.Энхболд гадаадад айлчлалтай байгаа. Э.Мөнх-Очир, Д.Зоригт нар шалтгаангүй байна. Ирц хүрсэн учраас хуралдаанаа эхэлье. 


Хэлэлцэх асуудлыг дарааллаар нь би уншъя. Сангийн яамны 4 зээлийн гэрээг хэлэлцэх асуудлын хамгийн сүүл рүү оруулаад, нэгдүгээрт Ялтан шилжүүлэх тухай Монгол Улс, БНХАУ хооронд гэрээний төсөл зөвшилцөхөөр. Хоёрдугаарт Монгол Улсаас Доминиканы Бүгд Найрамдах Улстай дипломат харилцаа тогтоох тухай УИХ-ын тогтоолын хэлэлцэх эсэх. Гуравдугаарт, Монгол Улсын Засгийн газар ХБНГУ-ын Сэргээн босголт, зээлийн банк хооронд байгуулсан Улаанбаатар хотын хүнсний хангамжийг сайжруулах зорилгоор бүс нутгийн тээврийн дэд бүтцийг хөгжүүлэх төслийн хүрээнд олгох нэмэлт зээлийн хэлэлцээрийн төсөл зөвшилцөхөөр. Дөрөвдүгээрт, НҮБ-ын байгууллагын Хөдөө аж ахуйг хөгжүүлэх олон улсын сангийн хөнгөлөлттэй зээл, Даян дэлхийн байгаль орчны сангийн буцалтгүй тусламжийн хөрөнгөөр хэрэгжүүлэх Зах зээлийн болон бэлчээрийн менежментийн хөгжил төслийн санхүүжилтийн хэлэлцээрийн төсөл зөвшилцөхөөр. Тавдугаарт, Монгол Улсын Засгийн газар, Азийн хөгжлийн банк хооронд байгуулах Бүс нутгийн ложистикийн төвийг хөгжүүлэх төслийн санхүүжилтийн хэлэлцээрийн төсөл зөвшилцөхөөр. Зургадугаарт, Монгол Улсын Засгийн газар Олон Улсын хөгжлийн ассоциаци хооронд байгуулсан Хөгжлийн бодлогын санхүүжилт – 2 хөтөлбөрийн санхүүжилтийн хэлэлцээр болон Олон салбарыг хамарсан техник туслалцааны төслийн санхүүжилтийн хэлэлцээрийг соёрхон батлах тухай хэлэлцэх эсэх ийм зургаан асуудлаар хэлэлцэх асуудлаа саяны уншсан дарааллаар батлах саналтай гишүүд гараа өргөнө үү. Хэлэлцэх асуудлаа баталж байна гишүүд ээ. 

Нэг. “Ялтан шилжүүлэх тухай Монгол Улс, Бүгд Найрамдах Хятад Ард Улс 

хоорондын гэрээ”-ний төсөл (зөвшилцөх)


Нэгдүгээр асуудал. “Ялтан шилжүүлэх тухай Монгол Улс, БНХАУ хоорондын гэрээ”-ний төсөл зөвшилцөхөөр. Ажлын хэсэг Ц.Нямдорж Хууль зүй, дотоод хэргийн сайд. Г.Баясгалан Хууль зүй, дотоод хэргийн яамны Төрийн нарийн бичгийн дарга. Н.Анхбаяр Гадаад харилцааны яамны Гэрээ, эрх зүйн газрын атташе. Г.Билгүүн Хууль зүй, дотоод хэргийн яамны Гадаад хамтын ажиллагааны хэлтсийн ахлах мэргэжилтэн. Б.Эрдэнэбадрах мөн яамны Гадаад хамтын ажиллагааны хэлтсийн мэргэжилтэн байна. Ц.Нямдорж сайд танилцуулгаа хийе. 


Ц.Нямдорж: - Байнгын хорооны гишүүдийн амгаланг айлтгаж байна. 2005 оноос Хятадын талд ялтан шилжүүлэх гэрээний төслийг өгч ярилцсаар байгаад сая 2010 оны 8 сард хоёр тал эцэслэн тохирсон хувилбарыг та бүхэнд танилцуулж байна. Энэхүү гэрээг байгуулснаар манай нутаг дэвсгэр дээр ял шийтгүүлсэн Хятад Ард Улсын иргэдийг тухайн улсад нь, бас Хятад Ард Улсын нутаг дээр ял шийтгүүлсэн Монгол Улсын иргэдийг өөрийнхөө улсад шилжүүлэн авах ийм нөхцөл бүрдэх юм. 


Яриа 20 заалттай. Шилжүүлэн авах шаардлага, нөхцөл, бүрдүүлэх баримт бичиг гэх мэтийн энэ гэрээг хэрэгжүүлэх шаардлагатай холбогдох заалтууд энэ гэрээнд орсон байгаа гэдгийг тэмдэглэж байна. Одоогийн байдлаар БНХАУ-д манай улсын 17 иргэн ял шийтгүүлж, эдэлж байна. Бас 25 иргэн гэмт хэрэгт холбогдож шалгагдаж байгаа гэсэн тоо байдаг. 


Хэрвээ энэ гэрээг Байнгын хороо дэмжих юм бол үзэглэж гарын үсэг зураад тохирсон хувилбараа УИХ-ын хуралдаанд оруулж дахин батлуулах ийм процедураар явна гэдгийг хэлье. 


Манай улсын хувьд урьд нь Канад, Өмнөд Солонгостой ийм гэрээ байгуулсан. Хуучин системийн үед эрүүгийн хэргийн талаар эрх зүйн туслалцаа харилцан үзүүлэх гэрээнүүд гэж тухайн үеийн СЭВ [Совет экономической взаимопомощи]-ийн орнуудтай байгуулж байсан гэрээнүүдийн нэлээд нь хүчинтэй мөрдөгдөж байгаа. Цаашдаа эдгээр гэрээг бас шинэ нөхцөл байдалд нийцүүлж шинэчлэх шаардлага байгаа гэдгийг тэмдэглэж энэ асуудлыг хэлэлцэж тэмдэглэж өгөхийг хүсье. 


З.Энхболд: - Гишүүдийг асуулт асуухаас өмнө Хууль зүйн байнгын хорооны санал, дүгнэлтийг уншиж өгье. 


Ялтан шилжүүлэх тухай Монгол Улс, БНХАУ-ын хоорондын гэрээний төслийг зөвшилцөх талаар Хууль зүйн байнгын хорооноос гаргасан санал, дүгнэлт 12 сарын 21-ний өдөр. Уг асуудлыг Хууль зүйн байнгын хороо 2010 оны 12 сарын 21-ний хуралдаанаар хэлэлцлээ. Байнгын хорооны хуралдаанаар уг асуудлыг хэлэлцэх үед УИХ-ын гишүүн Ж.Сүхбаатар гэрээний төсөлд ялтанг шилжүүлэн өгөхгүй байх нөхцөлийг тусгаагүй нь зүйтэй. Цаашид хөрш зэргэлдээ болон бусад орнуудтай энэ төрлийн гэрээг байгуулж иргэдийнхээ эрх ашгийг хамгаалах тал дээр анхаарах шаардлагатай байна гэсэн саналуудыг гаргасан болно. Хуралдаанд оролцсон гишүүдийн дийлэнхи олонхи нь ялтан шилжүүлэх тухай Монгол Улс, БНХАУ-ын хоорондын гэрээний төслийг зөвшилцөхийг дэмжсэн болно. Байнгын хорооны дарга Б.Бат-Эрдэнэ гэсэн ийм дүгнэлт ирсэн байна. 


Асуулттай гишүүд асуулт асууя. Р.Гончигдорж, Ц.Шинэбаяр, Х.Жекей, Н.Энхболд гишүүд асууя. Р.Гончигдорж гишүүн. 


Р.Гончигдорж: - Гэрээ байгуулах тухай асуудлын эхлэл нь аль талаасаа эхэлж санал тавигдсан юм бэ? Нэгдүгээрт. Хоёрдугаарт нь, энэ гэрээ байгуулагдах гэж байгаа явдал нь хоёр талд ял эдэлж байгаа иргэдийн тоо өсөж байгаатай холбоотой асуудлаар юм уу, эсвэл зүгээр хоёр орны хоорондын харилцаан дахь эрх зүйн орчныг сайжруулъя гэсэн тэр бодлого нь давамгайлсан юм уу? Гуравдугаарт нь, манайд сайд түрүүн БНХАУ-д байгаа ял эдэлж байгаа монгол иргэдийн тухай хэлсэн бол Монголд ял эдэлж байгаа Хятадын иргэдийн тооны тухай асуудлыг хэлэх боломж байгаа юу? 


Мөн ялын гурван ангиллаар нь. Онц хүнд, хүнд, хүндэвтэр гэсэн гурван ангиллаар яллагдаж байгаа ялын нөхцөл байдлыг. Энийг нь тодруулах. Энэ гурван асуудлыг эхлээд асуумаар байна. 


Г.Билгүүн: - Р.Гончигдорж гишүүний асуултад хариулъя. Нэгдүгээр асуултаас эхэлье гэж бодож байна. Тэгэхээр энэ БНХАУ, Монгол Улсын хооронд ялтан шилжүүлэх гэрээ байгуулах саналыг манай тал эхэлж тавьсан. Анх 2005 онд манай тал тавьсан. Тэрнээс хойш Хятадын тал ямар нэгэн байдлаар хариу өгөхгүй байж байгаад манай тал нэлээн олон удаа хандсан. Өндөр дээд хэмжээний айлчлалын үеэр энэ асуудлыг бас тусгасан. Консулын зөвлөлдөх уулзалтуудаар ярьж байсан. Тэгээд энэ оны эхээр Хятадын тал нааштай хариу өгөөд, тэгээд хоёр талаасаа ажлын хэсэг байгуулагдаад, 8 сарын 29-нөөс 9 сарын 4-ний хооронд долоо хоногийн хугацаатай хоёр талын ажлын хэсэг Улаанбаатар хотод хэлэлцээгээ хийж, хэлэлцээрийн төслийг эцэслэн тохирсон юм. 


Хоёрдугаар асуултын хувьд яах вэ энэ гэрээг байгуулж байгаа таны хэлсэн хоёр зүйл хоёулаа хамааралтай л даа. Нэгдүгээрт нь гэвэл тэр хоёр орны хооронд харилцан зорчиж байгаа иргэд, түр хугацаагаар болон удаан хугацаагаар оршин сууж байгаа иргэд, тэгээд ялангуяа гэмт хэрэгт холбогдож байгаа, тэгээд ял шийтгүүлж байгаа иргэдийн тоо нэмэгдэж байгаа. Тийм учраас өөрсдийнхөө, Монгол Улсын иргэдийг эх оронд шилжүүлэн авчирч, эх орондоо нийгэмших боломжийг хангах үүднээс энэ гэрээг байгуулах нь зүйтэй гэж бодсон юм. 


Гуравдугаар асуултын хувьд бол өнөөдрийн байдлаар Монгол Улсад гадаадын харъяат нийт 16 ялтан жирийн, чанга дэглэмтэй ангиудад 3-аас 25 хүртэлх жилийн ял эдэлж байна. Үүнээс БНХАУ-ын харъяат 8 иргэн одоогийн байдлаар Монгол Улсад ял эдэлж байна. 


З.Энхболд: - Ангиллаар нь. 


Г.Билгүүн: - Ангиллаар бидэнд одоогоор яг хараахан байхгүй байна. Тэр тоо одоогоор байхгүй байна. 


Ц.Нямдорж: - Гаргаад өгчихье. 


З.Энхболд: - Ц.Шинэбаяр гишүүн асууя.


Ц.Шинэбаяр: - Хоёр асуулт байгаа юм. Нэгдүгээрт, за яах вэ БНХАУ-ын иргэд Монгол Улсын нутаг дэвсгэр дээр гэмт хэрэг хийгээд тэгээд шилжүүлсний дараа манай зүгээс тийм хяналт тавьж болдоггүй юм уу. Тийм боломж байгаа юу? Өөрөөр хэлбэл ял завшихгүй одоо үргэлжлээд ялаа эдэлж байгааг хянах тийм боломж байдаг уу, үгүй юу? Энийг яаж зохицуулж байгаа вэ? 


Хоёрдугаарт, одоо яг өнөөдрийн байдлаар бол Монгол Улсын 17 иргэн БНХАУ-д гэмт хэрэгтэн гээд тооцогдоод байж байгаа юм байна. Манайх бол 7 гэж байна. Цаашдаа энэ харьцаа өөрчлөгдөөд манайх цөөн, Хятадын тал олон болоод ингээд хоёр дахин, гурав дахин, тав дахин өсөөд ингээд байвал ерөөсөө энэ хамаарахгүй зүгээр энэ тооны харьцаа нэг нэг гэхгүйгээр ерөөсөө солилцоод байх уу? Энэ дээр яаж зохицуулж байгаа вэ? Энэ дээр хариулт авъя. 


Ц.Нямдорж: - Тооны харьцааны юм бол байхгүй. Ер нь энэ шилжүүлэн өгөх эсэхээ бол ял эдлүүлж байгаа тал нь өөрсдөө л шийдвэрлэнэ. Өгье гэвэл өгнө. Өгөхгүй гэвэл өгөхгүй. Энэ Эрүүгийн хууль, эрүүгийн байцаан шийтгэх хууль чинь тухайн улсынхаа бүрэн эрхт байдлын бэлэгдэл болдог учраас, тусгаар тогтнолын. Өөрийнхөө нутаг дээр шийдвэрээ гаргасан бол тэр асуудлыг эцсийн хэлэх эрх нь тухайн бие даасан улсад байдаг ийм нийтлэг зарчим юм. Энэ дагуугаар шилжүүлэх эсэхээ манай тал, нөгөө тал адилхан өөрийнхөө эрх мэдлийнхээ хүрээнд шийднэ. Ер нь ийм гэрээ байхгүй учраас бэрхшээл учраад байгаа юм. 


Өнөөдрийн байдлаар манайх гуйж гувшсаар байгаад 2 хүн нөгөө талаас авсан. Нөгөө талд нэг хүн буцааж өгсөн ийм л харьцааны тоо байна л даа. Мэдээж хэрэг цаашдаа энэ шийдвэр гаргахдаа манай асуудалд хэр зэрэг хандаж байна вэ гэдгийг харгалзаж үзэж байж л буцаах шийдвэрээ гаргана шүү дээ. Тэр бол заншлын юм уу бодлогын шинжтэй. Эцсийн шийдвэрийг бол ял эдлүүлж байгаа улс өөрөө гаргана. 


З.Энхболд: - Хоёрдугаар асуултад нь хариулсангүй. 


Б.Эрдэнэбадрах: - Хууль зүй, дотоод хэргийн яамны Б.Эрдэнэбадрах. Ер нь бол яах вэ цаашид ингээд шилжүүлээд байх юм уу гэж. Энэ ялтан шилжүүлэх гэрээний үндсэн гол зарчим нь бол тухайн ялтан эх орондоо шилжиж ялаа үргэлжлүүлэн эдлэх хүсэлтийг өөрөө гаргадаг юм. Одоо хоёр талаас энэ гэрээг байгуулснаар шууд автоматаар шилжүүлнэ гэсэн ойлголт биш. Жишээлбэл, Хятадын талтай энэ гэрээ байгуулах шатанд ярилцаж байхад мэдээж дэлхий даяар Хятадын маш олон иргэд байж байдаг. Тэгээд маш олон улсад маш олон хоригдолтой байдаг учраас Хятадын талаас яг ийм төрлийн гэрээ бусад улстай байгуулах тийм сонирхол байдаггүй юм билээ. 


Манай Монгол Улстай яах вэ хөрш зэргэлдээ, найрсаг харилцаатай байгаа. Дээрээс нь Монгол Улсын иргэд Хятадад янз бүрийн гэмт хэрэгтэй холбогдож ял шийтгүүлж байгаа учраас энэ онцгой байдлыг харгалзан үзэж манай улстай байгуулахаар ингээд тэдний талаас шийдвэрлэсэн юм. Тэгээд Монгол Улсад бас эдэлж байгаа Хятад иргэдийн тоо цөөн байдаг. Тэгээд дээрээс нь Хятад иргэд өөрсдөө Хятад руугаа шилжих хүсэлтийг төдийлөн тавьдаггүй юм шиг байгаа юм. 


Хятадад ял эдэлж байгаа манай Монгол Улсын иргэд одоогийн байдлаар 10 иргэн эх орондоо шилжиж ялаа үргэлжлүүлэн эдлэх хүсэлтээ тавьчихсан байгаа. Энэхүү гэрээг байгуулаад, соёрхон батлаад, батламж, жуух бичгээ солилцсоны дараа яг 10 иргэний асуудлыг тавих гэж байгаа. 


Н.Анхбаяр: - Гэрээ, эрх зүйн газрын атташе Н.Анхбаяр байна. Хоёр асуултад хоёулан дээр нь тодруулга хийе гэж бодож байна. Нэгдүгээрт, шилжүүлэн авсны дараагаар ял завшуулах тухай ойлголт байхгүй. 12 дугаар зүйлийн 1 дээр шилжүүлэх тал ялтанд оногдуулсан ял шийтгэлийг өөрчлөх, эсвэл цуцлах эрхээ хадгална гэсэн үндсэн зарчмын заалт байж байгаа. 


Тэр хоёрдугаар асуудал дээр тооны харьцаа, одоо байгаа тооны харьцаа өөрчлөгдөх үү гэдэг дээр энэ харилцан нэг нэг гэдэг солилцох хэлбэрээр биш тухайн тохиолдол тохиолдлоор хүсэлт гараад, тийм зарчмаар явагдах учраас харилцан солилцох зарчмаар явагдахгүй гэж тодруулга хийе. 


З.Энхболд: - Х.Жекей гишүүн асууя. 


Х.Жекей: - Манай улсаас ер нь гадаадын ямар ямар улс оронд хичнээн хүн байдаг юм бэ? Ял эдэлж байгаа. Ийм судалгаа байна уу? Тэрийг нэг хэлж өгөөч. 


Хоёрдугаарт, ийм гэрээтэй улс орон манайд. Түрүүн товчхон ярих шиг боллоо. Хичнээн оронтой тийм гэрээ байна. Цаашид хичнээн оронтой гэрээ хийх тийм юмнуудаа байгуулж байгаа юм?


ОХУ-тай манайх тийм гэрээ байна уу, байхгүй байна уу? Яагаад би асуугаад байна вэ гэхээр манай иргэдийн асуудал хэдэн жил яригдаад байна. Эцэг эхчүүд нь, ах дүү нар нь тийм хүсэлт тавиад яваад байгаа л даа. Бичиг Хууль зүйн яам руу явуулсан юм. Тэгэхээр энэ талаар нэг мэдээлэл өгөөч бидэнд. Юу болж байгаа талаар бас нэг асуулт асуугаад. Биднээс нэхээд байгаа л даа. 3 хүний асуудал байгаа юм. 


Г.Билгүүн: - Х.Жекей гишүүний асуултад хариулъя. БНХАУ-тай байгуулах гэж байгаа ялтан шилжүүлэх тухай тусгайлсан гэрээ бол манай улсын хувьд гурав дахь гэрээ болно. Хамгийн эхлээд Монгол Улс бол Канад улстай байгуулж байсан. Дараа нь БНСУ-тай байгуулсан. Тусгайлсан гэрээний хувьд. Одоо энэ гурав дахь нь болох гэж байгаа юм. Ер нь бусад 20-иод оронтой эрх зүйн туслалцаа харилцан үзүүлэх гэрээ. Эрүүгийн болон иргэний эрх, худалдааны хэргээр байгуулсан байдаг. Тэр дотроос одоо Польш, Турк, Орос, Вьетнам, Ардчилсан Солонгос, Унгар гэх улсуудтай ялтан шилжүүлэх гэрээ гэж тусгайлсан гэрээ байгуулаагүй боловч эрүүгийн хэргийн талаар эрх зүйн туслалцаа харилцан үзүүлэх гэрээн дотроо ялтан болон гэмт этгээдийг шилжүүлэн өгөх тухай бүлэг орсон байгаа. Эдгээд гэрээнүүд маань одоо хүртэл хүчин төгөлдөр үйлчилж байгаа учраас энэ гэрээний хүрээнд ялтан болон гэмт этгээдийг шилжүүлэн авах боломжтой. 


ОХУ-ын хувьд тухайлан асуулаа. ОХУ, Монгол Улс хооронд эрх зүйн туслалцаа, эрүүгийн хэргийн талаар эрх зүйн туслалцаа харилцан үзүүлэх гэрээ байгаа. Энэ гэрээг 1997 онд шинэчилж байгуулсан. Энэ гэрээний нэг бүлэг нь яг ялтан шилжүүлэх асуудлыг зохицуулсан ийм бүлэг байгаа. Тэгэхээр нэг ёсондоо ОХУ-тай харилцан ярилцаад ялтан, гэмт этгээдийг шилжүүлэн авах боломжтой гэсэн үг. 


Таны манайх руу өргөдөл шилжүүлсэн гэсэн. Би зөв санаж байгаа бол Баян-Өлгий аймгийн харъяат 3 иргэний асуудлыг ярьж байгаа байх. Бидний энэ гэрээнд зааснаар ялтан шилжүүлэх хүсэлт тавихдаа тодорхой тооны материал, ямар ямар материал бүрдүүлж өгөх вэ гэдэг гэрээндээ тодорхой заасан байгаа л даа. Үүний нэг нь болохоор тэнд гэмт хэрэг үйлдэж ял шийтгүүлсэн энэ үйлдэл нь Монгол Улсын Эрүүгийн хуулийн хэдийн хэддүгээр заалт, бүр нарийвчилсан заалтыг нь авах ёстой юм. Тэгээд энэтэй нь дүйнэ гэсэн. Тэрийг бид прокурорын байгууллагаас авах гээд албан бичиг явуулсан байгаа. Прокурорын байгууллагаас хараахан хариу ирээгүй байна. Ялыг нь яаж дүйцүүлэх вэ гэдэг талаар. Энэнээс бусад бүх материал бүрдсэн байгаа. Прокуророос албан бичиг ирэнгүүт Оросын талд хүсэлт тавихад бэлэн болчихоод байгаа. 


Х.Жекей: - Тоо хэлээч…


Ц.Нямдорж: - Тоог нь та нар бариад хэлээд өгчих. Энэ ялтан шилжүүлэх асуудал Оросын талд маш их хүндрэлтэй Х.Жекей гишүүн ээ. Би хэд хэдэн хүн хөөцөлдөөд нэг хүнийг авах гэж 4 жил хөөцөлдөж арай гэж авсан. Тэгэхдээ ял эдэлж байсан хүнийг наашаа өгөхдөө бүр наашаа Сибирээр дамжуулж энэ Алтанбулагаар авчирч өгч байгаа шүү дээ. Дараа нь нэг хүний амь бүрэлгэсэн хүн хил гараад явчихсан. Тэр хүний цаад талд нөгөө Оросын хил зөрчсөн гэдэг хэргээр шийтгүүлээд 4 жилээр. Манайд шилжүүлээд өгчихөөч гэж хүсэлт тавиад бүр ядсан шүү дээ. Тэгээд тэндээ шийтгүүлээд ялаа эдэлж дууссаны дараа манайд өгөөд тэгээд сүүлд нь бид нэг юм 5, 6 жилийн дараа өмнө нь үйлдсэн хэргийнх нь ялыг өнгөрсөн жил байна уу өгч л байгаа байхгүй юу. Их хүнд процедуртай. Шулуухан хэлэх юм бол ер нь дургүй. Ийм учраас таны тавьсан хүсэлтээр, одоо энэ 1997 оны гэрээгээр прокурор дамжуулж Оросын талтай харьцдаг байх аа манайх. Тэр журмаараа бид дамжуулаад бичиг цаасаа нааш цаашаа өгч авалцаад байж байна л даа. Яг Оросын тал манай өгч байгаа хүсэлтийг хүлээж авах уу, үгүй юу гэдэг нь цэвэр тэдний л шийдэх асуудал. Их эргэлзээ хүндрэлтэй асуудал. 


З.Энхболд: - Хөөе та гурав юм ярих гэж байгаа бол нэрээ хэлж протоколд орно. Нэгдүгээрт. Хэн юу ярьж байгааг чинь ойлгохоо болиод байна шүү дээ. Ээлжилж яриад. Х.Жекей гишүүн асуултдаа хариулт авсан уу? Нэг асуулт үлдсэн. Нэг тоо асуусан. Тэрийг хариул. 


Н.Анхбаяр: - Гадаад харилцааны яамны Гэрээ, эрх зүйн атташе Н.Анхбаяр. Яг энэ дээр улс улсад эдэлж байгаа Монгол иргэдийн судалгаа алга байна. Манай Консулын газар дээр байгаа байх. Улс улсаараа гаргачихсан. Тэр судалгааг Байнгын хороонд мэдүүлье. Ер нь энэ судалгааг сайжруулах шаардлага бий байх гэж ойлгож болно. 


З.Энхболд: - Н.Энхболд гишүүн асууя. 


Н.Энхболд: - Хугацаа тавихад хэцүү л дээ. Одоо жишээ нь өргөдөл гаргаснаас хойш тийм хугацаанд тэгж шийднэ гэсэн юм энэ гэрээн дээр тавихад хэцүү. Ойлгомжтой. Тэгэхдээ ер нь хэлэлцээрийн явцад одоо нэг асуудал тавьсан байхад тийм хугацаанд болж өгвөл шийдээд хариу өгөлцөөд авалцах, за үгүй гэдгээ. Энэ талаар ярилцсан юм байна уу? Ер нь та нарын багцаалж байгаагаар өргөдөл гаргасан байхад, Хятад талтай ямар хугацаанд шийдэж байж болох бол. Энд хугацаа тавиагүй юм чинь тэгээд л авсан, судалж байгаа гээд л байгаад байх юм бол хэдэн жил ялыг нь дуустал ч байлгаж болно шүү дээ. Тийм ээ. Энэ талаар хэлэлцээрийн үеэр хөндсөн ярьсан сэдэв, солилцсон мэдээлэл гэж юм байна уу?


Б.Эрдэнэбадрах: - Н.Энхболд гишүүний асуултад хариулахад эрх зүйн туслалцааны аливаа гэрээн дээр олон улсын практикт ерөөсөө хугацаа тавьдаггүй. Тэгээд нөгөө аль болох хурдан хугацаанд шийдвэрлэнэ гэсэн зарчмыг аль аль тал нь баримталж ажилладаг. Саяны өнгөрсөн туршлагаас харахад Монгол Улсын 2 иргэнийг шилжүүлж авчирсан юм. Гэрээ байгуулаагүй байсан чинь нөгөө дипломат шугамаар харилцаад. Энэ хугацаанд яах вэ Хятадын талаас ингээд шилжүүлнэ гээд шийдвэр гарахад асар удсан. Яг ингээд шилжүүлэн өгөхөд бэлэн боллоо гэхэд зүгээр тэдний талаас манайд материал нь ирээд, манайх материалаа бүрдүүлээд Хятадын талд өгөхөд, тухайн иргэнээ авахад сараас хоёр сарын хугацаанд авчрах бүрэн бололцоотой юм билээ. Гарснаас хойш. Шийдвэр гаргатал Хятадын тал маш их удсан. Нэгдүгээрт нь, Хятад манай улсын ял эдэлж байгаа иргэдийн ихэнхи нь хорих ял шийтгүүлснээс гадна хажууд нь торгуулийн давхар ялтай байдаг. Заавал тэр торгуулийн ялаа төлсний дараа шилжүүлэх асуудлыг шийдвэрлэнэ гээд байдаг. Тийм учраас энд ар гэр нь хүндрэлтэй хүмүүс торгуулийн ял аа төлж дуустал их хугацаа алддаг тийм л юм билээ л дээ. 


З.Энхболд: - Гишүүд асуулт асууж дууслаа. Санал, дүгнэлттэй гишүүд гараа өргөе. Я.Батсуурь, Х.Жекей, Н.Энхболд, Р.Гончигдорж. Я.Батсуурь гишүүн.


Я.Батсуурь: - Энэ их чухал гэрээ. Ялангуяа Хятад улстай энэ гэрээг байгуулах зайлшгүй шаардлагатай. Энэ дээр би ганцхан зүйл тодруулах гэсэн юм. Нэр нь англи дээрээ transfer of sentenced persons гэсэн байх юм. Миний бодлоор бол одоо энэ чинь олон улсын хэмжээнд extradition of persons гэж баримт бичиг, гэрээнүүдтэй адилхан санагдаад байгаа юм. Ямар ялгаа байна. Энэ дээр тайлбар өгөөч. 


Б.Эрдэнэбадрах: - Яг энэ асуудал яах вэ extradition гэдэг асуудал нь болохоор яг олон улсын гэрээн дээр бол гэмт этгээдийг шилжүүлэх асуудал гэж ойлгогддог. Тухайн оронд гэмт хэрэг үйлдээд оргон зайлсан этгээдүүдийг extradition гэдэг ойлголтод багтаадаг. Яг ялтан шилжүүлэх гэдэг. Урьд нь манайх Канадтай байгуулсан, Солонгостой байгуулсан гэрээнүүдэд ч гэсэн дандаа sentenced persons гэж яг нөгөө нэг ял шийтгүүлсэн этгээдийг шилжүүлэх гэж томъёолж байгаа. 


З.Энхболд: - Яах вэ өөр хэлбэрүүд л байгаа байх. Гэмт хэрэгт сэжиглэгдэж байгаа хүмүүсийг харилцан шилжүүлдэг бол ялтан шилжүүлэхээс өөр шүү дээ. Тийм л ялгаа байгаа байх. 


Ц.Нямдорж: - Энэ бол цэвэр улс төрийн шинжгүй эрүүгийн гэмт хэрэгт шийтгүүлсэн хүмүүсийг хоёр талдаа гэрээгээр шилжүүлэн авах асуудал юм. Сая Н.Энхболд гишүүний хөндөж байгаа асуудал бол өөр асуудал. 


Энэ чинь юу шүү дээ гишүүд. Ороод ирэх юм бол сайн тал нь юу байна вэ гэхээр жишээ нь гадаад улсын хуулиар Монгол Улсын иргэн хатуу ял шийтгүүлсэн бол бид өөрийнхөө хуулиар зохицуулалт хийгээд хөнгөрүүлэх эрх нь хадгалагдаж байгаа юм. Гэхдээ хэн ч шийтгүүлсэн ялтай нь дүйцэхүйц гэсэн үг байгаа. Дараа нь нөгөө хугацаанаас нь өмнө суллах, хөнгөлөлт үзүүлэх гэх мэтийн юмнууд гарах юм бол дотоодынхоо хуулиар явах ийм давуу талууд байгаа. 


З.Энхболд: - Х.Жекей гишүүн саналаа хэлье. 


Х.Жекей: - Хэрэгтэн шилжүүлэх тухай Монгол Улс, БНХАУ-ын хоорондын гэрээг зөв юм болж байна гэж үзэж байна л даа. Юу гэхээр хүмүүнлэг нийгэм байгуулж байгаа улс орны хувьд ч гэсэн. Ер нь иргэнээ бодож байгаа тэр талаас ч гэсэн одоо зөв гэж. Тэгэхээр ийм гэрээнүүдээ холбогдох улс орнууддаа бас, ялангуяа манай иргэд олноороо оршин сууж байгаа. Эсвэл одоо олноор зөрчиж байгаа тийм газруудтай хийх нь зүйтэй байна гэж. Улс болгоны онцлог байдаг байх. Тэрэндээ тохируулж. 


Нөгөө талаар энэ хөрш хоёр орны асуудал дээр бас нэлээн идэвхитэй ажиллах шаардлага байна гэж. Ялангуяа одоо сая түрүүн би нэг хөндөөд асуусан. Энэ нэг жишээ байх. Иймэрхүү асуудлуудыг цаашдаа нэлээн улс орон хоорондын хөрш орнуудыг бодвол бид тэргүүлэх чиглэлээ гадаад харилцаан дээрээ барьж байгаа шүү дээ ерөнхийдөө бол. Хөрш орнуудын аль алинтай ч гэсэн сайн харилцан ажиллагаатай. Тэгээд тэргүүлэх чиглэлийн гадаад харилцааны асуудлыг одоо авч явж байгаа учраас. Тэр улсуудтай иймэрхүү гэрээ хийгээд, асуудлаа зохицуулах боломж байгаа байх гэж. Тийм учраас энийг анхаарна уу гэж. 


Тэр судалгааны асуудлыг бидэнд ирүүлнэ биз дээ. Судалгаа байгаа л юм байна. Би гадаад харилцааны сайдаас. Консулууд дээр судалгаа байдаг юм байна. Тэрийгээ бидэнд үзүүлээд. Аль улсад ямар гэмт хэргээр хичнээн хүн хаана байна гэдгээ ирүүлээд танилцуулчихвал зүгээр байна гэж. Ингээд энэ гэрээ байгуулахыг дэмжиж байна. 


Н.Энхболд: - Би бас энэ гэрээг дэмжиж байна. Зүгээр нэг санал байна. Энэ хятадаасаа, хятад монголоосоо англи руу орчуулсан юм уу, англиасаа монгол руугаа орчуулсан юм уу. 18.2 байна шүү дээ. Хүлээн авагч тал нь ялтанг шилжүүлэхтэй холбогдсон зардлыг бүхэлд нь хэсэгчлэн гаргуулах эрхтэй гэж үг байна. Тийм ээ. Зөвхөн шилжүүлэхтэй нь холбогдсон биш. 1-ийн “б” дээр нь цааш нь үргэлжлүүлэн хорихтой холбогдсон зардал бас байгаа байхгүй юу. Тийм ээ. Тийм байгаа биз. Энийг зөв ойлголцож байхгүй бол одоо жишээ нь Хятадаас нэг нөхрийг авчраад шоронд хийчихлээ. Шоронд хийсэн хойноо одоо бол шоронд сууж байхын зардал гэж манайх гаргуулдаггүй байх л даа. Бодвол. Энэ юм чинь ирсэн хойноо манай энэтэй зөрчилдөх вий. Эсвэл одоо чамаас эрхтэй гээд нөгөө нөхрөөс чинь өө чи энд шоронд сууж байхаар зардлыг нь шууд төл гэдэг ийм асуудал бас гарах вий. Энэ бол хоёр өөр зардлын тухай яриад байх шиг байна. Доороо бол ерөөсөө л тэр ялтнаас гаргуулж авах, зардлыг гэсэн байна. Зөвхөн ялтан шилжүүлэх гэсэн ойлголт байхгүй байна. Тийм ээ. Та нарын орчуулга дээр болохоор шилжүүлэхтэй холбогдсон зардлыг гэхээр тээвэрлэж авчрах зардал нь ойлгогдоод байгаа юм шиг. Энэ дээрээ сайн бас их зөв ойлголцож, орчуулга юм аа зөв хийхгүй бол дараа нь хуулийн ямар нэгэн тийм буруу зөрүү ойлголт гарах вий. 


Ер нь дэмжиж байна. Цөөхөн хүнтэй Монголчууд бидний хувьд бас. Хүсэлт ч их гардаг юм. Ер нь ч бидэнд хэрэгтэй гэрээ болж байна гэж үзэж байна. 


З.Энхболд: - Р.Гончигдорж гишүүн саналаа хэлье. 


Р.Гончигдорж: - Энэ гэрээг ерөнхий үзэл санаагаар нь дэмжиж байна. Гэхдээ энийг бас бусад улсууд, Канад, Солонгостой байгуулсан гэрээтэйгээ адил төстэй байх тал дээр нь анхаарахаас гадна БНХАУ дахь ялын бодлого, ялангуяа тэдгээрийн эрүүгийн хууль, тэр ялын бодлогын, Монголын ялын бодлоготой дүйцүүлж авч үзэх, гардаг зөрүү, ангилал, ийм юмнуудыг нь бас их сайн бодох, ялангуяа энэ үйл явц явагдахад. Тухайлбал, магадгүй би сайн мэдэхгүй байна. Хятадын эрүүгийн хуулийг. Монголд гэмт хэрэг тооцохгүй тийм зүйл тэнд гэмт хэрэг гэж тооцогдож, яллагдаж хоригдсон байхад бид нар одоо Монголын талдаа шилжүүлж аваад тэгээд түүнийг одоо ялгүйгээр болгох тийм заалт юмнууд бол энд байхгүй байна л даа. Тийм юм үүсэхгүй гэж үзэж байгаа юм болов уу. Яагаад гэвэл энд хоёрдмол зүйл. Ялангуяа ялыг үргэлжлүүлэн эдлүүлэх гэсэн 11 дүгээр зүйл дээр хүлээн авсан тал нь шилжүүлэх талаас оногдуулсан ялын хугацаа, төрөлтэй дүйцэхүйц байдлаар ялтны ялыг эдлүүлнэ гэсэн энэ үг хугацаа гэдгээрээ голлох юм уу, төрөлттэй нь дүйцүүлэх байдал гэдгээр нь голлох юм уу. Энэ хоёрыг хослуулж харгалзах юм гэдэг нь практик тал дээрээ болно гэсэн тийм ойлголттой байдаг юм болов уу гэхээс биш яг энэ дээр нарийвчлагдсан зүйл бол байхгүй байгаа юм. 


Ялангуяа энд хүлээн авагч тал хорих ялыг торгох ялаар өөрчилж болохгүй гээд. Яг энэ дээр жишээлэх юм бол манайд хорих ялын санкц байхгүй зөвхөн торгох ялаар ял ногдуулдаг тийм хэрэгтнүүдийг магадгүй тэдний ялын харьцангуй хатуу зарим төрөл дээрх бодлогоор нь хорих байрынхан энийг өөрчилж болохгүй байна л даа. Тэр чинь одоо тэгээд практик дээрээ яаж өөрчлөгдөх вэ гэдэг асуудал. 


Түрүүний тэр хэлсэн тэр ялтанд ял эдлүүлэхээс гадна бас торгох, хохирол барагдуулах гэсэн олон зүйлүүд байгаа. Тэр хохирол барагдуулах асуудлыг нь шилжүүлж хохирол барагдуулах үүргийг энд хүлээх тийм боломжууд энэ дотор гарч ирэхийг бас харгалзах, ялангуяа бид бас яагаад монголын иргэд БНХАУ-д очоод гэмт хэрэгт өртөөд байна уу гэдгийг нэлээд хэсгийг нь судалсан байх гэж бодож байгаа юм. Амьдралын хүнд байдлаас, тэнд очоод амьдрал хүндэрсэн нөхцөл байдлаас, эсвэл одоо амьдралын зарим сэжүүр хайх гэсэн арга ядсан оролдлогуудаас үүсэж байгаа нөхцөл байдлууд дийлэнхи байх гэж бодож байгаа юм л даа. Тэгвэл тэр хүмүүс бол яаж тэр нөхөн төлбөр, тэнд өгөх ёстой нөхөн төлбөр бусад юмнуудыг нь төлөх хугацаагаа чадахгүй бол тэгээд энэ маань өөрөө шилжихгүй юм. Тийм учраас би та бүхнийг бодсон байх гэж бодож байгаа юм. Тэнд очиж хийгдсэн ялын төрлүүд, гэмт хэрэг үйлдсэн нөхцөл байдал, шалтгаанууд гэх мэтчилэн энэ олон хүчин зүйлүүдийг ялгаад, гадаадад ял эдэлж байгаа монголынхоо иргэнд эх орных нь зүгээс эх орондоо эдлэх боломжийг л бий болгохын төлөө гол зүйл нь гэсэн ийм нэг ойлголт байгаа гэж ингэж л бодоод асуудлыг ярьж байгаа юм. 


Түрүүн гишүүдийн хэлж байгаа тэр зардал гэхэд ял шилжүүлэхтэй холбогдон гарсан зардал гэдэг тодорхойлолт бол энэ дотроо байхгүй л байгаа байхгүй юу. Яг энэ тодорхойлолт өөрөө гаргаж ирж, энэ тайлбар дээрээ. Ялтан шилжүүлэх гэж юу гэдэг болохоос шилжүүлэх дээр гарсан зардалд ийм ийм зүйлүүдийг тооцно гээд. Тэгээд тэр нь энэ 12.1-тэй холбогдуулж, дараахь зардлыг хариуцна гээд. Ялтан шилжүүлэхтэй холбогдсон зардал, ялтан шилжүүлсний дараа ялыг үргэлжлүүлэн хийхтэй холбогдсон зардал гээд. Тэгээд юу гэдэг юм 1.1-д заасан зардлыг ялтнаас бүхэлд нь хэсэгчлэн гаргуулах эрхтэй гэдэг юм уу, нэг тийм тодотгол энэ тэр нь бүрхэгдчихээд ийм болоод байгаа юм уу, тэгэхгүй бол энэ дээр бас ойлгомжгүй талууд гарч болзошгүй юм байна. Ер нь тэгээд ялтан Хятадад ял эдэлж байхдаа тэр ял эдлэх зардал гэж тухайн иргэнээс нь гаргадаг болоод бас нэг учир шалтгаан. Яагаад хятад иргэд, энд ял эдэлж байгаа иргэд өөрийнхөө нутагт ял эдэлье гэдэг хүсэлт гаргахгүй байна вэ гэдэг дээр бас бодох ёстой шүү дээ. Учир шалтгаан нь юунд байгаа юм. Тэр учир шалтгаан чинь бараг л их л тодорхой учир шалтгаан байгаа байх. Тэрийг бас бодооч. 


Тэгээд яах вэ өнөөдөр Монголын иргэдийн хамгийн эмзэглэж байгаа зүйлүүд бол Монгол оронд түр болон байнга оршин сууж байгаа, ажлын гэрээгээр ирж байгаа иргэдийн, монгол иргэдтэй харьцаж байгаа харьцааны байдлууд. Тэр нь үндэсний аюулгүй байдалд нөлөөлөхүйц хэм хэмжээнд байна гэж үзэж байгаа зарим үзлүүд. Үүнтэй холбогдуулсан олон зүйл дээр магадгүй ялтан шилжүүлэх тухай асуудлыг авч үзэхдээ үнэхээр монголчуудын эмзэглэж байгаа тэр үйлдэл дээр хийгдсэн ял. Тэр ял аа эдэлж байгаа этгээдүүдэд бас энэ ялтан шилжүүлэх харилцаан дээр цаашаа ямар бодлого гаргаж явах юм бэ гэдгийг жаахан тодорхой болгох шаардлагатай байгаа. Тэгэхгүй бол энэ маань өөрөө нэг утгаараа энд тийм төрлийн ялуудыг өөхшүүлэн дэмжих шинжтэй зүйл болох вий гэсэн тийм ерөнхий зүйл. Яагаад гэвэл энэ өөрөө бас ялын бодлогын нэг бараг бүрэлдэхүүн хэсэг гэж би дотроо мунхаглаж бодоод байна шүү дээ. Яагаад гэвэл ялын бодлого гэдэг маань Монголын ялын бодлогоос гадна шилжихэд бол нөгөө шилжин очиж байгаа улсын ялын бодлоготой хосолж л гарч ирж байгаа зүйл шүү дээ. Энэ үүднээс нь бид нар Үндэсний аюулгүй байдлын үүднээсээ болгоомжилдог тэр болгоомжлолоос үүсэх харилцааг энэ дотроо хэрэгжүүлэх болон энэ хуульдаа анхаарах шаардлагатай байх аа гэрээндээ гэж ийм л саналыг хэлэх гэсэн юм. Баярлалаа. 


З.Энхболд: - Гишүүд саналаа хэлж дууслаа. Гэрээг хийх явцад одоо ингээд гарын үсэг зурах эрх зөвшилцөхөөр олгочихно. Хийх явцад гишүүдийн ярьсан саналыг тусгах боломж хэр байгаа вэ? Одоо шилжүүлэн авах зардал гэдгийг тодорхойлолтоо нэмж оруулж, тэндээс тэр хүртэлх зардлыг хэлнэ ч гэдэг юм уу. Тийм. Саяны гишүүдийн санал бол ерөнхийдөө дэмжиж байна. Дотор детал руугаа ороод тэнд ч тодруулчихмаар байна, энд ч ингэмээр байна гэдэг санал гараад байна шүү дээ. Энэ ажлын хэсгээс асуухад энэ саналууд одоо болохоор саналууд байна уу? Тэр талаар байр сууриа илэрхийлээч. 


Г.Билгүүн: - Тэгэхээр ажлын хэсэг бол яг сая гишүүдийн гаргасан саналыг 100 хувь тусгаж чадна гэж яг одоогийн байдлаар хэлж чадахгүй. Энэ талаар бид Хятадын талтай дахиад зөвшилцье. Аль болох тусгах, гишүүдээс гаргасан саналыг энэ гэрээнд тусгах талаар Хятадын талтай ярилцъя. 


Энэ дагаж гарах бусад баримт бичгүүдийн хувьд тэр процессын ажиллагааг нь дипломат шугамаар ярилцаад шийдэж байя. Хаанаа хүлээж өгч авалцах юм. Хэдэн хүн дагалдаж явах юм бэ гэдгийг хоёр тал харилцах төв байгууллагаараа дамжуулаад хэрэг тус бүр дээр нь тухайлан ярилцаж тохиролцож байя гэж хоёр ажлын хэсэг хэлэлцээний үеэр тохиролцсон. 


З.Энхболд: - Гарын үсэг зурах эрх олгох гээд л яриад байгаа шүү дээ. Ажлын хэсэг. 


Н.Анхбаяр: - Энэ орчуулга дээрээ бас нэг жаахан юм байгаад байх шиг байх юм. Яг энэ үзэглэсэн англи төсөл дээрээ хүлээн авагч тал нь ялтан шилжүүлэн авахтай холбогдох зардлыг хариуцна гэж байгаа юм.18.1.а. Тэгэхдээ шилжүүлэгч талын нутаг дэвсгэр дээр гарсан зардлыг хариуцахгүй гэсэн ийм нөхцөлтэйгээр яагаад. Тэгээд 2 дахь, 18.1.б нь болохоороо хүлээж авчихаад, нутаг дэвсгэр дээрээ хүлээж авчихаад тэр хорих ялтны ялыг үргэлжлүүлэн эдлэх зардал бол хүлээн авагч тал нь өөрөө хариуцна гэсэн ийм юутай байна л даа. Англи хэл дээрээ. Бас нэг жаахан орчуулгын юм гарсан юм болов уу гэж. 


Ц.Нямдорж: - Хөөе. Зардал бол Р.Гончигдорж гишүүн ээ. Энэ бол зүгээр тогтчихсон жишиг шүү дээ. Ял эдлүүлж байгаа улс нь өөрийнхөө улсын хил хүртэлх зардлыг өөрсдөө хариуцаж хүргэж өгөөд. Тэгээд Зам-Үүд дээрээс наашхи зардлыг. Тэгээд энд авчраад ял эдлүүлэх зардлыг манай тал бүрэн хариуцна гэдэг юм бол энэ 18-даа байгаа юм. Өөр зүгээр, ямар ч байсан гишүүдийн саналыг энэ хэлэлцээрийн явцад тусгахыг оролдоод л үз л дээ манай нөхдүүд. 


Тэгэхдээ энэ байна шүү дээ их хэцүү. Ийм гэрээ байгуулах гэхээр ялангуяа олон хүнтэй улс чинь их хойрго хандах юм байна шүү дээ. Эхний ээлжинд энэ гэрээг одоо энэ зөвшөөрсөн хэлбэрээр нь шийдвэрлээд, дараа нь хэрэгжилтийн явцад асуудал гарах юм бол нэмэлт оруулах замаар лавшруулж орох нь илүү манай хувьд зохистой. 


Одоо Америкийн талд манайх нэг иймэрхүү маягийн гэрээ байгуулъя гэж би бүр Н.Энхбаярын Засгийн газарт байх үеэсээ хөөцөлдөөд болж өгөхгүй байна л даа. Хамгийн сүүлд ноднин жил байна уу, уржнан жил Элчин сайдын яамаар нь дамжуулаад төслөө өгсөн. Одоо хүртэл хариу байхгүй. Манайх бол хурдан хөдлөөд сонирхлоо илэрхийлээд байдаг. Нөгөө талаас нэлээн хүнд сурталтай шүү. Тийм учраас одоо яг хүрсэн түвшиндээ энэ гэрээгээ нэмэлт нөхцөлүүд тавихгүйгээр байгуулж авчихаад явцын дунд нэг арга эвийг нь олж байгаад манай иргэдэд зохистой өөрчлөлтүүдийг хийж болно л доо. Ийм л ерөнхий тактикийн л юм байгаа юм. Тэгээд яриад үзье. 


З.Энхболд: - Орчуулга ялгаатай байж болохгүй. Орчуулга яг адил утгатай ойлгогдох ёстой. Хэрвээ тийм алдаа байгаа бол Гадаад яамны орчуулдаг улсууд засах ёстой. Шилжүүлэх зардал бол ойлгомжтой л юм байна шүү дээ. Хил хил дотроо гарсан зардлаа хариуцдаг. Англиар уншихаар яг тэгж ойлгогдож байна л даа. 


Ц.Нямдорж: - Монголоор бол маш тодорхой бичигдсэн байна шүү дээ. Шилжүүлэгч талын нутаг дэвсгэрт гарсан зардлаас бусад ялтныг шилжүүлэхтэй холбогдон гарах зардал гэж. Мөн биз. 


З.Энхболд: - Ингэе гишүүд ээ. Ажлын хэсэг гишүүдийн юун дээр санаа зовж байгааг ойлгосон. Гарын үсэг зурахаар оруулж ирэхдээ болсон болоогүйгээ хэлээд тэгээд явъя. Одоо санал хураая. 


Г.Занданшатар: - Өршөөл, уучлал үзүүлэх асуудлууд бас энэ дотор сууж байгаа. Тэр аль аль улсынхаа хуулиас. Р.Гончигдорж гишүүний хэлж байгаа тухайн улсдаа манай улсын хуулиар эрүүгийн ял тооцогдохгүй ийм ялтан шилжүүлж аваад манайх бол дараа нь ялаас чөлөөлөх асуудал. Аль ч утгаараа байж болох уу, үгүй юу гэсэн тийм нэг асуудал гарч байна л даа. 


Энд гэрээн дээрээ ерөөсөө байгаа тухайн улсын ял оногдуулсан шүүхийн шийдвэр хүчин төгөлдөр бөгөөд хүлээн авагч талын хуулиар эрүүгийн гэмт хэрэгт тооцогддог байх. Өөрөөр хэлбэл улс төрийн ч юм уу, бусад хэрэгт тооцох. Нөхцөл нь байгаа учраас энийг ахиад заавал яриа хэлэлцээрийн юманд оруулаад. 


Тэгээд Хятадын тал нь ер нь харж байхад зөвхөн хөнгөхөн хөнгөвтөр хэлбэрээр голцуу ялтан шилжүүлэх асуудал яригддаг. Зарчмууд нь тэгээд дараа нь хийгдээд явах юм шиг байна. Тийм учраас тийм деталь юм руу ороод бид яриа хэлэлцүүлэг явах юм бол ахиад яриа хэлцэл гацах. Энэ чинь манай талаас нэлээн тавьж, хоёр гурван жил болж байгаа. Саяны энэ асуудлаар л гарч ирж байгаа юм л даа. Тийм учраас тэр бусад асуудлаар, зардалтай холбоотой асуудлаар бол ярилцаж үзэж болох байх. 


З.Энхболд: - Гишүүд ээ. Ер нь бол нэг ийм гэрээ байгуулчихаар дуртай улсдаа очоод л, дуртай хэргээ хийгээд буцаж ирдэг гэдэг тийм ойлголт бол ерөөсөө байхгүй шүү дээ. Сайд бол хязгаарлалтуудыг нь маш сайн хэллээ шүү дээ. Ялтан өөрөө хүсэлт гаргасан байх ёстой. Нөгөө улс нь зөвшөөрөх эсэх нь тэдний бүрэн эрх. Тэрнээс гэрээ байгуулсан, автоматаар ирнэ гэдэг юм бол байхгүй. Тэгэхээр энийгээ одоо олон нийтэд тайлбарлахдаа тэр хязгаарлалтуудаа байнга ярьж байхгүй бол нөгөө буруугаар ашиглах гэсэн улсуудад бас олз болж болохгүй ээ. 


Одоо саналаа хураая. Ялтан шилжүүлэх тухай Монгол Улс, БНХАУ хоорондын гэрээний төслийг зөвшөөрч, дэмжье гэсэн гишүүд гараа өргөнө үү. 


10-аас 10. 


Гишүүдийн гаргасан саналыг дүгнэлтэд бичээд Засгийн газарт хүргүүлнэ. 

Хоёр. “Монгол Улсаас Доминиканы Бүгд Найрамдах Улстай дипломат харилцаа тогтоох тухай” Улсын Их Хурлын тогтоолын төсөл

(хэлэлцэх эсэх)


З.Энхболд: - Нэгдүгээр асуудал дууссан. Хоёрдугаар асуудал руугаа оръё. Монгол Улсаас Доминиканы Бүгд Найрамдах Улстай дипломат харилцаа тогтоох тухай УИХ-ын тогтоолын хэлэлцэх эсэхийг шийднэ. Гадаад яамны ажлын хэсэг. 


Г.Занданшатар сайд танилцуулгаа хийе. 


Г.Занданшатар: - Эрхэм гишүүд ээ, 


Монгол Улс Доминиканы Бүгд Найрамдах Улстай дипломат харилцаа тогтоох тухай албан мэдээнд 2010 оны 5 дугаар сарын 27-ны өдөр Нью-Йорк хотноо гарын үсэг зурлаа. Ингэснээр манай улс дэлхийн 150 оронтой дипломат харилцаатай болж байна. Аливаа улстай дипломат харилцаа тогтооход хамтарсан албан мэдээг тохирч гарын үсэг зурсны дараа УИХ-д өргөн мэдүүлж холбогдох тогтоол гаргуулдаг ийм журамтай. Хоёр улсын хооронд дипломат харилцаа тогтоох асуудлаархи 2007 онд яригдаж хэлэлцэгдэж эхэлсэн бөгөөд манай Засгийн газраас Доминикан Улстай дипломат харилцаа тогтоох нь Латин Америкийн бусад улстай харилцаагаа хөгжүүлэх сонирхолтой гэж үзэж байна. 2007 оны 12 дугаар сарын 19-ны хуралдаанаараа хэлэлцээд УИХ-ын Аюулгүй байдал, гадаад бодлогын байнгын хороонд өргөн мэдүүлэхээр тогтсон. Улмаар УИХ-ын Аюулгүй байдал, гадаад бодлогын байнгын хороо 2008 оны 1 дүгээр сарын 15-ны өдөр асуудлыг хэлэлцээд тус улстай дипломат харилцаа тогтоохыг дэмжиж Доминиканы талтай яриа хэлэлцээ эхлүүлэхийг Засгийн газарт үүрэг болгосон. Үүний дагуу хоёр улсын хооронд дипломат харилцаа тогтоох тухай хамтарсан албан мэдээний манай талын төслийг 2008 оны 1 дүгээр сарын 25-ны өдөр Доминиканы талд гардуулж, уг мэдээнд Нью-Йорк дахь өөрсдийн байнгын төлөөлөгчдийн түвшинд гарын үсэг зурахаар 2008 оны 8 дугаар сарын 6-ны өдөр тохиролцсон. Ийнхүү тохиролцсоноос хойш Доминиканы тал дотоодын нөхцөл байдлаас шалтгаалаад нэлээн хугацаа хоцорч манайд хариугаа 2010 оны одоо энэ 4 дүгээр сарын 23-ны өдөр ирүүлсэн. Тэгээд хоёр улсын хооронд дипломат харилцаа тогтоох тухай хамтарсан албан мэдээнд энэ оны 5 дугаар сарын 27-ны өдөр Нью-Йорк хотноо гарын үсэг зурсан. 


Монгол Улс Доминиканы Бүгд Найрамдах Улстай албан ёсны харилцаа тогтоосноор хоёр талын болон олон улсын байгууллагуудын хүрээнд нийтийн эрх ашгийнхаа төлөө хөгжиж байгаа орнуудын хувьд харилцан бие биенээ дэмжих, хамтран ажиллах, манай улс Латин Америкийн бүс нутгийн харилцан хамтын ажиллагаагаа өргөжүүлэх ач холбогдолтой гэж үзэж байна. 


Засгийн газрын тухай хуулийн 15 дугаар зүйлийн 2 дахь хэсэгт заасныг үндэслэн тус улстай дипломат харилцаа тогтоох асуудлаар УИХ-аас тогтоол гаргуулахаар өргөн мэдүүлэх асуудлыг хэлэлцүүлж байна. 


Хэлэлцэн шийдвэрлэж өгөхийг хүсье. 


Анхаарал тавьсанд баярлалаа. 


З.Энхболд: - Ажлын хэсгээ танилцуулъя. Г.Занданшатар Гадаад харилцааны сайд. Б.Одонжил Гадаад харилцааны яамны Америк, Ойрхи Дорнод, Африкийн газрын дарга. Б.Цэнгүүн Гадаад харилцааны яамны мөн газрын атташе. Ийм улсууд ирсэн байна. Асуулттай гишүүд байна уу? 


Ганц өгүүлбэртэй УИХ-ын тогтоол. Харилцаа тогтоосугай гэсэн. Саналтай гишүүд байна уу? 


Би саналын томъёолол уншъя. Монгол Улсаас Доминиканы Бүгд Найрамдах Улстай дипломат харилцаа тогтоох тухай УИХ-ын тогтоолын төслийн УИХ-ын чуулганы нэгдсэн хуралдаанаар хэлэлцье гэсэн саналтай гишүүд гараа өргөнө үү. 


10-аас 10 байна. 


Дүгнэлт унших хүн байна уу? Я.Батсуурь унших уу? Гадаад яамны хүн Я.Батсууриар уншуулъя. Я.Батсуурь гишүүн уншина. 


Хоёрдугаар асуудал хаагдлаа. 


27-ны, ирэх нэг дэх өдрийн 12 цагаас Гадаад яам, Байнгын хорооны гишүүдийг урьж байгаа. Гадаад яаман дээр. Тэгээд болж өгвөл бүгдээрээ очоод үзэл баримтлал, одоо хийсэн ажил, ирэх онд хийх ажлаа хамтарч ярина. Дараа нь хоолтой байгаа. Зарлал хүргэе. Гадаад бодлогын үзэл баримтлалаар. 

Гурав. Монгол Улсын Засгийн газар, ХБНГУ-ын Сэргээн босголт, зээлийн банк хооронд байгуулсан “Улаанбаатар хотын хүнсний хангамжийг сайжруулах зорилгоор бүс нутгийн тээврийн дэд бүтцийг хөгжүүлэх төсөл”-ийн хүрээнд олгох нэмэлт Зээлийн хэлэлцээрийн төсөл

(зөвшилцөх)


З.Энхболд: - Гуравдугаар асуудалдаа оръё. Одоо Сангийн яамныхан орж ирнэ. Гуравдугаар асуудал. Монгол Улсын Засгийн газар, ХБНГУ-ын Сэргээн босголт, зээлийн банк хооронд байгуулсан “Улаанбаатар хотын хүнсний хангамжийг сайжруулах зорилгоор бүс нутгийн тээврийн дэд бүтцийг хөгжүүлэх төслийн хүрээнд олгох нэмэлт зээлийн хэлэлцээрийн төслийн зөвшилцөх асуудал байна. 


Ажлын хэсэг, С.Баярцогт Сангийн сайд, Т.Пүрэвдорж Зам тээвэр, барилга, хот байгуулалтын яамны дэд сайд, Б.Хүрэнбаатар Сангийн яамны Зээл тусламжийн бодлого, хамтын ажиллагааны газрын дарга, Т.Доржханд мөн яамны мөн газрын орлогч дарга, Х.Гантөмөр Зам тээвэр, барилга, хот байгуулалтын яамны Зам, тээврийн бодлогын газрын орлогч дарга, Б.Энхтөр Авто замын газрын дарга, Б.Баяраа Сангийн яамны Зээл тусламжийн бодлого, хамтын ажиллагааны газрын мэргэжилтэн ийм улсууд ажлын хэсэгт байна. 


С.Баярцогт сайд танилцуулгаа хийе. 


С.Баярцогт: - Аюулгүй байдал, гадаад бодлогын байнгын хороон дарга, эрхэм гишүүд ээ, 


Монгол Улсын Засгийн газар, ХБНГУ-ын Засгийн газар хоорондын хөгжлийн бодлогын хамтын ажиллагааны 2008 оны хэлэлцээрээр Улаанбаатар хотын хүнсний хангамжийг сайжруулах зорилгоор бүс нутгийн тээврийн дэд бүтцийг хөгжүүлэх төслийг хэрэгжүүлэхээр тохиролцсон билээ. Үүний дагуу Улаанбаатар хотын хүнсний хангамжийг сайжруулах зорилгоор бүс нутгийн тээврийн дэд бүтцийг хөгжүүлэх төслийн 4.5 сая еврогийн зээлийн хэлэлцээрийг Монгол Улсын Ерөнхий сайдын 2010 оны 1 дүгээр сарын 29-ны өдрийн 10 дугаар захирамжийг үндэслэн 2010 оны 5 дугаар сарын 18-ны өдөр байгуулж, УИХ-ын 12 дугаар сарын 09-ны өдрийн нэгдсэн чуулганы хуралдаанаар соёрхон батлагдаад байна. 


Уг зээлийн хэлэлцээрийг байгуулахаар холбогдох Байнгын хороодтой зөвшилцөх явцад гарсан шийдвэрийн дагуу Германы талтай хэлэлцэн ХБНГУ-ын Эдийн засгийн хамтын ажиллагаа, хөгжлийн сайд ноён Дирк Нибел [Dirk Niebel, Bundesministerium fur wirtschaftliche Zusammenarbeit und Entwicklung] 8 дугаар сард Монгол Улсад албан ёсоор айлчлал хийх үеэр 2008 онд өөр төсөлд олгогдохоор амалсан 2.5 сая еврогийн хөрөнгийн зориулалтыг өөрчлөн энэхүү төсөлд нэмж олгохоор тохиролцлоо. 


Улаанбаатар хотын хүнсний хангамжийг сайжруулах зорилгоор бүс нутгийн тээврийн дэд бүтцийг хөгжүүлэх төсөл нь сумдын авто замын тээврийн дэд бүтцийг шинэчлэх замаар хөгжүүлж, ингэснээр сумдын хөдөө аж ахуйн үйлдвэрлэлийг дэмжих, Улаанбаатар хотын хүн амыг дотооддоо үйлдвэрлэсэн баталгаатай хүнсээр хангаж, гадаадаас оруулж ирэх хүнсний бүтээгдэхүүнээс хараат байдлаас багасгах зорилттой юм. 


Төслийн нэмэлт зээлийн хөрөнгөөр Азийн авто замын Эй Эйч - 3 чиглэл буюу Улаанбаатар – Дархан – Алтанбулаг чиглэлийн замаас салаалан Улаанбаатар хотын Сонгинохайрхан дүүргийн Жаргалант тосгон буюу хуучнаар Партизаны сангийн аж ахуй хүртэлх 16.6 км асфальт бетонон хучилттай шинэ авто зам барих ажил хийгдэх ба шинэ замын хээрийн судалгаа, нарийвчилсан зураг төсөл боловсруулах ажлыг энэ ондоо багтаан гүйцэтгэж, барилга угсралтын ажлыг 2011 оны хавар хийхээр төлөвлөж байна. 


Улаанбаатар хотын хүнсний хангамжийг сайжруулах зорилгоор бүс нутгийн тээврийн дэд бүтцийг хөгжүүлэх төслийн техник, эдийн засгийн үндэслэлийн тайлангаас харахад төлөвлөж буй хучилт, ус зайлуулах байгууламжийг барьж хөрөнгө оруулалт хийх нь эдийн засгийн хувьд ашигтай гэсэн тооцоо дүгнэлт гарч байна. 


Ийм нэмэлт зээлийн хэлэлцээрийг байгуулах асуудлыг хэлэлцэн шийдвэрлэж өгөхийг хүсье. 


Анхаарал тавьсанд баярлалаа. 


З.Энхболд: - Эдийн засаг болон Төсвийн байнгын хороодын гаргасан саналыг уншиж өгье. Эдийн засгийн байнгын хорооноос гарсан санал, дүгнэлт. 


Монгол Улсын Засгийн газар, ХБНГУ-ын Сэргээн босголт, зээлийн банк хооронд байгуулсан Улаанбаатар хотын хүнсний хангамжийг сайжруулах зорилгоор бүс нутгийн тээврийн дэд бүтцийг хөгжүүлэх төслийн хүрээнд олгох нэмэлт зээлийн хэлэлцээрийн төслийг Эдийн засгийн байнгын хороо 2010 оны 12 дугаар сарын 8-ны өдрийн хуралдаанаараа хэлэлцээд тус хэлэлцээрийн төслийг дэмжсэн санал, дүгнэлтийг Аюулгүй байдал, гадаад бодлогын байнгын хороонд хүргүүлэх нь зүйтэй гэж үзсэн болно. 


Тус зээлийн хэлэлцээрийн төслийг хэлэлцэх явцад УИХ-ын гишүүн Р.Буд, Г.Батхүү, Д.Ганхуяг, Р.Раш, З.Алтай нар гадны зөвлөх компани авч ажиллуулахгүй байх талаар цаашдын гэрээ хэлэлцээрт анхаарч байх. Гишүүн Г.Батхүү гэрээт ажил хугацаандаа хийгдэхгүй сунжирч байгаагаас шалтгаалан илүү өртөг зардал гарч, улмаар хөрөнгө оруулалтын үр ашиг буурч байгааг анхааралдаа авах. Гишүүн З.Алтай Төв аймгийн Батсүмбэрийн замыг зээлийн хөрөнгөөр бариулах шаардлагагүй. Гишүүн Р.Буд зээлийн хэлэлцээрт тусгагдсан төсөл арга хэмжээг цаг хугацаандаа гүйцэтгээгүй бол гадны зөвлөх компанид нь торгууль ногдуулдаг байхаар гэрээнд тусаж байх. Гишүүн Н.Батбаяр уг хэлэлцээрийн төслийн нэрийг өөрчлөх. Гишүүн Д.Ганхуяг олон улсын гэрээ хэлэлцээрийн төслийг УИХ-д хэлэлцдэг дэгийг эргэж харах гэсэн саналуудыг тус тус гаргаж байсныг уламжилъя. Байнгын хороон дарга Ц.Баярсайхан гэсэн байна. 


Төсвийн байнгын хорооны дүгнэлтийг одоо уншъя. Д.Зоригт гишүүн байхгүй учраас би уншъя. 


УИХ-ын эрхэм гишүүд  ээ гэж эхэлж байна. Би тэгээд чуулган дээр унших гэж байгаа юм уу гэж асуугаад байгаа юм. 


Монгол Улсын Засгийн газраас 2010 оны 11 сарын 25-ны өдөр УИХ-д өргөн мэдүүлсэн Монгол Улсын Засгийн газар, ХБНГУ-ын Сэргээн босголтын банк хооронд байгуулсан Улаанбаатар хотын хүнсний хангамжийг сайжруулах зорилгоор бүс нутгийн тээврийн дэд бүтцийг хөгжүүлэх төслийн хүрээнд олгох нэмэлт зээлийн хэлэлцээрийг зөвшилцөх эсэх асуудлаар Төсвийн байнгын хороо 2010 оны 11 дүгээр сарын 7-ны өдрийн хуралдаанаараа хэлэлцлээ. 


Төсвийн байнгын хорооны хуралдаанаар хэлэлцэх явцад УИХ-ын гишүүн О.Чулуунбат энэ зээлийг Монголын ипотекийн зах зээлийг хөхиүлэн дэмжихэд зориулахаар төлөвлөж байсан. Гэтэл зориулалтыг нь өөрчлөөд Улаанбаатар хот Партизаны сангийн аж ахуй, Жаргалант тосгон хоёрын хооронд 16.6 км зам тавихаар болсон. Үүнийг ямар байгууллагын шийдвэрээр энэ замыг тавих болсон бэ. Инфляцийн 90.0 хувь нь мах, гурилын үнээс шалтгаалж байна. Ганцхан сумаас зам тавихаар Улаанбаатарын хангамж бодитойгоор хэр дээшлэх талаар. УИХ-ын гишүүн Д.Зоригт Засгийн газар зээл тусламжийн бодлогод бусад улсуудаас хөгжлийнхөө асуудлаар тулгамдсан дорвитой зүйл дээрээ жинтэйхэн шиг хөрөнгө мөнгө татах, олон тийш нь тарамдуулахгүй байх. Энэ чиглэлээр Засгийн газрын бодлого, чиглэлд өөрчлөлт оруулах. УИХ-ын гишүүн Ц.Сэдванчиг хэлэлцээрийн хэлэлцэх эсэхийг зөвшилцөх үед Төсвийн болон Эдийн засгийн байнгын хороо, Аюулгүй байдлын байнгын хороонд дүгнэлт гаргаж өгсөнд гэрээ хийхдээ ийм ийм зүйлийг анхаараарай. Тухайлбал, зөвлөх үйлчилгээний зардалд тусгагдсан 500 мянган еврог Батсүмбэр чиглэлийн замын ажлыг эхлүүлэхэд зарцуулахаар гэрээ хэлэлцээ үргэлжлүүлэх. Зөвлөх үйлчилгээний компаний зардлыг зээлийн дүнгийн 8-аас 10 хувиас хэтрүүлэхгүй байхаар гэрээ байгуулахыг үүрэг өгөгдсөнийг хэрхэн биелүүлсэн талаар асуулт асууж хариулт авсан болно. 


Монгол Улсын Засгийн газар, ХБНГУ-ын Сэргээн босголтын банк хооронд байгуулсан Улаанбаатар хотын хүнсний хангамжийг сайжруулах зорилгоор бүс нутгийн тээврийн дэд бүтцийг хөгжүүлэх төслийн хүрээнд олгох нэмэлт, зээлийн хэлэлцээрийн төслийг зөвшилцөх нь зүйтэй гэсэн саналыг Байнгын хорооны хуралдаанд оролцсон гишүүд дэмжсэн болно. 


Төслийн байнгын хорооны дарга Ц.Даваасүрэн гэсэн байна. 


Гэрээний төсөл, танилцуулгатай холбогдуулж УИХ-ын гишүүд асуулт асууя. Асуулттай хүн байхгүй юу. Асуулт асууж байна. Энэ бусад Байнгын хороон дээр яриад байгаа ипотекээ яагаад больсон юм. Тэр нь юу болсон юм. Сая уншихдаа ярьсан шүү дээ. Зориулалтын өөрчилсөн гээд. О.Чулуунбатын асуултад. 


С.Баярцогт: - О.Чулуунбат гишүүн бол ингэж асуусан юм. Ипотекийг өөрчилсөн үү, үгүй юу гэж асуугаагүй байхгүй юу. Ингэж асуусан юм. Илүү ингээд томоор авч болохгүй байсан юм уу. Яагаад ерөнхийдөө энэ Германы талтай энийг ингээд ийм бага хэмжээнд ярьдаг юм бэ гээд тэгсэн байхгүй юу. 


Бидний хувьд бол ингээд Германы талтай энэ нөгөө манай уламжлалт донор орнууд бол ерөнхийдөө 3-аас 3 жил, 4 жилийн хугацаанд ерөнхий гэрээнүүдээ хийчихдэг юм. Танайд энэ 3 жилд бол ийм хэмжээний буцалтгүй тусламж, ийм хэмжээний хөнгөлөлттэй зээл үзүүлнэ гээд. Рамаа тохирчихоод байгаа байхгүй юу. Уламжлалаа. Энэтэй холбогдуулаад Германтай хийж байгаа гэрээнд ерөөсөө ийм хэмжээний боломж байгаа. Тэгэхэд..


З.Энхболд: - Ипотек нь алга болсон юм уу, болоогүй юм уу? 


С.Баярцогт: - Ипотек нь алга болж байгаа. Тийм. 2.5. Зориулагдах хэсэг. Бид бол харин нөгөө Германы талд энийг шинээр тавьсан байхгүй юу. Тэгэхээр Германы тал бол харж байгаад бид нар тэгвэл энэ зээлд зориулах ёстой байсан энэ 2.5-ыг ийш нь шилжүүлье гэдэг ийм л. Яагаад гэвэл Германы тал..


З.Энхболд: - Бид чинь баталлаа гээд зөндөө юм болсон шүү дээ. Тэгээд ипотек дээр зээл авах шаардлагагүй болсон юм уу? Нэг юм ойлгомжтой яриач. Ипотект зориулаад нэг зээл авахаар болсон шүү дээ. Тэр зээлийг болиод зам болгосон юм уу? Юу болсон юм. 


Б.Хүрэнбаатар: - Ипотекийн зээл бол явдгаараа явж байгаа. Тэр ипотекийн зээл дээр 2.5-ыг нэмж авъя гэж байсныг болиод одоо энэ зам руу оруулж байгаа юм. 


С.Баярцогт: - Ер нь Аюулгүй байдал, гадаад бодлогын байнгын хорооноос ямар зүйл өгсөн бэ гэхээр нөгөө та нар тэр зөвлөх үйлчилгээнд зориулах гэж байсан мөнгийг нь ч хамаагүй тэр Жаргалант руу аваад зараад, тэгээд Жаргалантын замыг санхүүжүүлэх юм аа Германы талтай яриа гэсэн байхгүй юу. Батсүмбэрийн зам. Тэгэхээр нь бид зөвлөх үйлчилгээ, тэр нэмэгдүүлэх бололцоотой юмыг бүгдийг нь Жаргалантын зам руу тавъя гэсэн чинь Германы тал бол, өмнө нь бид 2.5-ын боломж байна. Одоо нөгөө амлагдсан хөрөнгө дотроос. Тэрийг бид ипотек руу өгье гэж байсан. Танайх ийм хүсэлт тавьж байгаа бол энийг ийшээ шилжүүлье гээд тэгээд шийдсэн байхгүй юу. Аль нэг дээр нь нэмэх зориулалттай байсан мөнгө байхгүй юу. 


З.Энхболд: - Асуулт дууслаа. Санал, дүгнэлттэй гишүүд. Н.Энхболд гишүүн саналаа хэлье. 


Н.Энхболд: - Би тэр Эдийн засгийн байнгын хороон дээр Р.Буд гишүүний гаргасан саналыг дэмжээд байгаа юм. Ер нь энэ дээр ч биш. Ерөөсөө томоохон төслүүд орж байгаа гадны зөвлөх компаниуд бол төсөл нь удаашраад сунжирч л байвал ашигтай. Тэгээд л явж байдаг. Ямар ч хариуцлага хүлээдэггүй. Мөнгө нэмж аваад л яваад байдаг. 


Тэгэхээр төсөл удаашраад, ямар нэгэн шалтгаанаар төсөл удаашраад хугацаа хэтэрдэг барьдаг, тэрнээс болоод Монголын компаниуд хохирч байгаа шиг тэр хохирлыг хамт тэр зөвлөсөн компаниуд, юмыг нь хамт хийлцэж байгаа компаниуд хүлээдэг. Хэрэв хугацаандаа болохгүй бол тэд нарт ногдсон хөрөнгө мөнгөнөөс нь авдаг энэ журмыг манайхан нэвтрүүлэх ёстой гэж ингэж бодож байгаа юм. Энэ бол боломжтой. Цаад газрууд ч гэсэн хүлээж авах. Тэгэхээр аргумент олдохгүй л дээ, тэд нарт. Үгүй үгүй сунжирч байвал бидэнд тэр хэрээр л мөнгө авч байна гэдэг тийм аргумент олдохгүй болов уу гэж бодож байна. Тэгэхээр цааш цаашдаа бид энийг анхаарах ёстой. Энийг дэмжиж байна. 


Түрүүн бид Байнгын хороон дээр ярихдаа үргэлжлүүлээд бас тэр Жаргалант хүрэх, тэндээсээ цаашаа Батсүмбэр явах асуудлыг яриад, бараг түрүүчийнхээ мөнгөнөөс заримыг нь тийшээ булааж авах шахаад тэгээд больж байгаад дараа нь нэмэлт эх үүсвэрийг олж энэ замыг тавих нь зүйтэй гэсэн ийм дүгнэлтэд хүрсэн гэж ойлгож байгаа. Тэгээд нэмэлт хөрөнгө олоод ирсэн бас болж байна. 


Одоо энэ үргэлжлүүлж байгаа гэрээн дээрээ нэгэнт Германы тал нь сонгосон зөвлөх байгаа бол нөгөө нэг хэл ам гараад байдаг. Одоо бид та нартай ингэж тооцно шүү. Манай Байнгын хорооноос ийм чиг өгсөн гэж хэлээд энэ дээрээ тэр нэмэлт протокол үйлддэг юм уу, ингээд ажиллах хэрэгтэй. 


Хоёрдугаарт, хэрэв Байнгын хороогоор дэмжээд, Их Хурлаар дэмжээд гарвал энэ дээр би бас нэг хоёр санал зориуд хэлмээр байгаа юм. Одоо энэ түрүүчийн зам бол, ердөө энэ чинь нийлээд хэд билээ гучин хэдхэн километр зам байгаа шүү дээ. 32 километр. Энийг 2010 онд заавал дуусгаа гэсэн үүрэг өгөх хэрэгтэй. Тендер зарлаад нэг компани шалгарах л байлгүй бодвол. Гүйцэтгэх байгууллага, тэр зөвлөх энэ тэрд нь. Дуусгахгүй бол энэ богинохон замыг, жилийн дотор дуусгахгүй бол одоо та нартай тооцоо хийнэ гэсэн ийм юм байх хэрэгтэй. 


Тэгээд бололцоотой өөр арга хэлбэрүүдээсээ энэ Жаргалантаас цаашаа Батсүмбэр хүртэл хорин хэд үлдэж байгаа байх. Тийм ээ. Гуч уу. Гучин километр. Энийг нэг дуусгаад авчихвал энэ хавийн сүлжээ уг нь сайн болох юм. Тэгэхээр та нар бас одоо хөнгөлөлттэй зээлүүд байна уу, бусад буцалтгүй тусламж байна уу олоод тэр замыг гүйцээх тал дээр санаачлагатай ажилламаар байх юм. Ийм саналуудыг би оруулж байна. Тэгээд дэмжиж байна. 


З.Энхболд: - Цаашид гэрээнд гарын үсэг зурах явцдаа анхаарах саналуудыг хоёр Байнгын хорооны гишүүд, манай Байнгын хорооны гишүүд нэлээд гаргалаа. Түрүүчийн батлагдсан Борнуурын зам, одоо батлагдаж байгаа Батсүмбэрийн зам хоёрыг 2010 оны өвлөөс өмнө дуусгаж ашиглалтад оруулах гэдэг..


Н.Энхболд: - Биш. Жаргалант, Борнуур хоёр нь. Түрүүчийнх нь. 


З.Энхболд: - Жаргалант гэдэг нэртэй юм хэд байдаг юм. 


Н.Энхболд: - Төв аймгийн Жаргалант сум. Тэр Борнуур хоёрыг түрүүн бид баталсан байхгүй юу. Энэ бол замд байдаг хуучин Партизан. Партизан чинь бас Жаргалант гэдэг нэртэй юм билээ. Жаргалант тосгон. 


З.Энхболд: - Борнуур, Жаргалант, Партизан гурав. Гурван суурин газрыг холбосон замыг ирэх оны хавар эхэлж, ирэх оны намар гэхэд дуусга. Зөвлөх үйлчилгээг. Замтай газрыг дуусгах ёстой шүү дээ энэ чинь. Ингэж хязгаарлая. Тэгэхгүй бол хязгааргүй олон жил үргэлжлээд илүү мөнгө аваад байна гэдэг саналыг Байнгын хорооныхоо саналд оруулъя. 


Хоёрдугаарт, зам барих ажилд гадаадын зөвлөх компанитай зээлийн гэрээ дахиж Байнгын хороо хүлээж авахгүй. Анхнаасаа Засгийн газарт ойлгуулъя. 20 жил явлаа. Манай дотоодын зөвлөх компани бол хүчин чадалтай болсон учраас гадаадын зөвлөх компанитай замын гэрээг дахиж батлахгүй. 


Гуравдугаарт, бусад Байнгын хороон дээр яригдсан, ерөнхийдөө давхцаж байгаа юмнууд байгаа. Үр дүн байна. Замын баригдах хугацаа байна. Ипотекийн авсан мөнгө биш учраас энэ О.Чулуунбат гишүүний юмыг бичихгүй байж болж байна. Тэгэхээр иймэрхүү зүйлүүдийг Байнгын хорооныхоо дүгнэлтэд оруулах уу? Хэлэлцээрийн юунд орохгүй. Байнгын хорооны дүгнэлтэд Засгийн газарт үүрэг болж очиж байгаа. Тэгээд одоо болон дараагийн зээлийн хэлэлцээрүүдэд энийгээ анхаарах ийм нөхцөлтэйгээр яая. Тэмдэглэлээр хүргүүлнэ. 


Одоо санал хураая. 


Монгол Улсын Засгийн газар, ХБНГУ-ын Сэргээн босголт, зээлийн банк хооронд байгуулсан Улаанбаатар хотын хүнсний хангамжийг сайжруулах зорилгоор бүс нутгийн тээврийн дэд бүтцийг хөгжүүлэх төслийн хүрээнд олгох нэмэлт зээлийн хэлэлцээрийн төслийг зөвшөөрч дэмжье гэж бодож байгаа гишүүд гараа өргөе. 


10-аас 10. 


Тэмдэглэл Засгийн газарт хүргүүлнэ. Саяны саналуудыг тусгасан. 


Гуравдугаар асуудал хаагдаж байна. 

Дөрөв. НҮБ-ын Хөдөө аж ахуйг хөгжүүлэх олон улсын сангийн хөнгөлөлттэй зээл, Даян дэлхийн байгаль орчны сангийн буцалтгүй тусламжийн хөрөнгөөр хэрэгжүүлэх “Зах зээлийн болон бэлчээрийн менежментийн хөгжил төсөл”-ийн Санхүүжилтийн хэлэлцээрийн төсөл

(зөвшилцөх)


З.Энхболд: - Дөрөвдүгээр асуудал. НҮБ-ын Хөдөө аж ахуйг хөгжүүлэх олон улсын сангийн хөнгөлөлттэй зээл, Даян дэлхийн байгаль орчны сангийн буцалтгүй тусламжийн хөрөнгөөр хэрэгжүүлэх “Зах зээлийн болон бэлчээрийн менежментийн хөгжил төсөл”-ийн Санхүүжилтийн хэлэлцээрийн төслийг зөвшилцөх. Ажлын хэсэг оръё. Ажлын хэсэг хаана байна?


Ажлын хэсэг С.Баярцогт Сангийн сайд, Т.Бадамжунай Хүнс, хөдөө аж ахуй, хөнгөн үйлдвэрийн сайд, Б.Хүрэнбаатар Сангийн яамны Зээл тусламжийн бодлого, хамтын ажиллагааны газрын дарга, Т.Доржханд мөн газрын орлогч дарга, Л.Чой-Иш Хүнс, хөдөө аж ахуй, хөнгөн үйлдвэрийн яамны Стратегийн төлөвлөлт, бодлогын газрын дарга, Т.Эрдэнэжаргал мөн яамны Гадаад хамтын ажиллагааны хэлтсийн дарга, Д.Далантайням. Энэ хүн орж ирсэн үү? Хөдөөгийн ядуурлыг бууруулах хөтөлбөрийн удирдагч, Д.Дэгд Сангийн яамны Зээл тусламжийн бодлого, хамтын ажиллагааны газрын мэргэжилтэн ийм улсууд ажлын хэсэгт байна. 


Сангийн сайдыг танилцуулга хийхийг хүсье. 


С.Баярцогт: - Аюулгүй байдал, гадаад бодлогын байнгын хороон дарга, эрхэм гишүүд ээ, 


Хөдөөгийн бага орлоготой ядуу иргэдийн амьжиргааг дээшлүүлэх, ядуурлыг бууруулах зорилгоор зах зээлд бэлчээрийн удирдлагын хөгжил төслийг хэрэгжүүлэхэд НҮБ-ын Хөдөө аж ахуйг хөгжүүлэх олон улсын сангаас 11.5 сая америк долларын хөнгөлөлттэй зээл, Даян дэлхийн байгаль орчны сангаас 1.5 сая америк долларын буцалтгүй тусламжийг авахаар талууд тохиролцсон билээ. 


Зах зээл, бэлчээрийн удирдлага хөгжил төсөл нь амьжиргаагаа тогтвортой дээшлүүлэх замаар өндөр орлоготой болох чадавхийг хөдөөгийн хүн амд бий болгох, Монгол Улсын Засгийн газрын болон хөдөө аж ахуйг хөгжүүлэх олон улсын сангийн ерөнхий зорилтыг хэрэгжүүлэхэд хувь нэмрээ оруулах юм. 


2003-2010 онд хөдөө аж ахуйг хөгжүүлэх олон улсын сангийн зээлийн хөрөнгөөр хэрэгжүүлж дуусаж буй Хөдөөгийн ядуурлыг бууруулах хөтөлбөрийн үр дүнг цаашид өргөтгөх зорилгоор тус хөтөлбөрийг одоо хэрэгжүүлж байгаа Архангай, Хөвсгөл, Булган, Хэнтий аймгууд болон Говь-Алтай аймгуудад энэ төслийг 5 жилийн хугацаанд хэрэгжүүлнэ. 


Хөдөө аж ахуйг хөгжүүлэх олон улсын сангаас төсөлд зориулан олгох зээлийн нийт дүн 11.5 сая америк доллар бөгөөд зээлийн эргэн төлөгдөх хугацаа нь 40 жил, үүнээс зээлийн үндсэн төлбөрөөс чөлөөлөгдөх хугацаа нь 20 жил, зээлийн хүү нь 0.75 хувийн хүүтэй байна. 


Даян дэлхийн байгаль орчны сангаас олгох 1.5 сая америк долларын буцалтгүй тусламжийг бэлчээрийн эрсдэлийг удирдах, цаг уурын өөрчлөлтийн үр нөлөөг даван туулах, малчдын чадавхийг дээшлүүлэх, бэлчээрийн малчдын бүлгүүдийн бэлчээрийн удирдлагын төлөвлөгөөг хэрэгжүүлэх шаардлагатай нөхцөлөөр хангахад ашиглах юм. 


Зах зээлд бэлчээрийн удирдлагын хөгжил төсөл нь эдийн засгийн хөгжлийг хангах замаар нэмүү өртгийн сүлжээ, жижиг үйлдвэрлэл, бичил үйлдвэрлэлийг хөгжүүлж амьжиргааг дээшлүүлэх, ядуурлыг бууруулахад дэмжлэг үзүүлэх зорилготой юм. 


Монгол Улсын Засгийн газрын 2010 оны 11 дүгээр сарын 10-ны өдрийн хуралдаанаар зах зээл, бэлчээрийн удирдлагын хөгжил төслийн санхүүжилтийн хэлэлцээрийн төслийг хэлэлцүүлсэн бөгөөд төслүүдийн 58 дугаар тэмдэглэлээр санхүүжилтийн хэлэлцээрийн төслийг зарчмын хувьд дэмжиж УИХ-ын Төсвийн байнгын хороо, Эдийн засгийн байнгын хороогоор зөвшилцсөн бөгөөд зах зээлийн бэлчээрийн удирдлагын хөгжил төслийн санхүүжилтийн хэлэлцээрийг байгуулах эрх авах асуудлыг Аюулгүй байдал, гадаад бодлогын байнгын хороогоор хэлэлцэн шийдвэрлэж өгөхийг хүсье. 


Анхаарал тавьсанд баярлалаа. 


З.Энхболд: - Хоёр Байнгын хорооны дүгнэлтийг. Эдийн засгийн байнгын хороог би уншъя. Төсвийн байнгын хороог Ц.Сэдванчиг гишүүн уншина. 


Эдийн засгийн байнгын хорооны дүгнэлт. НҮБ-ын Хөдөө аж ахуйг хөгжүүлэх олон улсын санхүүгийн хөнгөлөлттэй зээл, Даян дэлхийн байгаль орчны сангийн буцалтгүй тусламжийн хөрөнгөөр хэрэгжүүлэх Зах зээлийн болон бэлчээрийн менежментийн хөгжил төслийг Эдийн засгийн байнгын хороо 2010 оны 12 сарын 21-ний өдрийн хуралдаанаараа хэлэлцээд уг зээлийн хэлэлцээрийн төслийг дэмжсэн санал, дүгнэлтийг Аюулгүй байдал, гадаад бодлогын байнгын хороонд хүргүүлэх нь зүйтэй гэж үзлээ. 


Хэлэлцүүлгийнх явцад УИХ-ын гишүүн Р.Раш, Я.Батсуурь нар төслийн хамрах хүрээ зөвхөн Хангайн бүсийн аймгуудаар хязгаарлагдаж байгааг шүүмжлэлтэй хандаж ирснийг уламжилъя. 


Эдийн засгийн байнгын хороон дарга Ц.Баярсайхан гэсэн байна. 


Ц.Сэдванчиг гишүүн Төсвийн байнгын хорооны дүгнэлтийг уншъя. 


Ц.Сэдванчиг: - Баярлалаа. Монгол Улсын Засгийн газраас 2010 оны 11 дүгээр сарын 24-ний өдөр НҮБ-ын Хөдөө аж ахуйг хөгжүүлэх сангийн хөнгөлөлттэй зээл, Даян дэлхийн байгаль орчны сангийн буцалтгүй тусламжийн хөрөнгөөр санхүүжүүлэх Зах зээлийн болон бэлчээрийн менежментийн төслийн санхүүжилтийн хэлэлцээрийн төслийг УИХ-ын Байнгын хороодтой зөвшилцөхөөр өргөн мэдүүлсэн билээ. 


Төсвийн байнгын хороо 2010 оны 12 дугаар сарын 21-ний өдрийн хуралдаанаараа уг санхүүжилтийн хэлэлцээрийн төслийн зөвшилцөх эсэх асуудлыг хэлэлцлээ. 


Санхүүжилтийн хэлэлцээрийн төслийн зорилго нь Хөвсгөл, Архангай, Булган, Хэнтий, Говь-Алтай аймгууд дахь аймаг, сумын төвийн бага орлоготой ядуу өрхүүд болон малчдын амьжиргааг дээшлүүлэх, ядуурлыг бууруулахад чиглэгдэх бөгөөд зах зээлийг хөгжүүлэх, бэлчээрийн удирдлага, цаг уурын өөрчлөлтөд дасан зохицох. Мөн төслийн удирдлага, бодлогын дэмжлэг гэсэн гурван үндсэн бүрэлдэхүүнтэй хэрэгжих юм. 


Төслийг удирдан чиглүүлэх байгууллага нь Хүнс, хөдөө аж ахуй, хөнгөн үйлдвэрийн яам бөгөөд төслөөр 11.5 сая ам.долларын хөнгөлөлттэй зээл, 1.5 сая ам.долларын буцалтгүй тусламжийг Монгол Улсад олгох юм. Ингэхдээ үндсэн зээлийн төлбөрөөс 2031 он хүртэл чөлөөлөгдөх юм байна. 


Санхүүжилтийн хэлэлцээрийн төслийг Байнгын хорооны хуралдаанаар хэлэлцэх үед УИХ-ын гишүүд аймгуудыг ямар шалгуураар сонгож төслийг хэрэгжүүлэхэд оролцож байгаа. Мөн төслийн зээлийн баталгааг хэрхэн хийхээр төлөвлөж байгаа зэрэг асуудлаар асуулт асууж хариулт авсан болно. 


УИХ-ын гишүүн Ц.Сэдванчиг энэ төсөл нь хэрэгжиж эхлээд 13 жил болсон. Одоо гурав дахь үе шат нь эхлэх гэж байхад өмнөх хоёр шатны үр дүн сайнгүй байгаа. Зээлийг үр ашиггүй, зориулалтын бус байдлаар олгосон холбогдох бусад хүмүүст хариуцлага хүлээлгэдэггүй зэрэгт дүгнэлт хийж, одоо авах гэж байгаа зээлийн зориулалтыг төслийг хэрэгжүүлсний дараа гарах үр дүнг нь уялдуулах шаардлагатай. УИХ-ын гишүүн Д.Тэрбишдагва ядуурлыг бууруулахын тулд төрийн бодлогыг хэрхэн хэрэгжүүлэхэд загвар болгон ашиглах туршилтын төсөл учир энэ төслийг өмнөх үе шатуудад гарсан алдаа дутагдлыг давталгүй үр дүн, ололт амжилтыг нь улам сайжруулан хэрэгжүүлэх шаардлагатай. УИХ-ын гишүүн Д.Хаянхярваа төслийг газар дээр нь хэрэгжүүлэхэд орон нутгийн удирдлагууд чухал үүрэгтэй оролцох тул хариуцлагын тухай асуудлыг эргээд төрийн өмнө хүлээх ёстой гэдгийг сайтар ойлгуулах нь зүйтэй гэсэн саналуудыг гаргасан болно. 


Байнгын хорооны хуралдаанд оролцсон гишүүдийн олонхи нь орлого нэмэгдүүлэх замаар орон нутгийн хүн амын амьжиргааг дээшлүүлэх, Засгийн газрын зорилтыг хэрэгжүүлэхэд хувь нэмрээ оруулах төсөл юм гэж үзээд НҮБ-ын Хөдөө аж ахуйг хөгжүүлэх олон улсын сангийн хөнгөлөлттэй зээл, Даян дэлхийн байгаль орчны сангийн буцалтгүй тусламжийн хөрөнгөөр санхүүжүүлэх Зах зээлийн болон бэлчээрийн менежментийн төслийн санхүүжилтийн хэлэлцээрийн төслийг зөвшилцөх нь зүйтэй гэж үзэв. 


Харин тус Байнгын хорооны хуралдаанаас санхүүжилтийн хэлэлцээрийг соёрхон батлагдахаас өмнө төслийн өмнөх шатны хэрэгжилтийг шалгахаар байгуулагдсан ажлын хэсгүүд шаардлагатай мэдээллийг гаргаж өгөхийг холбогдох хүмүүст үүрэг болголоо. 


Төслийн зөвшилцөх эсэх асуудлаар Байнгын хорооноос гаргасан санал, дүгнэлтийг УИХ-ын Аюулгүй байдал, гадаад бодлогын байнгын хороонд хүргүүлж тус байнгын хорооны хуралдаанд гишүүн намайг танилцуулахаар тогтсон болно. 


Ажлын хэсэг гэж байгаа нь миний ахалсан ажлын хэсгийг хэлж байгаа юм шүү. Соёрхон батлагдахаас өмнө өмнө нь 13 жил хэрэгжсэн төслийн хэрэгжилтэд үнэлгээ өгөх ёстой гэж үзэж байгаа. Одоо авах гэж байгаа зээлийн зориулалтын талаар бас тодруулах ярилцах зүйл байгаа гэж ярилцсан болно. 


Анхаарал тавьсанд баярлалаа. 


З.Энхболд: - Асуулттай гишүүд гараа өргөе. Н.Ганбямба, Х.Жекей, Х.Наранхүү. Ингээд болж байна уу? Тийм ээ. Би дөрөв дэх нь. Дөрвөн гишүүн асуулттай байна. Н.Ганбямба гишүүн. 


Н.Ганбямба: - Манайх ч гэсэн зөвшилцөх үү, соёрхон батлах руу орох билүү? 


З.Энхболд: - Зөвшилцөх. Бидний энд гаргаж байгаа санал гэрээнд тусаж болно гэсэн үг. Гарын үсэг зурахын өмнөх процесс явж байгаа учраас энэ дээр ярьж болно. Дараа нь ярьж болохгүй. 


Н.Ганбямба: - Энэ шинэ шатных гэж ойлгож байна. Дэмжиж байна. Юуны өмнө энэний өмнөх тэр төслөөр нэлээн шинэлэг алхмууд хийсэн шүү дээ. Нөгөө анхны гадаадын зөвлөхгүйгээр анхны ажилласан төсөл бол энэ. Ер нь бас нэлээн сайхан сайхан шинэ алхмууд хийгдэж байсан учраас энэ төслийг дэмжиж байгаа юм. Тэгээд одоо шинэ шатных нь энэ орж ирж байгаа хувилбарыг дэмжиж байна гэж хэлмээр байна. 


З.Энхболд: - Х.Жекей гишүүн асуулт. 


Х.Жекей: - Хөдөөгийн ядуурлыг бууруулах талаар аль аймагт хичнээн төгрөгийн тийм хөтөлбөр хэрэгжиж байгаа юм бэ. Хичнээн долларын ч гэдэг юм уу даа. Аймгуудын балансыг нэг хармаар байдаг. Зарим аймагт хэрэгжээд, зарим аймаг хаягдаад байх тийм юм байна уу гэж. Нэгдүгээр асуулт. 


Хоёрдугаарт, аймгуудыг сонгож байх даа ингэсэн юм байна л даа. Би Говь-Алтай аймгийг бол одоо нэмж оруулсан байна. Мэдээж одоо нэлээн хүнд. Өвөлжилт их хүнд болсон энэ тэрийг бодсон байх. Ямар шалгуураар энэ төсөл хэрэгждэг юм бэ. Жишээлбэл, одоо Архангай, Хөвсгөл, Булган, Хэнтий гээд яасан байна. Одоо Говь-Алтайг оруулсан юм байна. Тэгэхээр шалгуур нь юу юм бэ. Ер нь хөдөөгийн ядуурлыг бууруулах хөтөлбөр гэх юм бол бүр алсаас эхэлмээр байгаа юм л даа. 


Тийм учраас Баян-Өлгий аймгийг би санал гаргаж байна л даа. Нэмээд оруулчихаачээ гэж. Зөвшилцөх шатан дээр санал оруулж болно гэж байгаа биз дээ. Та нар инээгээд байх юм байхгүй. Өөрийнхөө аймгийг оруулчихаад л одоо тэгээд нэг нэлээн баяртайгаар сууж байна. Таныг ойлгож байна. Тийм учраас зөвшилцөх шатан дээр Баян-Өлгий аймгийг заавал оруулж өгөөчээ гэж ийм санал оруулж байна. Энэ болж байна уу, үгүй юу гэж. 


Хоёрдугаарт, 18.4, тэгээд одоо авах гэж байгаа 11.5, 1.5. Ингээд үндсэндээ 13 орчим сая долларын юу авах юм байна. Яг нүдэнд харагдахаар юу хийдэг юм бэ гэж. Болж өгвөл хэдэн бүсчилсэн ч гэдэг юм уу, тийм байдлаар хөдөө аж ахуйн чиглэлийн тэр түүхий эдийг бөөгнөрүүлж аваад, тэрийгээ одоо боловсруулаад тэгээд гадагшаа зах зээл рүү гаргачих тийм нүдэнд харагдахаар юм хийчихвэл зүгээр юм л даа. Одоо яригдаж байгаа энэ төслүүдийг бид харж байхад, энэ хөтөлбөр төслүүдийг харж байхад баахан улсууд очоод хурал зөвлөгөөн гэх юм. Сая одоо би тойрог дээр ажиллалаа. Тэгсэн тэр ногоон алт гэнэ үү тийм төсөл хэрэгжиж байгаа юм байна. Нэг талдаа улс төржөөд тууж явна. Нөгөө талдаа тэр нь болохоор тэнд хуучин хийчихсэн ажлыг ийм ийм ажлуудыг бид хийлээ гээд харуулаад тэгээд тэрүүгээрээ хэдэн хашаа, чулуун хашааг өрөөд, хуучин байсан ачаа. Тэр дээр нь би тийм ажил хийлээ гээд 685 сая төгрөг зарцуулсан, Баян-Өлгий аймгийн Цэнгэл сум жишээлбэл. Ард иргэд нь бидэнд санал тавьж байна шүү дээ. Ийм төслөөр яах гэсэн юм бэ. Ямар ч тийм үр дүнгүй. Хэдэн гадныхан, дотоодынхон нийлж байгаад тэр мөнгийг завшдаг тийм хэлбэр болчихоод байна шүү дээ гэж. 


Тийм учраас тэр ногоон алт хөтөлбөрийн асуудлаар бидэнд нэлээн сайн танилцуулга өг. Яг энийг Засгийн чиглэлээс хариуцаж байгаа юм байна уу. Хэн хэрэгжүүлээд юу болж байгаа нь одоо мэдэж байгаа юм алга. Тэгэхээр энэ хөтөлбөр юунуудын хувьд иймэрхүү хэмжээгээр юм яваад байх шиг байгаа юм. Тэгэхээр энэ талаар. Энэ чинь бас тийм биш байгаа даа гэж бодоод байна. Тийм учраас миний асуух гэж байгаа юм. Хэрэв одоо Баян-Өлгий аймгийг энэ хөтөлбөрт оруулаад тийм үйлдвэрийг нь барьж өгнө гэвэл болж байна гэдэг тал дээр би ярих гээд байгаа шүү дээ. Одоо С.Баярцогт сайд энийг оруулах юм шиг байна. Энэ хэдэн асуултад хариулт өгөөчээ гэж. 


З.Энхболд: - Гишүүдийн ойлголт их муу байна. Тийм учраас Т.Бадамжунай, түрүүчийн сайд Д.Тэрбишдагва, энэ бусад улсууд ямар учиртай зээл юм, юу болдог юм. Тийм танин мэдэхүйн юм нэлээн яриадах. Тэгэх юм бол Х.Жекей гишүүний асуултад хариулагдана. 


Хоёрдугаарт, яагаад заавал энэ хэдхэн аймаг байдаг юм. Ямар шалгуураар энэ аймгуудыг сонгож авсан. Бусад аймгуудыг, тухайлбал Баян-Өлгий, Дундговь, Дорноговь, Өвөрхангай гээд аймгуудыг нэмж оруулах боломж байгаа эсэх. Хөвсгөл байгаа юм байна. Сэлэнгэ гэнэ ээ бас. Тэгэхээр ийм юмнуудад сайд нар яриадах, бодлогоо. 


Т.Бадамжунай: - Байнгын хороон даргад баярлалаа. Х.Жекей гишүүний асуултад хариулахын өмнө бас товчхон энэ төслийн эхэлсэн, өнөөдрийг хүрсэн танин мэдэхүйн чанартай мэдээллийг та бүхэндээ өгье. Анх НҮБ-ын Хөдөө аж ахуйн байгууллага 1996 оноос Монгол Улсад төсөл хэрэгжүүлэх судалгааны ажлыг эхэлсэн. Ер нь энэ байгууллагад Монгол Улс өөрөө 1996 онд гишүүнээр элссэн ийм улс байгаа. 


Тэгээд энэ төслийн хэрэгжилтийг 1996 оноос 2003 онд Хөдөөгийн ядуурлыг бууруулах төсөл нэртэйгээр 5 сая төгрөгийн санхүүжилтээр эхэлсэн түүхтэй. Энэ нь бол анхан шатны амьжиргааны эх үүсвэр муутай, өрхийн орлого байхгүй өрхүүдийг өрхийн орлоготой, амьжиргаатай болгох, хүнсний хангамжийг нь дээшлүүлж, төмс хүнсний ногоо тариалах зэрэг анхан шатны төсөл арга хэмжээ болгож, нийтдээ энд 8 мянга орчим өрх хамарсан ийм төсөл байгаа. Энэ төслийн үр дүн олон улсын болон манай улсын үнэлгээний байгууллагуудын хэлснээр бололцооны болсон гэж үзээд 2003-2009 онд хоёр дахь үе шат буюу нийтдээ 19.1 сая төгрөгийн санхүүжилтээр хоёр дахь үеийн төсөл хэрэгжсэн. 


Ер нь энэ төсөл хэрэгжүүлэгч олон улсын байгууллага маань нэгэнт эхэлсэн сууриа аль болох төгөлдөршүүлж эцсийн үр дүнд нь хүргэх загварыг бий болгох зорилтыг тавьж байгаа. Тийм учраас энэ төслийг мөнгөн дүн нь ч тэр тодорхой сэдэв дээр тодорхой бүс дээр тодорхой чиглэлээр үр дүнд хүргэе гэдэг зорилго тавьж хоёр дахь шатаа нэгдүгээр үе шатаасаа арай өндөр түвшинд зээлийн хэлбэр лүү хагас хугасыг нь шилжүүлээч. Хуучин сонгож байсан хоёр аймаг дээрээ дахин хоёр аймгийг сонголт хийж Булган, Хэнтий хоёр аймгийг нэмсэн байгаа. Ингээд энэ 4 аймагт 19.1 сая долларын санхүүжилттэй хоёр дахь шатны зээл маань хэрэгжиж сая 2009 онд хугацаа нь дуусаад, одоо гурав дахь шатны зээл бол 11.5 сая төгрөгийн, буцалтгүй 1.5 сая төгрөгийн, нийтдээ 12.9 сая долларын санхүүжилттэй гурав дахь шатны зээлийн асуудал яригдаж байгаа. Энэ мөн уламжлал болсон өмнөх гурав, дөрвөн аймаг дээрээ Говь-Алтай аймгийг нэмээд 5 дахь аймаг болгож ажиллаж байгаа. 


Тэгээд хэлбэр нь бол хоёр дахь үе шатныхаасаа арай илүү түвшинд, нүдэнд харагдахаар, арай бодитой үр дүнг харж болохоор ийм түвшинд биеэ даах шинжтэй яваад, бусад бүс нутгуудад загвар болох ийм хэмжээний ийм үр дүнгээр гурван чиглэлээр төслийнхөө агуулгыг тодорхойлж одоо ингэж хэрэгжих шатандаа явж байгаа. Гурав дахь үе шатны энэ зорилгыг олон улсын байгууллагын хэмжээнд шийдье гэдэг шийдээ гаргахдаа 2007 оноос эхэлсэн юм билээ. 2007 онд аймгийнхаа судалгаа, өмнөх ажлынхаа тайлан, эндээ дүгнэлт хийгээд 2008 он 3 сард үндсэндээ энэ 3 чиглэлээр нэмүү өртөг шингэсэн бүтээгдэхүүн үйлдвэрлэх түвшинд энэ зээлийн эх үүсвэрийг бий болгоё. Бичил санхүүгийн төсөл бий болгоё. Бэлчээрийн менежментыг буюу өөрөөр хэлбэл бэлчээрийг гэж хэлэхгүй, бэлчээрийн менежментыг, бид бэлчээрийг баг хамтлагаар нь эзэмшүүлэх хэлбэрийг бий болгоё гээд эрх зүй нь байж байгаа. Бэлчээрийг эргээд сэлгэдэг, сэргээдэг ийм хэлбэр лүү болгоё гэсэн. Энэ хэлбэр лүү нь энэ зээлийн агуулга бол өнөөгийнхөө шаардлагатай уялдаж орж байгаа гэж нэгдүгээрт хэлмээр байгаа юм. 


Хоёрдугаарт, ер нь сонголтын хувьд бид түрүүн хэллээ. Нэгдүгээрт сонгосон үндсэн баазаа солихгүй. Энэ төслөө дуустал явуулъя гэсэн бодлого бол цаад байгууллагаас байгаа. Хоёрдугаарт нь, бид Монгол Улсын нийт 20 аймгийг аль болох төслүүдийг давхцуулахгүй гэдэг бодлого барьдаг. Жишээлбэл одоо Малын индексжүүлсэн даатгалын төсөл гээд байж байгаа. Мөнгөн дүнгээрээ яривал энд нараас бараг нийлбэр дүнгээс нь ч илүү хэмжээний юм байж байгаа. Тэрэнд бид энэ төсөлд хамарч байгаа аймгуудыг нь тааруулахгүй байх жишээтэй. Жишээ нь Дорноговь, Дундговь гээд юун дээр ярьсан. Дорноговьд усжуулалтын системийн төслийг. Төмс хүнсний ногооны аж ахуйг дэмжих төслийг, Малын индексжүүлсэн төсөл гээд өөр төслүүдийг аймаг болгонд. Дундговьд мөн адилхан. Баян-Өлгийд Тогтвортой амьжиргаа төсөл. Дэлхийн усалгаатай ногооны аж ахуйг дэмжих төсөл зэрэг. Ингээд төслүүд ингээд явж байгаа. Таны хүссэн ер нь төслүүдийн мэдээллийг бид гаргаж болно гэж ингэж хэлмээр байна. 


Тэгээд энэ төслийг бол бас үе үе шатаар нь үр дүн ямар байсан юм бол гэсэн эргэлзсэн асуултууд бас гараад байгаа. Ер нь энэ төсөл бол түрүүн Н.Ганбямба гишүүн бол нэг үр дүнг нь хэллээ. Монгол хүн өөрөө энэ төслийг удирдаж. Бид ярьдаг. Аливаа төслийн ихэнхи нь сургалт буюу цалин бусад үйл ажиллагааны зардалд явдаг энэ юм бол энэ төсөлдөө байхгүй болсон. Энэ хэлбэрээ бид цаашдаа бусад төслүүдийг ч гэсэн Монгол өөрөө удирдаж байя гэдэг ийм бүтцийг бий болгоход загвар болж байгаа нэг төсөл байгаа. Нөгөө талаас нь бол энэ бол цаг үе үедээ Засгийн газар, төр захиргаанаас УИХ-аас тулгамдаж байсан нийгмийн асуудлуудыг энэ төсөл үндсэндээ бас тухайн аймгуудад шийдэж байсан давуу талтай. Тэр сургуулийг нь засаад өгчих, тэр эмнэлгийг нь засаад өгчих, тэр мал аж ахуйн чиглэлээр материаллаг баазыг нь бэхжүүлээд өгөх, тэр усан хангамжийг нь сайжруулах. Тоон дүнгээр ганц хоёр тоо хэлбэл жишээлбэл гүний худгийг 572-ыг бий болгосон байгаа энэ хугацаанд. Гар худаг 341-ийг бий болгож өгсөн. Сумын мал эмнэлгийн үйлчилгээг бэхжүүлэх чиглэлээр 79 ажил хийгдсэн байж байгаа. Сургалтын материаллаг бааз, сургагчийг мөн 80 орчим пунктээр бий болгож өгсөн зэрэг тодорхой зүйлүүд үр дүндээ хүрсэн байгаа. 


Тэгээд малжуулсан өрх гэхэд л 411 байгаа. Тэр үед зуд гамшиг болж байсан үе ч байгаа энэ дотор. Үнэхээр төсвийн хүндрэлтэй үе ч байсан. Ийм үед энэ төсөл бол үр дүнгээ өгсөн төсөл байгаа. Тэгээд бидний хүсэх зүйл бол Байнгын хорооноос энэ төслийг дэмжиж өгөөчээ гэсэн ийм хүсэлт байгаа юм. 


Х.Жекей: - Би Баян-Өлгийг одоо нэмж оруулж болох уу гэж асуугаад байна шүү дээ. Тийм ээ. Тэгэхээр чинь одоо энэ Сэлэнгэ бүх аймгууд орж ирж байх шиг байна л даа. Хэрэв бид одоо энэ төслөөр санал өгөхөөр байвал одоо зөвшилцөнө, дараа нь соёрхоно гээд. Тийм ээ. Би бол лав л одоо нөгөө гишүүдтэйгээ хамтраад тэгээд одоо энэ аймгийн улсуудыг уриалаад энийг оруулж өгөөч гэж хэлэх гээд байна л даа. Тийм учраас тийм боломж байна уу гэж. 


Т.Бадамжунай: - Би түрүүн санаандгүй тоо хэлээгүй. 2007 оноос энэ төслийн гурав дахь үе шатыг хэрэгжүүлэх тухай бодлогын үйл ажиллагаа эхэлсэн юм байна. Зөвшилцөх тайлан эхэлсэн. Ингээд олон улсын байгууллага гэдэг маань олон шат дарааллаар сонголтоо хийгээд, хэлсэн ярьсан юм аа баталгаажуулаад, тохирсон зүйлээ тохирлоо гэж ойлгодог. Тийм учраас одоо бол эргэж буцаж давхар юм ярих боломж их муу гэдгийг би бас учирлаж хэлмээр байна. 


Ер нь бол бид нарт нэг анхаарууштай зүйл бол олон л гарч байгаа л даа. Ганц энэ дээр ч биш. Ингээд нөгөө олон үе шатаар, хэдэн жил хэлэлцсэн юм аа төгсгөлд нь очоод буцаагаад пижигнүүлэхээр үнэхээр гайхаж байгаа байхгүй юу гадныхан. Тийм байдал одоо гаргахгүйгээр энийг хийчихвэл их сайн байна гэж. 


З.Энхболд: - Д.Тэрбишдагва гишүүн. 


Д.Тэрбишдагва: - Байнгын хороон дарга зөвшөөрөл өгсөн учраас хоёр зүйл хэлье. Т.Бадамжунай сайд их тодорхой зүйлийг хэлчихмээр байгаа юм л даа. Олон улсын байгууллага гэхээсээ илүү Хүнс хөдөө аж ахуйн яам, Засгийн газар бол нийтдээ Хүнс, хөдөө аж ахуй, хөнгөн үйлдвэрийн яаманд олон улсын байгууллага болон гадаадын 23 төсөл хэрэгжиж байгаа. Тэрийг нь аймаг аймгаар нь хуваарилаад, тухайлах юм бол Баян-Өлгий аймагт ийм ийм зүйл хуваарилагдсан байна. Тухайлах юм бол Малын индексжүүлсэн даатгал гэхэд аймаг болгон хүсдэг. Тэгээд хамгийн хүнд аймаг энэ индексжүүлсэн даатгалд даатгуулбал энэ төслөөс чинь бараг илүү. Яагаад гэвэл зуд турханд хамгийн чухал төсөл гэж үздэг. Тогтвортой амьжиргааны төсөл гээд байж байдаг. Тэгэхээр энийг ингээд бүгдийг нь ялгаж салгаад, яам өөрөө бодлогоороо энэ төсөл 5 аймагт хэрэгжээд явж байгаа. Тухайлах юм бол Германы Сэргээн босголтын банкаар хэрэгждэг төсөл бол Дархан, Сэлэнгэ, Завхан аймагт гээд ингээд явчихаж байгаа шүү дээ. Тэгэхээр ингээд тодорхой ороод явж байгаа энэ төсөл дээрээ жилээс жилд нэмэгдээд ингэж явж байгаа, нэгд. 


Хоёрдугаарт, Монгол мал хөтөлбөрт энэ жил бид бүгдээрээ мэдэж байгаа 10.0 тэрбум төгрөг. Энэ чинь бол бараг энэ 5 аймагт хэрэгжих төслийг чинь нэг жилд л бид Монгол мал хөтөлбөр дээр. Энэ жил жижиг дунд үйлдвэр, Монгол мал хөтөлбөрт нийлээд 80.0 тэрбум төгрөг хуваарилж байгаа. Тэгэхээр энэ бол өөрөө олон жил малжуулахаасаа авахуулаад, ядуурлыг бууруулах, одоо ингээд жижиг дунд үйлдвэрлэлийг дэмжих, фермерыг дэмжих, нэмэгдсэн өртөг шингэсэн бүтээгдэхүүнийг дэмжих гэж байгаа энэ загвар маягийн төсөл учраас энийгээ Монгол малтайгаа уялдаж өгөөд, бусад аймгууд иймэрхүү төслүүдийг хэрэгжүүлэх чиглэлээр ярихгүй бол нэгэнтээ ингээд яам өөрөө бодлогоороо аймгуудад нь хуваарилаад олон улсын байгууллага тэрний дагуу судалгаа хийсэн юмыг энийг задална гэх юм бол их явдалтай. 


11.0 сая долларыг 5 жилд 5 аймагт хуваарилаад өгч байгаа нь нэг аймагт 400 мянган доллар байгаа байхгүй юу, жилд. Тэгэхэд бид өнөөдөр жилд 11.0 тэрбум төгрөгөөр нь хуваарилж байгаа энэ асуудал руугаа одоо яаж сайжруулах вэ. Бусад дараагийн төслүүдийг одоо аль аль аймгуудад яаж хуваарилах гэдгийг бол энэ яам өөрөө бодлогоороо ингэж хэрэгжүүлж байгаа зүйлээ олон улсын байгууллагуудад чиглэл гаргуулаад ингээд судлуулаад ингээд явж байгаа зүйл байхгүй юу Х.Жекей гишүүн ээ. 


Тэгэхээр энэ бол ингээд системтэй, сүүлийн хэдэн жил ингээд явагдаад, эхлээд малжуулах төсөл болоод, дараа нь ядуурлыг бууруулах болоод, одоо ажлын байр нэмэгдүүлэх, тэгээд нэмэгдсэн өртөг бүтээх ийм л маягийн төсөл байгаа юм л даа. Тэгээд энэний хэрэгжиж байгаа арга барил, зам нь өөрөө их зөв яваад байгаа учраас хүмүүс энийг ингэж сонирхоод хүрээд байгаа учраас магадгүй энийг илүү аймаг болгон хэрэгжүүлье гэсэн санал байж магадгүй. Тэгэхдээ энэ төсөл хэрэгжсэний дараа энэ амжилттай болох юм бол дараагийн төслүүдэд ахиад хэд хэдэн аймаг нэмэх боломжтой болохоос яг одоо энэ дээр ингээд аваад үзэх юм бол 2007 оноос бодлогоо ийм ийм аймгуудад байна гээд ингээд явчихсан төсөл шүү дээ. 


З.Энхболд: - Х.Наранхүү гишүүн. 


Х.Наранхүү: - Би тодруулах нэлээн хэдэн юм байна. Угаасаа би ойлгохдоо энэ бол аль 2003 оноос эхэлсэн. Өөрөөр хэлбэл бид энд 2002 онд, за бүр ерэн хэдэн оноос. Тэгэхээр энэ бол манайд энэ тухайн аймагт, орон нутагт юм уу, зах зээлийг бий болгоод өгөх асуудлын тухай биш. Тэгэх юм бол одоо ээлж дараатай ингээд явах байх л даа. Энэ бол зүгээр зарим нэг газар туршиж үзэж, орон нутгийн болон төвөөс хийж байгаа үйл ажиллагаанд нь аргачлал, менежмент янз янзын тийм талын дэмжлэг үзүүлээд, туршлага маягаар явуулаад, тэнд нь юу болох нь вэ, юу болохгүй нь, ямар проблем гарах нь вэ гэдгийг л илрүүлэх асуудал гэж ойлгох юм бол энэ бол хэрэгтэй тусламж. Тэрнээс одоо ингээд 22 аймгийг ээлж дараатайгаар одоо ингээд жижиг үйлдвэртэй болгоод, зах зээлийг нь бий болгож өгөөд, бичил санхүүжилтийг нь яагаад, бэлчээрийг нь янзална гэвэл энэ чинь шал өөр асуудал. Энэ чинь аль ч тусламжаар хийдэг асуудал биш л дээ. Тэгээд бодохоор зэрэг угаасаа анхнаасаа энийг ярих юм бол яагаад 4 хангайн аймаг авчихсан юм бэ. Эцсийн дүнд 10 жилийн дараа дүн гаргая л даа. Тэгэхээр зэрэг Архангай, Хөвсгөл, Булган, Хэнтий гэдэг чинь хамгийн боломжтой газрууд. Ялангуяа тэр бэлчээрийн удирдлага гэдэг талаасаа хамгийн өнөөдөр ерөөсөө тийм асуудал, бэлчээрийн асуудал байхгүй газар. 


Өнөөдөр энэ Хөвсгөл, Булган, Архангай, Хэнтийгээс өвс зөөнө үү гэж ярих болохоос биш тэнд өвс ургуулах тухай асуудал байхгүй шүү дээ. Говийн районд бол өвс тэжээл нь байхгүй болчихсон. Ийм учраас би энэ төслийг ерөөсөө жаахан серьёзный яръя гэвэл би эхний ээлжинд дүнг нь сонсмоор байна. 2003-аас 2010 он хүртэл ер нь юу хийгдчихээд байгаа юм. Энэ тэгээд зөв явж байна уу, үгүй юу. Одоо би тэр нэмүү өртгийг, сүлжээг хөгжүүлэх гэдэг дээр ойлгомжтой шүү дээ. Тэр ухаандаа түүхий эдийг үндэсний хэмжээний компаниудтай холбож, орон нутгийн фермерүүдийг өгөх юм гэнэ л дээ. Тэгээд одоо чанартай түүхий эдийг нийлүүлэх. Жишээлбэл сүү гэхэд чинь Улаанбаатарын хажууд байгаа хэдэн юмны л асуудал ярина уу гэхээс тэгээд одоо цаашаа 200 километр, 100 километр явах юм бол сүү зөөх асуудал байхгүй шүү дээ. Тэр сүү түүхий эдийг тухайн орон нутагт нь яаж л боловсруулж хоорондоо хангамжийг тэр орон нутагт нь бий болохын тухай ярина уу гэхээс ийм үндэсний юунуудтай ярих тухай асуудал ерөөсөө байхгүй. Эсвэл одоо тэнд нь хуурай болгоод, харин жаахан тээвэрлэлтийн хугацааг нь нэмбэл нэмэх л байх. 


Энэ төслийн зорилго нь хүрч байна уу, үгүй юу. Энийг сонсчихоод. Тэгээд энэ үнэхээр туршилт хийх гэж байгаа юм бол хийсэн шиг хиймээр байна. Тэрнээс зүгээр ингээд хэдэн аймгууд хоорондоо хэдэн төгрөг төсвийн мөнгө дээр нь нэмж хэдэн төгрөг хуваарилах гэж байна гэвэл тэгвэл асуудал байхгүй. Тэгэх юм бол ээлж дараагаа тогтоогоод явахад асуудал байхгүй. 


З.Энхболд: - Х.Наранхүү гишүүний асуултад хэн хариулах вэ? Яагаад хангайн аймаг сонгосон юм бэ гээд байна л даа. 


Т.Бадамжунай: - Х.Наранхүү гишүүний асуултад хариулъя. Нэгдүгээрт нь, тэр туршилт гэж арай хэлж болмооргүй байна. Загвар гэвэл бас их дөхөм байх аа гэж бодож байна. Загварыг бий болгох асуудал үнэхээр монголд бас олон улсын тусламжийн чиглэлээр. Ер нь хөдөө орон нутагт байгаа ядуурлыг, хөдөө орон нутагт байгаа ажилгүйдлийг, хөдөө орон нутагт байгаад үйлдвэрлэлийг иймэрхүү маягаар ярьж болох юм гэсэн ийм чиглэл гэж ойлговол болно гэж ингэж бодож байна. 


Аймаг сонгосон юунууд би ойлгохдоо 2003 онд судалгаа хийж явах үедээ. Тэр үеийн зуд, тэр үеийн малгүй болсон, тэр үеийн хамгийн ядуу гэж олон өрхтэй байсан тухайн аймагт энэ хангайн бүсийн аймгууд өртсөн ийм юм билээ. Тэгээд тэр суурь судалгаа эхэлсэн юугаа л дуусгахын тулд тэр дээрээ нэмэх нь гэж ингэж яваад байгаа ийм л сонголт явсан байгаа. 


З.Энхболд: - Үр дүнгийн талаар Х.Наранхүү гишүүн асуугаад байна шүү дээ. 


Т.Бадамжунай: - Үр дүнгийн талаар манай төслийн нөхдүүд бас хэлж болох байх. Нэгдүгээр үе шатны төслийн 5 сая төгрөгийн зарцуулалт, 5 сая долларын зарцуулалт, хоёр үе шатын 19 сая долларын хэрэгжилтийн зарцуулалтыг бид үр дүнг нь авч үзэхэд бусад төслүүдтэй харьцуулж үзэх нь нэг төгрөгийн өгөөж, үлдсэн зүйлийг хаяа яахад харьцангуй үр дүнтэй, өгөөжөө өгсөн ийм төсөл байгаа юм. Тэрийгээ бид нар бас олон улсын үнэлгээ, дүгнэлтийн юмнууд байгаа. Тайлан ч тэгж гарсан. Харьцангуй олон улсын байгууллагын үнэлгээний түвшингээр Монголд хэрэгжиж байгаа төслүүдээс хамгийн боломжийн эхний тавд байна гэсэн энэ төслийг хамруулсан байдал нь тохиолдлын зүйл биш байгаа юм. 


З.Энхболд: - Гишүүд асуулт асууж ерөнхийдөө дуусаж байна. Би нэг юм асууя. Төслийн удирдагч нөхрөөс. Эдийн засгийн хөгжлийн зардал 1.9 сая доллар юу байна вэ? Ямар юмыг ийм нэрээр нэрлэдэг юм бэ? Тэрийг нэг хэлдээ. Буцалтгүй тусламж 620 мянган доллар бол одоо буцаж төлөгдөхгүй ийм зардал байгаа юу? Тийм ээ. 11 сая долларынхаа 620-ыг нь бэлгэнд өгөх юм байна. Тийм үү? Тэгээд бусад хүүтэй зээлээрээ энийгээ нөхөх юм уу? Тийм ээ. Тэрийг асууя. 


Төслийн удирдагч хэн гэл ээ. Чи юм сонсож байна уу, сонсохгүй байна уу? 


Д.Далантайням: - Би энд сонсож байна аа З.Энхболд гишүүн ээ. 


З.Энхболд: - Хөвсгөл аймгийн төслийн удирдагч нь энэ төслийн хөрөнгийг Хувьсгалт намын гишүүдийг Иргэдийн хуралд сонгогдоход зориулсан маш их улс төрждөг хүн байдаг гэсэн. Өөр хэдэн аймгийн төслийн удирдагч болон энэ төсөлтэй хамаатай улсууд ямар намаас ямар аймгийн Иргэдийн хуралд байна вэ? Тэрийг хэлж өгнө өө. 


Гуравдугаарт, би энэ статистикийн мэдээ аваад сууж байна. Т.Бадамжунай сайдын хэлсэн төсөл бол их сайхан болсон. Ядуу өрхийн тоо буурсан гэдэг чинь худлаа байна л даа. Төсөл 1996 оноос хойш хэрэгжиж байгаа Хөвсгөл аймаг байна. Сүүлийн 3 жилийн статистик байна. Урд жилийнхийг би аваагүй байна. 2008 он, 2009 он, 2010 он. Ажилгүйдлийн түвшин Хөвсгөл аймагт 4.1 байсан бол 14.6 болж өссөн. Дараа нь 20.7 болж өссөн байна. Дараагийн аймаг Булган 10.4 байсан, 10 болж буурсан. 11.3 болж өссөн. Хэвэндээ байна. Архангай бол 6.7, 5.4 гайгүй буурсан байна. Хэнтийн аймаг 1.4, 4.6, 2010 оны тоо байхгүй байна. Тэгэхээр 1996 оноос хойш 11.2 дээр нэмэх нь 5 гэдэг чинь 15, 16.2 сая доллар зарцуулсны дараа энэ аймаг дахь ажилгүйдлийн түвшин чинь зарим нь өссөн байна л даа. Тэгэхээр одоо юунд зориулж мөнгө зарцуулчихаад ямар үр дүнд хүрчихээд байгаа юм. Тэрийгээ тайлбарлаж өгмөөр байгаа юм. 


Дараагийн 5 аймагт энэ арван хэдэн сая долларыг зарцууллаа гэхэд бас ахиад ийм статистик тоо гарч байвал хэн хариуцлагыг нь хүлээх юм. Ийм л асуултууд үргэлж яригдаад байна л даа. Энэ гурван асуултад хариулаадах. 


Т.Доржханд: - Сангийн яамны Зээл, тусламжийн бодлого, хамтын ажиллагааны газрын орлогч дарга Т.Доржханд. 615 мянган ам.доллар бол энэ нэмүү өртгийн сүлжээг бий болгох энэ ажлын хүрээнд бүлгийг байгуулах, бүлэг сургалт явуулах, мөн тухайн ажлын чанарын хяналтыг сайжруулах, мөн холбогдох дэд бүтцийг бий болгох, мөн холбогдох хөрөнгө оруулалтуудын төслөөс санхүүжилтийг, тухайн төслүүдийг санхүүжүүлэх гэсэн ийм хэлбэрээр 615 мянган долларыг тавьчихсан байгаа. 


Нийтдээ зах зээлийг хөгжүүлэх гэсэн энэ бүрэлдэхүүн хэсэгт 8.6 сая ам.долларын хөрөнгө оруулалтыг хийнэ гэж байгаа. Үүнээс 4.5 сая ам.долларыг одоо оролцож байгаа тухайн төсөлд оролцогч банк болон банк бус санхүүгийн байгууллагуудын өөрийн эх үүсвэрээс гаргана гэж байгаа. Гаргахдаа ямар хэлбэрээр гаргах юм бэ гэхээр тухайн зээл авах гэж байгаа тэр бүлгүүдийн зээлийн баталгааг нь энэ сангийн хөрөнгөөр гаргая гэж байгаа юм. Өөрөөр хэлэх юм бол зээлийн баталгааны санг 3.1 сая доллараар байршуулаад, энэ баталгаанд нийт зээл авах гэж байгаа хүмүүсийн 50.0-иас 80.0 хувийн баталгааг нь сангаас, үлдсэн 30.0-иас 50.0 хувийн баталгааг хувь хүн өөрөө гаргах байдлаар хийе гэсэн ийм байдлаар явж байгаа. 


Тэгэхээр бидний хувьд 3.1 саяыг зээлийн баталгаанд ашиглана. Ашиглаж байгаа тохиолдолд оролцогч банк болон банк бус санхүүгийн байгууллагатай холбогдох зээлийн хүүг буулга гэсэн ийм шаардлага тавих байдлаар. Нөгөө талаар бидний явуулсан судалгаагаар яг одоо энэ хөдөө аж ахуйн чиглэлээр үйл ажиллагаа явуулдаг банк болон банк бус санхүүгийн байгууллагуудад зээлийн хөрөнгийн эх үүсвэр байна. Харин гарах боломж нь бол тэр баталгаанаасаа болоод хумигдаад байна. Тэгэхээр энэ мөнгийг шууд дамжуулан зээлдэж, тэндээсээ хүү нэмэх байдлаар биш баталгаа олгох замаар тэр банкуудын эх үүсвэрийг нь суллаж энэ төслийг одоо хувийн хэвшилтэй хамтарч явуулъя гэсэн. 


З.Энхболд: - Зээлийн баталгааг яриагүй. Би эдийн засгийн хөгжлийн зардал 1 сая 900, буцалтгүй тусламж 620 мянга гэх мэт юмнууд яриад байна шүү дээ. 


Т.Доржханд: - Эдийн засгийн хөгжлийн зардал гээд 1.9 сая долларыг тавьсан байгаа. Тэгэхдээ энэ нь бол хоёр бүрэлдэхүүн хэсэг хоёуланг нь хамрахаар байгаа. Үүнд зах зээлийн хөгжил гэдэг хэсэг дээр тухайн нэмүү өртгийн сүлжээний судалгаа хийх, техникийн эдийн засгийн үндэслэлийн судалгааг боловсруулах, мэдээлэл түгээлтийг бий болгох, дэд бүтцийг бий болгох, зах зээлийн бүтээгдэхүүний судалгааг хийх, мөн бэлчээрийн удирдлага гэдэг хэсэгт малчдын сургалт, бэлчээрийн удирдлагын төлөвлөлт, за мөн холбогдох материал, сумын түвшний сургалт, индексжүүлсэн даатгалын сургалт, аймгийн түвшин дэх сургалт, мөн цуг явж байгаа төслүүдтэйгээ хамтарсан сургалтуудыг зохион байгуулах. Өөрөөр хэлэх юм бол тэр нь нөгөө индексжүүлсэн даатгал болон тогтвортой амьжиргаа гэсэн энэ төслүүдтэй хамтарч явуулах энэ зардлуудыг тусгасан байгаа. Мөн дээрээс нь одоо хэрэгжүүлэгч байгууллагын үйл ажиллагаа нь хязгаарлагдаж байгаа. Энд бол одоо хамрагдаж байгаа ажилтнуудын цалин хөлс, байр, захиргааны зардлууд бас эндээ орчихсон байгаа. 


З.Энхболд: - Бүлгийн зохион байгуулалт, бүлэг болоочээ гэж рекламдахын тулд 615 мянгыг зарцуулж байгаа юм. Энэ бүлгийн зохион байгуулалт, эдийн засгийн хөгжлийн зардал чинь ерөөсөө материаллаг юм байхгүй, хурал цуглааны зардал юм байна шүү дээ. Судалгаа хийх. 14 жил судалгаа хийгээд ажилладаггүй ийм төсөл хэрэг байгаа юм уу? Эхний чинь 1996 онд эхэлсэн байна шүү дээ. 14 жил судалгаа хийх ямар хэрэг байгаа юм. 


Сангийн яам мэдэхгүй бол тэр мэддэг хүнээрээ хариул. Хөдөө аж ахуйн яам. 16 жил өнгөрчихөөд байхад судалгаа хийсэн хэвээрээ л байгаа юм уу та нар. Би  бол энэ 1 сая 900-г бол эсэргүүцэж байна. Ямар ч олигтой юм алга байна шүү дээ. 


Д.Далантайням: - Намайг Д.Далантайням гэдэг. Би энэ хөтөлбөрийг дэмжих нэгжийн захирлаар 2003 оноос өнөөдрийг хүртэл ажиллаж байна. Өмнөх малжуулах төслийн мэдээлэл надад бий. Энэ малжуулах төслийн мэдээлэл дээр Сангийн яам 1.2 тэрбум төгрөг буцааж төлөхөөс энэ Архангай аймгийн хувьд 9.2 тэрбум төгрөгөөс 900 сая төгрөг буцааж төлсөн байдаг. 


Хоёр дахь асуудал нь болохоор Хөвсгөл аймгийн хувьд 1.6 тэрбум төгрөг малжуулах төсөлд зарсан мөнгийг буцааж төлөхөөс энд хүү нь орсон явж байгаа. Малчдаас. 1.1 тэрбум төгрөгийг Сангийн яаманд буцаагаад төлсөн ийм байдалтай байдаг. 


Энэ хоёр дахь төсөл дээр ажиллаж байгаа хүмүүс маань өмнөх малжуулах төслийн хөрөнгийг буцааж төлөх асуудал дээр бас давхар хариуцаж явдаг юм. Тэгэхээр энэ малжуулах төслийн одоо яг үндсэн зээлийн төлөлт Сангийн яаманд ерөнхийдөө 90.0 хувь гараад ингээд явж байгаа. Хүүг нь тооцох юм бол энэ бол бас хангалттай биш үзүүлэлт байгаа юм. Энэ нэг дэх хөтөлбөрийн хувьд. 


Хоёр дахь хөтөлбөрийн хувьд ерөнхийдөө ийм асуудал яригддаг л даа. Яагаад ядуурлыг бууруулах асуудал дээр энэ ингээд ийш тийшээ олон тал руу цацагдсан юм. Яагаад энэ асуудал ингээд одоо юу гэдэг юм хяналт сул байдаг юм гэдэг ийм асуудал яригддаг. Энэ дээр 2000 онд Мянганы хөгжлийн зорилт батлагдсанаас хойш ер нь дэлхийн бүх санхүүгийн байгууллагууд, олон улсын байгууллагад үндсэн зорилтоо ядуурлыг бууруулах гэсэн ийм чиглэлээр гаргаж ирсэн. Өөрөөр хэлбэл зам тавьсан ч гэсэн энэ зам тавигдсанаар ядуурал буурна гэж. Манайх дээр болохоор мөн адилхан эрүүл мэнд, боловсрол, нийгмийн хөгжлийн асуудал гээд ингээд явагддаг. Манайх тэр зорилтоо аваачаад нэрээ болгоод ингээд гаргаад ирчихсэн. Тийм учраас бид энэ асуудалд бас их орооцолддог юм. Тэгэхээр бидний үндсэн үйл ажиллагааны нийт хөрөнгийн 50.0 хувь нь бодит хөрөнгө оруулалт руугаа зарцуулагдаад, эрүүл мэнд, боловсрол, хөдөө аж ахуйн салбар луугаа орж яваа. 


Хоёрдугаарт нь, нийт хөрөнгийн. Би хоёр дахь төсөл дээр би яриад байна л даа гишүүн ээ. Нийт хөрөнгийн 26.3 хувь нь буцааж төлөгдөх нөхцөлтэйгээр ингэж хийгдсэн байдаг юм. Бүтэц талаас нь аваад үзэх юм бол манайх ер нь үндэсний түвшинд энэ хөдөө аж ахуйн чиглэлийн төсөл, байгаль орчны чиглэлийн төслийг энэ үндэсний түвшинд удирдах нэгж байлгаад хэрэггүй юм аа. Энийг газар дээрээ, аймаг дээрээ хэрэгжих ёстой. Тэгж байж илүү бодитой шийдвэр гарна гэдэг үндэслэлээр аймгууд дээр хэрэгжүүлэх нэгжээ байгуулаад үндэсний түвшинд удирдах биш дэмжих нэгжийг байгуулж ажилласан.


Тэгэхээр бидний хувьд бол үндэсний түвшиндээ зохицуулалтаа хийнэ. Бүх бичиг баримт, цаастайгаа зууралдана. Шийдвэр зохион байгуулалтын үйл ажиллагаа ажил бол газар дээрээ явагдах ёстой. Ер нь үйл ажиллагааны зардал бол бас харьцангуй бага гарсан байдаг. Бид бас олон улсын зөвлөх хөтөлбөрүүдийг авахгүй гэсэн ийм онцлогтой ийм хөтөлбөр. Тэгэхээр миний хувьд бол зээлийн хэлэлцээрийг бид тухайн үед байгуулагдсан зээлийн хэлэлцээрээ барьж ажилласан. Зээлийн хэлэлцээрээс гажууд ямарваа нэгэн үйл ажиллагаа бидний хувьд явагдаагүй. Тухайн үеийн нөхцөл байдлаар бол үнэхээр ийм үйл ажиллагаанууд авч хэрэгжүүлэх зайлшгүй шаардлага байсан уу гэвэл судалгаагаар үнэхээр байсан нь тогтоогддог юм. Жишээлбэл сургууль завсардалт, Засгийн газраас оруулж байгаа хөдөө аж ахуйн хөрөнгө оруулалтын асуудал аймаг болгонд нэлээн дутагдалтай байсан гэж ийм дүгнэлтүүд тухайн үед гарсан байдаг юм. 


Хоёр дахь асуудал би таны асуусан асуултад мөн шууд ингээд хариулаад явчихъя. Тэр Иргэдийн төлөөлөгчдийн хурал дээр Хөвсгөл аймгийн хэрэгжүүлэх нэгжийн нөхөр бас сонгуульд оролцсон. Энэ иргэдийн төлөөлөгчдийн хуралд байдаг уу, үгүй юу гэсэн ийм асуулт та асуусан. Сонгуульд оролцох эсэх асуудал дээр тухайн үед яригдсан. Тухайн үед яригдахад бид энэ асуудлаар санхүүжүүлэгч байгууллага тодруулга шаардсан. Манай энэ орон нутгийн хүн маань сонгуульд оролцох асуудлыг нь ингээд ярьж байна. Энийг яах вэ гэсэн. Санхүүжүүлэгч байгууллагаас хориглосон, дэмжсэн заалт байхгүй. Тухайн тэр улсынхаа, Засгийн газрынхаа хууль тогтоомжоор явна гэж. 


Үндэсний хэмжээнд болохоор бид улстөржиж болохгүй. Сонгуульд оролцох асуудал бол хувь хүний асуудал учраас хуулиа барьж оролцох нь зүйтэй гэдэг ийм чиглэлийг аймагт нь өгсөн байдаг. Энэ аймгуудын дарга нарыг, захирал нарыг одоо энэ хэрэгжүүлэгч нарыг сонгох асуудлыг хэн шийддэг вэ гэхээр аймгуудын түвшинд шийдэгддэг. Бид төвөөсөө энэ нөхрийг сонгоно. Энэ нөхрийг болино гэдэг ийм асуудлуудыг ярьдаггүй. Аймгийнх нь Засаг даргын Тамгын газрын хэмжээнд, Засаг даргын хэмжээнд шийдэгддэг. Энэ талаар бид тухайн үед нь тайлбар авсан. Аймгийн Засаг дарга бол тухайн үед нь ажлаас нь хуулийн дагуу чөлөөлсөн байдаг юм. 


Хөвсгөл дээр яригддаг. Өөр бусад аймгууд дээр ийм асуудал яригдаагүй ээ. 


З.Энхболд: - Ахиж Иргэдийн хурлын гишүүн байхгүй юм уу? Тийм ээ. 


Д.Далантайням: - Иргэдийн хуралд байхгүй. Ерөөсөө. 


З.Энхболд: - Та нар тэгээд нэр дэвшиж болно гэж хэлсэн юм уу? 


Д.Далантайням: - Бид болно гэж хэлээгүй. Хуулиа барина гэж ийм чиглэл өгсөн. 


З.Энхболд: - Хамгийн гол нь энэ дотор буцалтгүй тусламж яваад, буцалтгүй тусламжийн хөрөнгийг тараахдаа манай намаас дэвшсэн Иргэдийн хурлын төлөөлөгчийг дэмжиж өгөөрэй гэж. Сонгуульд оролцсон байдаг байхгүй юу. Тэгээд түүн шиг үйл явдал хэдэн аймагт байдаг юм бэ гэж асуугаад байна. 


Д.Далантайням: - Тийм үйл явдал Архангай аймагт байсан. Тэгэхдээ Архангай аймаг бол бүр чөлөөлөгдөөд ингээд явсан. Буцаж ажил хөтөлбөртөө ороогүй. Ажлаасаа чөлөө аваад явчихсан. Нөгөө хоёр аймагт байхгүй. 


З.Энхболд: - Энэ чинь тийм орон нутгийн сонгуульд хахууль өгдөг зээл болчихоод байгаа учраас гишүүд шүүмжлээд байгаа шүү дээ. 


Д.Далантайням: - Яг хууль хяналтын байгууллагаар тухайн үед нь орсон асуудлуудаар манай дээр бас З.Энхболд гишүүн ээ. 


З.Энхболд: - Та нар хориглох л хэрэгтэй шүү дээ. Юун өөрөө мэд гэж юу гэж хаяж байдаг юм. 


Д.Далантайням: - Бид хуулийнхаа заалтыг барихаар бас тухайн хүний асуудлуудыг ингээд орж болохгүй гэдэг асуудлуудыг. 


З.Энхболд: - Та нар ажилд авахдаа шалгуур тавих ёстой шүү дээ. Энэ тусламжийн юм чинь өөрөө улс төрд нөлөөлж байдаг учраас энийг чинь намаас хол байлгах ёстой байхгүй юу. Хэрвээ та нар энийгээ дахиж тэгж өөрөө мэд ээ гэж хаяна гэвэл энэ зээлийг чинь баталж өгөх ямар ч шаардлага байхгүй. Хувьсгалт намыг сонгуульд ялуулдаг ийм юмыг бид юу гэж баталж өгөх юм. Чи өөрөө бод л доо. 


Д.Далантайням: - Би өөрөө нам бус л даа. Орон нутгийн хэмжээнд бол тухайн үед нь бид яг хуулиа л барьж ажиллах хэрэгтэй гэдэг чиглэл өгөхөөс өөр ямар нэгэн гарц харагдахгүй байсан л даа. 


З.Энхболд: - Хэрвээ зээлийн хэлэлцээр батлагддаг юм бол Т.Бадамжунай сайд аа, энэ олон үр дүнгүй, эдийн засгийн хөгжлийн зардал, энэ бүгдийг тэглэмээр байна. Зээлийн баталгаа руугаа бүгдийг нь хиймээр байна. Удирдах ажилтнуудын цалинг ч гэсэн болимоор байна. Зээлийн баталгааны сантай болчихож байгаа бол тэгээд банкууд дээр чамд баталгаа өгье, чи зээлээ өг гэдэг ийм маягаар явах юм бол ойлгомжтой болно шүү дээ. 


Одоо ингээд буцалтгүй тусламж өгдөг, өөр юу юу ч гэнэ вэ. Мянган шугамаар мөнгө гаргахаар тэр тарааж байгаа хүмүүс чинь улс төр хийгээд байна шүү дээ. Бүрэлдэхүүн хэсгийг өөрчилмөөр байна. Миний санал бол. Одоо ингэе. Асуулт дууссан. Саналаа хэлье. 


Аймгаа нэмж оруулах гишүүд. Х.Жекей гишүүн, Х.Наранхүү гишүүн, Я.Батсуурь гишүүн, Р.Гончигдорж гишүүн, би байгаа. Х.Жекей гишүүн саналаа хэлье. 


Х.Жекей: - Төсөл хөтөлбөр, арга хэмжээ бол хэрэгтэй. Энийг ойлгож байна. Би бол ерөнхийдөө дэмжиж байгаа юм. Тэгэхдээ түрүүн хэлсэн шүү дээ. Тийм ээ. Бусад зардлуудаа хямдруулах замаар, тэрийг одоо хэмнэх замаар гэхээр арай хаашаа юм. Ямар ч гэсэн тэр илүү гээд байгаа зардлуудаа хямдруулах замаар Баян-Өлгий аймгийг, за тэгээд бусад аймгийг гишүүд өөрсдөө төлөөлж хийх юм шиг байна. Тийм учраас энэ юунд оруулж өгөөчээ гэж. 


Зөвшилцөх эсэх гэдэг чинь одоо би ойлгохдоо судалгаа янз бүрийн юм байхгүй энэ тэр гэж хэлэхгүй байх гэж бодож байна. Яагаад гэвэл хөдөөгийн ядуурал бол ерөөсөө судалгаа бэлэн байж байгаа. Ядуу гэвэл ядуу. Төвөөс алслагдсан гэвэл хамгийн хол алслагдсан газар. Тэгээд тэр бусад нөхцөл байдлаар нь авч үзэх юм бол зуд болсон уу гэвэл зуд болсон. Цаг уурын хүнд нөхцөл байна уу гэвэл байна. Тэгэхээр энд заавал ч үгүй судалгаа хийгээд байх юм байхгүй. Бүх параметр бэлэн байж байгаа учраас. Баян-Өлгий аймгийг энэ юунд оруулж өгөөчээ. Говь-Алтай аймагтай адилхан аймгийг нэмж оруулж болдог юм байна гэдгийг би хэлж байгаа шүү дээ. Тийм учраас зөвшилцөх юугаа протоколдоо оруулаад. Аюулгүй байдал, гадаад бодлогын байнгын хорооны тэр тэмдэглэл гарах байх. Тэрэнд оруулаад. Тэгээд энэ юунд оруулж өгөөч гэдэг ийм саналыг гаргаж байгаа юм. Нэгдүгээрт. 


Хоёрдугаарт, би түрүүн нэг захаас нь дурьдаад явчихлаа. Сая З.Энхболд дарга Монгол Ардын Намынхан сонгуульд ингэсэн гэж. Ардчилсан намынхаас бас тийм юм гарч байна. Манай аймаг дээр байна одоо. Тийм учраас ерөөсөө энэ төсөл арга хэмжээг хэрэгжүүлж байгаа газруудад. Тэнд ажиллаж байгаа улсуудыг тэгээд тэр сум, орон нутгийн нөхдүүдээс нь шууд томилуулаад авахаар тэд нар чинь өөрийнхөө нэг хүнийг тавиад, тэр нь аваачаад жишээлбэл Ногоон алт гээд хөтөлбөр Баян-Өлгий аймагт хэрэггүй байна. Энийг улстөржөөд байна. Энийг одоо татаж аваач гэсэн хүсэлтийг сая намайг очиход арван хэдэн суманд уулзалт хийхэд бүгд тавьж байна лээ. Ногоон алт гэж. Нэг тийм. 


Яагаад гэвэл ингэж байна. Яагаад гэхээр ийм байгаа юм байна. Тэнд одоо хуучин нэг суманд хэрэгжсэн юм байна. Тэр суманд хэрэгжихдээ байна шүү дээ хуучин социализмын үед барьсан тэр хашааг үзүүлээд одоо бид энийг барьсан байгаа юм гээд бэлчээр хашсан нэг тийм чулуун хашаануудыг харуулаад. Тэр нь одоо 5, 6 км юм байна. 685 сая төгрөгийг тэрэнд зарцуулсан гээд зарцуулалт гаргаад. Яг намайг байж байхад тэр төслийнхөн тэнд очиж тэрийгээ үзээд ийм сайхан ажил хийчихэж гээд явж байгаа байхгүй юу. Дараагаар нь дараа дараагийн сумууд дээр энэ явж байгаа байхгүй юу. Тийм учраас энийг одоо албан ёсоор шалгуулаачээ гэж. Хэрэгжүүлж байгаа газар нь одоо энийг шалгуулаад. Тэр Швейцарийн төсөл юм билээ. Хэрэгжүүлж байгаа газар нь энийг ямар ч гэсэн Засгийн оролцоо байгаа байх гэж би бодож байна. Тэр хэрэв одоо тийм хоёрын хооронд төслүүд ингээд яваад байх юм бол, ингэж улс төржих ч юм уу, саяны байдал дээр үзэхэд аль аль нь гарч ирж байна шүү дээ. Одоо жишээлбэл Ардчилсан намынхан манай дээр бол нэлээн хүчтэйхэн шиг юм явж байгаа юм байна. Тэгэхээр чинь одоо 2 жил, 3 жил ингээд явахад нэг өрхөд 30 мянган төгрөг оногдож байгаа юм билээ. Тэгээд тэр 30 мянган төгрөгөөр гурил аваад тэр нөхөр сонгуульд нэр дэвших гэж байгаа учраас танд өгсөн шүү гээд аваачаад өгчихөж байна гэж байгаа байхгүй юу. Тэгэхээр сонгуулийн хууль бид нар чинь энд маргалдаад сууж байхад тэр араар тиймэрхүү юм тавиад явж байна шүү дээ. Тэгэхээр энийг анхаараачээ гэж. 


Сая та одоо тэр Хөвсгөлд болсон ч юм уу, болоогүй ч юм уу, өнгөрсөн юм ярих шиг боллоо. Би бол яг болсон байгаа, гарцаагүй тийм процессыг одоо яриад байгаа учраас энийг одоо нэлээн сайн шалгаж, хэрэв тийм юм байгаа бол тэр ард иргэдийн хүсэлтийн дагуу тэнд байгаа хэдхэн нөхрийн эрх ашгийн үүднээс биш тэрийг зогсоох зөв замд нь оруулж өгөөч гэдгийг би хэлэх гэж байгаа юм. 


Энэ төслийн хувьд би дэмжиж байна. Харин тэр протоколд тэрийг нь оруулаад, дараа нь зөвшилцөх эсэх ярихдаа бид яг ийм байдлаар юм орж ирэх нь ээ гэсэн тийм итгэлтэйгээр дэмжиж байна гэдгийг хэлэх байна. Баярлалаа. 


З.Энхболд: - Х.Наранхүү гишүүн. 


Х.Наранхүү: - Тэр үед хамгийн ядуу улс орон, аймаг гэхээр. 2010 оны зуд чинь, тэрний өмнөх хамгийн том зуд чинь 2000 он. 2000 онд Дундговь аймаг энэ зуднаасаа илүү 40 хувийн малын хорогдолтой гарсан, жишээлбэл. Тийм ээ. Тэгэхээр зэрэг 2002, 2003 онд сонголт хийхдээ яасан бол гэдэг нэлээн эргэлзээ байгаад байгаа юм. Тэрэндээ ч биш. Уг нь тэгэхдээ би ойлгож байна л даа. Аливаа нэг юмыг эхэлчихээрээ зэрэг нэг программаараа ингээд өв залгамжлаад явахгүй бол энд нэг юм эхэлж хаачихаад дундаас нь нөгөө газар нь шилжүүлнэ гэдэг бол бас ажил биш байх л даа. Тийм байдлаар ойлгож байгаа бол энэ дээр миний хувьд ярих юмгүй юм шиг санагдаад байгаа юм. Гэлээ гэхдээ энэ их урт хугацааны ийм программ байна. 2003-аас одоо 2010. Тэгээд цаана нь 5 жил гэдэг чинь үндсэндээ бараг одоо 20 жил шахуу. 


Тэгэхээр энийг ямар ч байсан нэг сонсох ёстой байх. Яаж хийж байна вэ. Би бол ойлгохдоо энийг илүү их судалгаа тал нь их давамгайлсан байх ёстой юм болов уу даа. Судалгаа тал нь. Ер нь яах вэ Улаанбаатарт зах зээл хөгжих нь ойлгомжтой. Зүгээр бусад газар, хөдөө манай орон нутагт зах зээл хөгжих нь ерөөсөө ойлгомжгүй байна шүү дээ. Тийм учраас мянга хүрэхгүй хүнтэй сумын төв, нэг 10 мянга хүрэхгүй ийм аймгийн төвүүдэд одоо ер нь зах зээл хөгжих юм уу, үгүй юм уу. Зах зээл хөгжихөд юу нь дутаад байна.


Энэ дотор хамгийн гол асуудал бас хаягдсан байгаа юм. Нөгөө дэд бүтэц, зам. Тэрэнгүйгээр зах зээл хөдөө орон нутагт хөгжинө гэдэг асуудал байхгүй. Тэр асуудал нь. Энэ мэтчилэн. Тэгэхээр нөгөө талаар би энэ асуудлыг яг тайлангийн яагаад сонсмоор санагдаад байна гэхээр асуудал чухал учраас энийг үргэлжлүүлэх нь зүйтэй. Би тэрийг ерөөсөө эсэргүүцэж байгаа юм байхгүй. Ганцхан энийгээ дараа нь 7, 8 жил, 10 жил ингээд битүү харанхуй явчихаад, хагас дутуу дүнг нь харчихаад ахиад тийм байдлаар ахиад 5 жил явчих юм бол харамсалтай. Тийм учраас доторхи бүтцийг нь, тэр гол гол статъяг нь хааш нь илүү анхаарах вэ гэдгийг сонсох нь зүйтэй байх. Тэр сурталчилгаа ч гэдэг юм уу. Би бол байгаа туршлагыг нэлээн базаж. Энд дурдсан 5 аймгаас бусдыг нь оруулахгүй байж болно л доо. Гэхдээ бусад аймгийн мэдээлэл, бусад аймагт, орон нутагт зах зээл ер нь юу болж байна, яаж байна гэдгийг ядахдаа юмыг базаж авч судалж гаргах хэрэгтэй шүү дээ. Энэ мэтчилэнгээр дотор нь жаахан сонсож байгаад, чиглэлийг нь жаахан тодруулаад өгснийхөө дараа баталбал ямар юм бэ гэсэн бодолтой байна. 


З.Энхболд: - Я.Батсуурь гишүүн. 


Я.Батсуурь: - Энэ говийн аймгууд үнэхээр бэлчээрийн хувьд маш хүнд байгаа. Хангайн аймгуудыг бодвол одоо цөлжөөд, ган зуд болоод, хөрс нь одоо уул уурхайд идэгдээд, шороонд дарагдаад малчид одоо амьдрах аргагүй болчихоод тэр хангайн аймаг руу нүүгээд, говьд хүн суурьших аргагүй болж байгаа юм. Ийм тохиолдолд бид нөгөө урт нэртэй хууль батлаад, зөвхөн говьд уул уурхай эрхэл, хангайд уул уурхай эрхэлж болохгүй гэсэн хууль гаргасан шүү дээ. Нээрээ тэгээ биз дээ энэ чинь. Дээр нь бэлчээрийн асуудал ярих болохоор хангайг зөвхөн бэлчээрийг нь торд, говийнхнийг хаяа гэсэн. Говьд чинь тэгээд одоо хүн яаж амьдрах юм бэ. Говийг одоо яахаараа Монголын төр одоо ингэж ад үзээд доошоо хийгээд одоо ингээд ийм бодлого явуулаад байгаа юм бэ, сайд дарга нараа. Тийм учраас энэ мөнгийг бүгдийг нь говийн аймаг руу шилжүүлээ. Хангай чинь хамгийн сайхан амьдралтай. Мод нь бэлэн, ус нь бэлэн, бүх юм нь бэлэн газар шүү дээ. Говьд амьдарна гэвэл асар хүнд. Бүгдээрээ ярьдаг шүү дээ. Говьд хүнд гэдгийг элдвээр муугаар хэлдэг, эрт дээр үеэсээ монголчууд. Тэгсэн мөртлөө одоо говийн уурхайг ашиглаж, баялгийг нь ашиглаж байгаа мөртлөө тэнд одоо ингээд байгалийг тодорхоор жаахан ч болсон юм хийгээчээ. Бэлчээрийн. Олдсон жаахан мөнгийг ингээд хангай руугаа хуваагаад авчихдаг. Монголд дарга нь хаана байна зам тийшээ даялна гэдэгтэй адилхан ингээд хамаг мөнгө нь, дарга нь хаанаас гарна тийшээ л явж байдаг. Жаахан шударга бай л даа энэ чинь. Адилхан ард түмэн шүү дээ. Юуг нь алаг үзээд байгаа юм бэ. 


Тийм учраас говийнхонд өгөхгүй бол энийг дэмжихгүй ээ. 


З.Энхболд: - Р.Гончигдорж гишүүн. 


Р.Гончигдорж: - Баярлалаа. Манай гишүүд энэний ерөнхий том гарчигтай нь нийцүүлээд л, тэр том гарчигтай нь нийлүүлэхэд асуудалгүй газар байхгүй л дээ ерөөсөө. Энэ сонгосон аймгуудаас улам хүнд. Жишээлэх юм бол бэлчээрийн асуудал гэх юм бол Дундговь шиг хэцүү газар байхгүй болчихоод байна шүү дээ. Ерөөсөө Монголын урд зүгээсээ хуурайшилт, тэгээд ган гачиг ингээд явж байгаа нь ойлгомжтой. Энэ төсөл өөрөө төслийн үргэлжлэл бол өмнөх үр дүнгээ баталгаажуулж, одоо хүлээгдэж байгаа үр дүнг нь нотолгоотой болгох тийм шат, хугацаа үйл ажиллагааны үлдэгдэл зайлшгүй шаардлагатай учраас хийгдэх гэж байгаа зүйл гэж ойлгож байгаа юм. Харин бид цаашдаа бол саяны гишүүдийн хэлээд байгаа тэр бэрхшээлүүдийг арилгахад яах вэ гэж. Миний хэлэх гэсэн зүйл бол энийг зөвтгөх тал дээр нь хэлэх гээд оролдоод Архангай дотор нь байгаа учраас гэж байгаа юм биш. Тэгж хэлэх юм бол бас хэлнэ. Яагаад гэх юм бол одоо 1999-2000 оны зудыг аваад үз. Хичнээн мал хорогдлоо. Хамгийн их хорогдолтой, мал хорогдсон газар бол Архангай аймаг байгаа. Дээр нь нөгөө малжуулах төсөл гээд Их Британитай хийсэн төслөөр олон малчин ерөөсөө л өрөнд орсон улсууд үлдсэн шүү дээ. Тэр үед нь эргээд яаж малжуулах вэ гэдэг асуудал олон юмнууд тавигдсан. 


Бүр зохион байгуулалтын хувьд тэнд нь улс төрийн харилцаагаар тэнд байгаа улсууд нь оролцдог энэ тэр гээд. Энэ юуг хэлээд байна вэ гэвэл ерөөсөө бид, энийг бид иргэдийн өөрөө удирдах ёс, иргэдийн өөрсдийн оролцоо, иргэдийн өөрсдийн сонголт, иргэд өөрсдөө үр дүнгээ хүртэх, үр дүнгээ хүртэх юмыг зохион байгуулах. Үр дүнгээ хүртэх юмыг өөрсдөө зохио, өөрсдөө зохион байгуул, тэгээд өөрсдөө хүрт гэдэг тэр зарчим руу орох үйл ажиллагааг энүүгээр дамжуулж нэлээн сайн хийх ийм учиртай юм. 


Одоо анх удаа гадаадын зөвлөхгүй, гадаадын юугүй төсөл гээд. Тийм үү. Түүн шиг аргачлал нь бол өнөөдөр яг энийг өнөөдөр ингээд салгаад биш. Энэ жил гэхэд л одоо бид нар сумд хөгжүүлэх санд чинь 24.0 тэрбум биз дээ. Тэгэхээр зэрэг ийм төсвийн дэмжлэгээр хийгдэж байгаа болгон бол өөр хөрөнгийн дэмжлэгээр хийгдэж байгаа болгон, энэ болгоныг нэг хавтгай дээр нь авчраад аль нь алиныгаа гүйцээж, аль нь алиныгаа нөхөж, аль алиныгаа хөгжүүлж байх юм бэ гэдэг энэ зүйлийг. Одоо дээр нь нэмээд бид төсвийн шинэ хууль батлах гэж байна. Энүүгээр бид нар орон нутаг руу эрх мэдлийг нь өгөхтэй холбогдсон асуудал энэ төсвийн том хувьсгал болно гэсэн ийм ойлголт байж байна шүү дээ. 


Тэгээд энэ болгоныг бодоод ярих юм бол бид дараагийн шатан дахь энэ хөгжил нь бол илүү аргачлал талаасаа илүү өөрчлөгдсөн тийм байх нь чухал байна гэдгийг гишүүдийн хэлээд байгаа санаанууд дотроо бодож олоод хэлээд байгаа юм л даа. Энэ дээр бодоочээ. Жишээлэх юм бол түрүүн хэллээ л дээ. Бид зохион байгуулах биш, бид зөвлөх байгууллага байх хэрэгтэй юм байна гээд зөвлөх гэдэг тийм статусаар байгууллагаа авч явж байна гэдэг шиг. Одоо ерөнхийдөө иргэд бол өөрсдийгөө энийг аваад явчихна. 


Өөр нэг зүйл нь бол ядуурлыг бууруулах. Сая С.Оюун гишүүн Энэтхэгт очоод тэндхийн парламентын засаг дарга болон намын төлөөлөл дотор нэг залуухан гэх юм уу. 2.7 сая хүн амтай, тэгээд ийм том нутаг дэвсгэртэй, байгалийн баялагтай улс одоо ядуурал гэдэг гол асуудал гэж ярихаар ойлгосонгүй, энэ юу гэсэн үг вэ гэж асуугаад. Тэгээд асуудлыг өөрөө ойлгосон л доо. Тийм учраас бид энийг цаашаагаа ядуурлыг бууруулах биш ерөөсөө амьжиргааг дэмжих гэдэг тэр агуулга руугаа явж. Тэгж явахгүй бол энэ өөрөө бас агуулга нь буруу болчихоод байгаа юм. Ийм чиглэл рүүгээ бас бодоосой. Энэ гурван бүлэг асуудал өөрөө нэг цогц. 


Бэлчээрийн менежментийн тухай асуудлаар ярихад үнэхээр энэ сонгож авсан аймгууд бол өнөөдөр бэлчээрийн менежментийг энэ аймгууд дээр үнэхээр зөв зүйтэй хийхгүй бол байгалийнхаа хувьсгалаар бэлчээрийн хүндрэлд ороод байгаа манай Дундговь эд нар шиг тэрэнтэй байгалийн биш жамаар бэлчээрийн дуустал нь орж болзошгүй эрсдэлээс хамгаалах гэдгээр нь харин одоо энийг чухалчлах ёстой. Яагаад хангайн аймгуудыг авсан юм бэ гэх юм бол би тэгж хамгаалж хэлмээр байгаа юм. Яг энэ агуулга чинь тэр бэлчээрийн менежмент олгох ёстой юм. Энэ бэлчээр менежмент чинь жижиг дунд үйлдвэрлэл болох ёстой юм. Жишээлэх юм бол Архангайд ганцхан сум бодоход л ерөөсөө зуны бэлчээрийн менежмент гэдгийг зун айлууд хоршиж цагаан идээний томоохон фермүүд буудаг байсан шүү дээ. Тэрэн шиг ашиглалтын тусгай бүсүүдийг бий болгох. Махны үйлдвэрийг гэхэд бид яг ямар ч өвчингүй малын яг өвөлжилтийн болоод таргалуулах тэр бүс нутгууд бэлчээрийн том менежмент болно гээд. Бэлчээрүүдээ жижиг дунд үйлдвэрлэл, хөдөөгийн түүхий эдийгээ боловсруулах, түүхий эдээ зах зээл дээр гаргахад тохируулсан тийм бизнесийн зорилго бүхий бэлчээрийн менежмент гэдгийг. Бэлчээр гэдэг өөрөө бидний дөрвөн улирлын амьдралын тухай асуудлаар биш. Ингэж. Тухайлах юм бол сүүний чиглэлээр зуных гэхэд. Махны чиглэлээр өвөлжилт, сувай малыг яаж бэлчээрлүүлж, яаж хамтын хөдөлмөр бий болгож, яаж тэр дээр нь намрын цагт нядалгааны цэгийг бий болгох вэ, сумын төв дээр авчирдагаа болих хэрэгтэй л байхгүй юу даа. Гэсэн нэг ийм ерөнхий санаа чулуудаад. Энийг цааш нь үргэлжлүүлэх нь зүйтэй. Үргэлжлэл гэдэг утгаар нь ойлгож байгаа учраас манай эрхэм гишүүд ойлгоорой. 


Болохгүй бол Говь-Алтайг хасаад өмнөх үр дүнг нь, эхлүүлсэн аймаг дээрээ явбал яасан юм бэ ер нь бол. Бараг тэгж хэлмээр шахуу бодогдож байгаа юм. 


З.Энхболд: - Д.Тэрбишдагва гишүүн. 


Д.Тэрбишдагва: - Энэ гишүүдийн бас, говиос сонгогдсон гишүүдийн яриад байгаа зүйлийг бид анхаарах ёстой. Үнэхээр энэ бэлчээрийн асуудал, цаашдын төслүүд дээр анхаарах ёстой л доо. 


Тэгэхдээ би түрүүн хэлсэн л дээ. Нийтдээ Хүнс, хөдөө аж ахуй, хөнгөн үйлдвэрийн салбарт гадаадын зээл тусламж 23 байгууллага тусламж өгөөд тэрийг нь ингээд тогтвортой амьжиргаа, малын индексжүүлсэн даатгал, ногоон алт, тэгээд Чех, Герман, Япон гээд хуваарилаад ингээд явж байгаа шүү дээ. Тэгээд нэг орж ирсэн 11 сая долларын төсөл гэдгийг би түрүүн хэллээ л дээ. 5 аймагт хуваагаад үз. Нэг аймагт 2 сая. 2 саяыг ахиад 5-д хуваагаад үзье. Нэг жилд 300-гаас 400 мянган долларын л төсөл хэрэгжиж байгаа юм л даа. Тэгэхээр энийг ингээд хорин хэдэн аймагтаа хуваах юм бол 55 сая төгрөгийн төсөл хэрэгжих нь л дээ. Энэ гишүүд бол нэг төсөл оруулж ирээд, гадаадынхан орж ирэхээр, гадны төсөл орж ирэхээр яг төсөл болгон дээр аймгаа оруулах гэж ингэж ярьдаг л даа. 


Зүгээр ер нь бол энэ бэлчээрийн талаар энэ говийн аймгуудад бэлчээр хомсдсон газруудад төрийн бодлого явуулж энэ дээр тусгай арга хэмжээ зохион байгуулах ёстой. Тэрнээс биш энэ төслөөс 200 мянган доллар аваад, тэнд бэлчээрээ сайжруулаад, мал нь сайжраад зам тавиад ингээд явна гэвэл энэ бол тийм бүтэх асуудал биш шүү дээ. Энэ бол зүгээр эхнээсээ энэ ажлыг нь их сайн мэдэж байгаа учраас ерэн хэдэн онд намайг дэд сайд болж байхад энэ эхэлж байсан төсөл л дөө. Ерэн хэдэн онд айхтар сүрхий зуд болоод тэгээд Архангай аймгаас эхэлсэн юм билээ. Дараа нь Хөвсгөл аймаг ороод, тэгээд Булган гээд. Ингээд бэлчээрийнхээ чиглэлээр ядуурлыг буруулах, малжуулах болоод ядуурлыг бууруулах болоод одоо ингэж явж байгаа. Ингээд системтэй явж байгаа төсөл л дөө. 


Дэлхийн банкны тогтвортой амьжиргааны төсөл бол бс их системтэй явж байгаа бас нэг сайн төсөл байдаг. Ингэхээр энэ сайн төслийн нэрийг нь аваад байхаар энэ рүү л орох гээд байх шиг байна л даа. Тэгэхээр тэр 600, 700 сая төгрөгөөр Баян-Өлгийд тоглоод байгаа нөхдүүдтэй, үнэхээр тийм юм хийж байгаа бол тэр хүмүүст хариуцлага тооцох асуудал шүү дээ. Ажил явуулж чадахгүй байгаа тэр төслийг нь ажил явуулдаг газарт нь өгөх хэрэгтэй. Улс төржилтийн асуудал бол энд нэг их байхгүй дээ. Зүгээр тэр 2000 сонгуулийн үеэр тэнд энэ төслийг нь хариуцаж байсан нөхрийг улс төржсөн гэж хэлээд одоо М.Энхсайхан, талийгаач О.Энхсайхан хоёр чинь намайг сайд байж байхад баахан материал өгөөд. Тэр нөхрийг шоронд хийсэн шүү дээ. Тэгээд эргээд олон улсын байгууллагаар, энэ аудитын байгууллага энэ тэрээр шалгуулаад гараад ирсэн чинь ямар ч асуудал гараагүй. Зүгээр мөнгө төгрөг идсэн уусан гэдэг асуудлаар хэд хоног хоригдоод тэгээд сүүлд нь тийм болсон юм байхгүй. Тэрнээс тэр дээр айхтар мөнгө төгрөг хандивласан юм, баталгаа юугаар шалгагдаад гарчихсан. Ийм учраас энэ дээр нэг их айхтар юм болоогүй юм. 


Тэгэхээр энийг би энэ шиг ингээд энэ төслүүдийг цаашдаа аймаг аймгуудад нь системтэйгээр явуулж байгаа энэ Т.Бадамжунай сайдын энэ гадаад харилцааны хэлтсийн нөхдүүдийг энэ гишүүдэд ямар аймагт ямар төсөл, хичнээн төгрөгийн төсөл явж байгаа гээд ингэж ярихгүй бол одоо бид чинь малын индексжүүлсэн даатгал ороод ирэхээр ёстой газар болгон зуд боллоо. Аймаг болгон авна гээд ингэж ярьдаг шүү дээ. Гэтэл гарцаа байхгүй Дундговь аймаг, Баян-Өлгий аймаг, маш хүнд аймгууд дээр бид эхэлж тэр малын индексжүүлсэн даатгалыг хэрэгжүүлж, хэрвээ одоо хүнд байсан тохиолдолд даатгалаас мөнгийг нь төлөх тийм асуудлуудыг бас засаг төр гэж байна. Энийг чинь бас нэг аймаг аймагт нь, ямар аймагт нь яаж хуваарилах бол гэж бодож байгаа болохоос энийг хэн сайд болсноор нь одоо авчихсан төсөл биш. Тэрнээс биш сайд байсан Д.Тэрбишдагва байж байхдаа бүх төслийг Архангайд аваагүй шүү дээ. Ганц төсөл л байгаа шүү дээ. Бусад нь өөр аймгуудад ингээд хуваарилагдаад явсан байхгүй юу. 


Тэгэхээр гишүүдийн ярьж байгаа зүйлүүд дээр санаа авч цаашдаа энэ бэлчээрийн менежмент, усан хангамжтай холбоотой асуудал дээр одоо энэ жил төсөв мөнгөн дээр урьд өмнө нь байгаагүй их мөнгө тавьсан шүү дээ. Монгол мал хөтөлбөр дээр гэхэд бид чинь 70-аас 80 тэрбум төгрөг тавьсан. Энэ мөнгийг иймэрхүү төсөл хөтөлбөр дээр уяж өгч, цаашид нь хэрэгжүүлэх, энэ нөгөө жишиг гэдэг юм уу, бас алдаж оносон туршлагаас нь авахуулаад бусад аймгуудад хэрэгжүүлэх чиглэлээр. Одоо харин авчихсан мөнгөө бид их зөв. Улсын төсвөөс гарч байгаа мөнгөн дээрээ бас анхаарал тавимаар байгаа юм. Өнгөрсөн жил Монгол мал хөтөлбөр дээр бид 15 төгрөг тавиад өгсөн. Энэ 15 төгрөг чинь бараг энэ төслийн хэмжээний мөнгө байгаад байгаа байхгүй юу. Тэгэхээр ийм ийм зүйлүүдийг харин улсын төсвөөс хуваарилж байгаа, бусад зээл тусламжид орж байгаа зүйлүүдийг нь бага хамрагдаж байгаа аймгууд, зарим хүндрэлтэй зүйлд нь анхаарч ингэж явахгүй бол зүгээр одоо энэ төслийг ингээд задлаад эхлэх юм бол тэгээд аймаг болгон авах нь байна л даа. Тэгээд сүүлд нь нөгөө аманд ч үгүй, хамар ч үгүй юм болох юм байна л даа. Тийм учраас энийг энэ чигээр нь дэмжээд явуулаад өгөөчээ гэж хүсэж байна. 


З.Энхболд: - Н.Энхболд гишүүн. 


Н.Энхболд: - Би ерөнхийд нь зарчмын хувьд дэмжиж байна. Тэгээд энэ Хүнс, хөдөө аж ахуй, хөнгөн үйлдвэрийн яамнаас энэ олон хөтөлбөрүүд, дотоод гадаадын хөрөнгөөр хэрэгжиж байгаа хөтөлбөрүүдийг хооронд нь их уялдуулах тал дээр одоо үнэхээр бодлого явуулмаар байгаа юм. Жишээ нь, Монгол мал хөтөлбөр байна. Тэр сум хөгжүүлэх сангийн хөтөлбөрүүд байна. Одоо ингээд биржийн тухай хууль гарна. Энэ чинь бас л ихэвчлэн хөдөө аж ахуйд чиглэсэн ийм зүйл байж байгаа. Дээр нь Мянганы сорилын сангаас бас энэ хот суурин газрын орчмын бэлчээрийн менежментийг сайжруулах гээд бас хөөрхөн хэдэн хэмжээний төгрөг явж байгаа. Энийг бүгдийг нь хооронд уялдуулаад, аль мөнгийг нь хаана цацах уу, давхардуулахгүй яаж хуваарилах вэ, энэ юмнуудыг нэгдүгээрт их сайн зохион байгуулах хэрэгтэй байна. 


Хоёрдугаарт, түрүүчийн миний хэлсэн Монгол мал хөтөлбөр, Биржийн хууль гараад, тэр хэрэгжээд эхэлбэл, Бэлчээрийн тухай хууль гарах ёстой. Гэх мэтчилэн энэ юмнуудыг бүгдийг хэрэгжүүлэх гол механизм нь энэ хоршооны хэлбэр байна гээд Их Хурал дээр олон дахиж ярьсан. Гишүүд ч ерөнхийдөө тиймэрхүү ойлголттой байж байгаа. Энэ Хоршооны тухай хуулийг гаргаад, одоо энэ гэрээ хэлэлцээр ийм юмнуудад малчдын бүлгүүд их тархай бутархай, яг үнэндээ хэлэхэд одоо ингээд малчдын бүлэг гээд л байгуулахад. Би ч өөрөө бас олон газар малчдын бүлэг байгуулалцаж байсан. Эхлээд худаг гаргаад өгөхөөр их сайхан тойрч бууж байж байгаад л, жаахан байж байгаад л, янз бүрийн болж яваад л бараг нөгөө сүүлд нэг нөхөр эзэн болж сууж аваад л их тийм тогтворгүй бүтэц байгаад байгаа юм. Малчдын бүлгээ яаж тогтвортой байлгах вэ, энэ хүмүүстээ хариуцлага тооцох механизмыг нь яаж тодорхой болгох вэ гэдэг дээр үнэхээрийн энэ хоршоогоороо дамжуулаад зөвхөн малчдын бүлэг бие даасан, өрх толгойлсон эмэгтэйчүүд гэхийн оронд бас энэ гэрээ хэлэлцээрүүдээр тогтвортой үйл ажиллагаа явуулах, хариуцлага хүлээж чадах тийм хоршоодоор дамжуулж хэрэгжүүлэх гэсэн юм байгаа юм. Хоршоо бол их биш, зүгээр одоо малчдын бүлгээс арай л өөр зохион байгуулалттай. Даже хуультай. Ийм хуулийн этгээд байж болох зүйл шүү дээ. Тэгэхээр энэ юмнуудыг энэ дээр би одоо ингээд зөвшилцөх явцдаа нэмээчээ. Хоршоо гэж заавал оруулж өгөөчээ. Хоршоо зохион байгуулалтад орохдоо эхнээсээ их хариуцлагатай. Бид чинь ингээд бусдын өмнө хариуцлага хүлээх бүтэц болж байгаа юм байна шүү гэдгээ ойлгож эхлээд. Бүгд жигд 100 хувь чадахгүй л дээ. Гэхдээ л би малчдын бүлгээс арай дээр байх болов уу гэж бодоод байгаа юм. Уг нь тогтсон. Бас хүмүүсийн ухамсарт шингэсэн. Задраад нэгдээд янз бүр ажиллаад сурчихсан ийм байж байгаа. 


Ийм заалт одоо энэ гэрээ хэлэлцээр дээр хийгээд үргэлжлүүлээд зөвшилцөх явцад хийхэд бүрэн би бүрэн бололцоотой гэж бодож байна. Энийг оруулж өгөөчээ. Тэгээд зарчмын хувьд ер нь энэ хэрэгтэй. Дэмжиж байна. 


З.Энхболд: - Би санал хэлье. Статистикээс харах юм бол 16 сая долларыг 14 жил зарцуулсны дараа төсөл хэрэгжсэн 4 аймаг чинь бусад аймгаас ялгарах юм ерөөсөө алга. Зарим аймгийн ядуурал бол дахин дахин өсөөд явчихсан байна. Хөвсгөл бол 2008 онд 4 байсан бол арван хэд, тэгээд хорь болоод явсан байна л даа. Тэгэхээр энэ мөнгө бол одоо төсөл хэрэгжүүлж байгаа нэрээр идэж ууж байгаа мөнгө байна. Би тийм дүгнэлт хийж байна. 


Төсөл хэрэгжсэн 4 аймгийн ядуурлын түвшин бол ажилгүйдлийн түвшин цойлоод гараад ирэх ёстой шүү дээ. Тэгэхгүй бол яах гэж мөнгө зарцуулсан юм бэ гэдэг асуудал гарч ирж байгаа юм. Архангай, Хөвсгөл хоёр бол 16 жил. Нөгөө Булган, Архангай, Хөвсгөл. Дөрөв дэх нь юу билээ. Хэнтий. Дөрвөн аймаг нийлээд 2002-оос одоо гэдэг чинь 8 жил. Тэгээд ямар ялгаа байгаа юм бэ гэдэг асуудалд хэн ч хариулт өгч чадахгүй байна шүү дээ. Тэгэхээр бидний одоо хүртэл явсан арга зам бол буруу байна гэж би дүгнэж байгаа. Малчдын бүлэг бол гэдэг. Нөгөө хэд нь бүлэг болж явдаг. Худаг оруулчихаад нүүгээд явчихдаг. 


Тэгэхээр энэ бүлэг болно гэдэг маань мартвал яасан юм. Хариуцлага хүлээж чадах хүмүүст бага хүүтэй, урт хугацаатай зээл өгөөд, өөрийнхөө хөрөнгөөр барьцаалаад зээл аваад, ингэсэн хүмүүс л тэр нутаг орныг чинь хөгжүүлэхээс биш үнэгүй юм тараагаад байхаар чинь өө байна уу гэж аваад тэгээд алга болчихоод байгаа шүү дээ. Үнэгүй юм өгдөг өө бүрмөсөн зогсоогоод, чи бизнес хийх гэж байгаа бол энэ хэсгийг нь чи өөрөө гарга, энэ хэсгийг нь чамд одоо банкны өгдөг хүүнээс хамаагүй бага хүүтэйгээр өгье. Зарим найдвартай хүнд барьцаагүй зээл өгч болно шүү дээ. Хасбанкны одоогийн явж байгаа хэлбэрээр. Барьцааг нь улс хариуцдаг. Ингэж нөгөө хүнээ хариуцлагажуулахгүй бол энэ чинь улаан загалмайн тусламж болчихоод байна шүү дээ. Тусламжийг бол уралдаж ирээд аваад баяртай. 


Н.Энхболд гишүүний хэлж байгаа хоршоодын саналыг дэмжиж байна. Хоршоод цаашид явах үндсэн хэлбэр. Одоо энэ нэг мангар мангар судалдагаа зогсоох хэрэгтэй. Баг болгон сүүлийн 15 жил явж байгаа. Наадах чинь бүтэхгүй байхгүй юу. Хоршоолол бол мөнгөөрөө хариуцлага хүлээдэг учраас өөрийнхөө төлөө ажиллаж байгаа юм. Улсын төлөө ажиллана гэж ярьдаг хүмүүс одоо байхгүй болсон байх. Хувь хүний шунал дээр л тулгуурлана шүү дээ. Юм хийгээд зараад ашигтай ажиллаж байгаа. Өөр юун дээр ч тулгуурлахгүй шүү дээ. Тэгэхээр миний санал бол одоо явж байгаа энэ судалгаа, энэ цаас үйлдвэрлэх бүх мөнгийг тэглэ. Энд дахиж мөнгө өгөхгүй. 15 жил судлаад ойлгохгүй байгаа бол ажлаа өгцгөө бүгдээрээ. Энийг чинь хийж чаддаг хүн олдоно шүү дээ. 4 аймагт явуулсан судалгаанд бас л 2, 3 сая доллар зарцуулсан байгаа. Тэр чинь нөгөө малчин хүн дээр хүрээгүй мөнгө байгаа байхгүй юу. Одоо тэр судалгааны чинь үр дүн хангалттай. Одоо ингээд болъё. 


11 сая 400 мянгын зээл 1.5 сая тусламж авахыг бол би дэмжиж байгаа. Гэхдээ авсан зээлээ 100 хувь зээлийн баталгаанд зарцуул. Одоо зээл авъя гэхээр барьцаалах юмгүй байгаад байгаа юм. Зээлийн баталгааг хэнд өгөх вэ гэхээр үнэхээр юм нь бүтээд, цаашаагаа ядуурлаасаа гарчих тийм л хүмүүст олго. Гэхдээ хоршоолж ирсэн байна. Ийм өөрчлөлттэйгээр энийг би батлах саналтай байна. 


Тооцож болдоггүй, өглөг өгдөг. Тэгээд тэр нь улс төрийн сонгуульд зарцуулагддаг ийм мөнгийг бол одоо бүр мөсөн хаамаар байна. Та нар сайн зээл авмаар байна уу, тэгвэл хоршоолол болоод ир. Тэгээд тодорхой хэмжээг өөрөөсөө гарга. Хоршоолол болж байгаа учраас. Үлдсэн хөрөнгийг чинь бид нар сайн зээлээр өгье. Тэгээд бэлчээрээ хашаад ингээд ургуулаад яв. Хамрагдах хүрээг нь бүх аймаг болгоё. Зээлийн баталгааны сан бол аймаг харгалзахгүй шүү дээ. Аль аймгийн хүмүүс хэр ажилласаг байна тэр хэмжээгээрээ л хүртээд явна гэсэн үг. Ийм хоёр өөрчлөлттэйгээр батлах саналтай байна. Одоог хүртэл явсан дөрвөн аймгийн ядуурал чинь бусад аймгаас ялгарахгүй байгаа учраас энэ дампуурсан зүйлийг өнөөдрөөр ингээд хаа гэж хэлж байгаа юм. Цаашид нөгөө хүмүүстэйгээ гэрээ хийхдээ зээлийн баталгаанд өгье. Хоршоолсон хүнд нь өгье. Нөгөө хүний хариуцлагыг заавал мөнгө гаргадаг болгоё. 


Үнэгүй юм өгөөд байх юм бол тэрийг чинь зүгээр үрэн таран хийгээд л. Ядуурал байгаа нь үнэн шүү дээ. Яагаад гэвэл ядуу байхыг дэмжээд байгаа юм чинь. Чи ядуу байдаг бол чамд буцалтгүй тусламж өгнө гээд. Эсрэгээр бид чи ажил, чамайг ажиллаад үр дүн гаргаад байх юм бол чамд ийм ийм боломж байна гэж харуулах ёстой байхгүй юу. Тэгэхгүйгээр ядуу байгаад бай тэгвэл дэмжээд байя гэхээр төсөлд хамрагдсан 4 аймгийн чинь ядуурал буураагүй байна шүү дээ. Харин ч зарим нь өссөн байна шүү дээ. Би наадахыг чинь дүгнээгүй статистик дүгнээд байна шүү дээ. 


Т.Бадамжунай сайд сүүлийн 16 жилээр авч үз статистикээ. Төсөл хөтөлбөрийнхөө үр дүнг тэгж хар л даа. Ганцхан хариуцлагагүй өгүүлбэр энд бичиж л байгаа юм. Энэ төслийг цаашид үргэлжлүүлэх зорилго, шаардлага бол Хөдөө аж ахуйг хөгжүүлэх олон улсын сангаас төслийн хэрэгжилтийн явцтай танилцаад ажлын хэсэг зорилгодоо хүрсэн гэж дүгнэсэн. Энэ бол ердөө л ганцхан сая долларын тусламж өгдөг байгууллага. Гэтэл 11 сая долларын зээлийг Сангийн яам төлсөн чигээрээ үлдэж байгаа шүү дээ. Сангийн яам ч гэсэн энэ зээлээ буцааж авах талаар бод л доо. Сангийн яам ямар өглөгийн байгууллага юм уу? Улаан загалмайн нийгэмлэг гээд өглөгийн өөр байгууллага байгаа шүү дээ. 


Тэгээд одоо төслийн хүрээнд ядуу өрхийн тоо, хэмжээгээр багассан гээд тоо тавиагүй байгаа юм. Ядуу өрхийн тоо багассан бол ажилгүйдэл чинь буурах ёстой шүү дээ. Статистикаар. Тийм юм байхгүй байгаа учраас энэ мөнгө бол одоо гарз болсон байна. Сангийн яам цаашид малжуулах хөтөлбөрт зарцуулсан ганц хоёр тэрбум төгрөгөө барьж авах юм байна. Бусад нь бол үндсэндээ төсөл хэрэгжүүлдэг хүмүүсийн идэж уусан мөнгөний гарз болоод л дууссан байна гэдгийг. 


Т.Бадамжунай сайд юм хэлье гэсэн үү?


Т.Бадамжунай: - Гишүүддээ баярлалаа. Тэгэхээр нэг гарч байгаа санал бол өнгөрсөн төслүүдийн үр дүнг сонсъё гэсэн санал нэлээд гишүүдэд гарч байгаа. 1 сарын 16-нд бид Ц.Сэдванчиг гишүүний яг энэ хөдөөгийн ядуурлыг бууруулах хөтөлбөрийн үр дүнгийн талаар УИХ-д танилцуулга хийнэ. Тэгэхээр зэрэг энэ нэг хоёрдугаар үе шатын тайланг бид тэр дээр хийчихье. 


Хоёрдугаарт, энэ гурван Байнгын хороогоор яригдсан. Саяны нэмэгдэл саналуудыг бид эрх зүйн хувьд нь шийдвэр гарсныг хүртэл. Мөн одоо гарсны дараа аль болох санаануудыг багтаах талаас нь ажиллана гэж хэлмээр байна. 


З.Энхболд: - Одоо зөвшилцөх учраас санал, дүгнэлтээ хэлчихсэн. Санал, дүгнэлтэд зайлшгүй орох ёстой гэж саналтай гишүүд байна уу? Ерөнхий шүүмжлэлээс гадна, тодорхой. Хоршоолол тийм ээ. Хоршоолол Н.Энхболд гишүүний санал. Говийн аймгууд. Х.Жекей гишүүн аймгаа оруулъя гэсэн. Дундговь. 


Х.Наранхүү: - Энэ чинь гурван санал гараад байна шүү дээ, миний ойлгож байгаагаар. Төслийг зүйтэй гэж. Нөгөөдөх нь зүйтэй. Гэхдээ энийг дотор нь ингэж ингэж янзлах хэрэгтэй байна гэж. Тийм учраас би одоо саналаа яаж өгөх өө хэлж мэдэхгүй. Санал хураалт. 


З.Энхболд: - Санал хураалтыг дарааллаар явуулах уу. Энэ зээлийг авах нь зүйтэй юм. Тэгэхдээ зориулалтыг нь ингэе гэдгийг нь тус тусад нь хураагаад явъя. Зээлийн хэлэлцээрийг ерөнхийд нь хөдөө аж ахуйд энэ зээлийг авах нь зүйтэй гэж үзэж байгаа гишүүд гараа өргөе. Дараа нь аймгуудын нэр байгаа. Энэ аймгуудын нэрийг болиод бүх аймагт гэдэг ийм саналтай гишүүд байна уу. 


Мал хорогдсоноороо болдог бол Өвөрхангай нэгд орно л доо. 2 сая нь алга болсон юм чинь. 4 саяынх нь 2 нь алга болсон. Тийм мэтээр яриад байвал энэ бол шийдэгдэхгүй шүү дээ. Би гол нь энэ төсөл хэрэгжсэн аймгууд ялгарч байгаа юм байхгүй байна. Тийм учраас улс даяар нялзаая гэж яриад байна шүү дээ. Хэрвээ ялгарч байгаа бол тэр статистик нь гараад ирэх ёстой шүү дээ. Аль нэг аймгийн эрх ашгийн тухай би яриагүй байна шүү дээ. 


Гадаадаас авч байгаа зээл боловч энэ чинь өөрөө төсөл нэртэй боловч бид буцаагаад төлнө шүү дээ. Сангийн яамнаас 2010 онд төсвөөс мөнгө гаргах бололцоогүй учраас гадаадын зээлээр авч хүүтэй зээл төлөх гээд байгаа болохоос ялгаагүй л улсын төсвийн мөнгө явж байгаа байхгүй юу. 


Д.Тэрбишдагва: - Тэгэхээр одоо бүгдэд нь амьдралын ядуу байдал хүнд байна шүү дээ. Тэгэхээр энэ чинь зүгээр ядуурлыг бууруулах гэсэн нэг төсөл болохоос биш нийт Монгол Улс даяар бүгдэд нь төсөл хэрэгжиж байгаа. Тэгэхээр энийг ингээд хараад үзэх юм бол хэрвээ энийг хэрэгжээгүй байх юм бол ядуурлын түвшин өшөө их болно. Тэрнээс биш энүүгээр ядуурал буурчихна гэх юм бол энэ чинь өгч байгаа. Би хэлж байна шүү дээ. Жилд хичнээн төгрөг өгч байгаа юм бэ. Энүүгээр тэгээд ядуурал буурч байгаа юм биш. Ядуурал буурахад тодорхой хувь оруулсан. Гэхдээ энэ маш хүнд байсан учраас энэ газруудад хэрэгжүүлээд, тэгээд энэнээсээ тодорхой хэмжээгээр өшөө нэмэгдэх байсан нь арай багассан гэж үзэж байгаа юм. Тэрнээс ядуурал гэдэг бол одоо зөвхөн нэг малжуулах төсөлтэй холбоотой биш, дэд бүтэцтэй холбоотой, уул уурхайтай холбоотой. Бүгдийг нь хамарч үзэх сэдэв л дээ, З.Энхболд гишүүн ээ. Таны тэр статистикийн тоонуудыг нэг талаар хүндэтгэж байна. Тэгэхдээ статистикийн нийт тоо зүгээр энэ нэг хэрэгжиж байгаа төслийн нэг жижиг дэмжлэгийг харьцуулаад үзэх юм бол тийм биш. 


Тэгэхээр би бол энэ төслийг хэрэгжүүлснээр ядуурал өшөө их байсан нь арай багассан болов уу гэдэг агуулгаар нь бас ойлгож болох болов уу. Тэр дээр тооцоо гаргах хэрэгтэй. Үнэхээр ямар ямар хүнд өгөөд ямар үр дүн гарсан юм. Хичнээн ажлын байр бий болсон гэдгийг нь тоо баримтаар гаргаж ирнэ гэдэгтэй санал нэг байна. Тэгэхгүй нийт статистикээр нь хараад үзэх юм бол арай…


З.Энхболд: - Ийм тодорхой тоо яриад байгаа учраас би тодорхой юм яриад байгаа юм. 32 мянган өрхөд Хас банкаар дамжуулан барьцаагүй зээл олгосон. 850 өрхөд буцалтгүй тусламж өгсөн. 30 мянган өрхөд төмс, хүнсний ногоонд дэмжлэг үзүүлсэн. 400 худаг зассан. 139 худаг шинээр гаргасан гээд. Тэгэхээр энэ бүх миний дурьдсан тоонууд 4 аймагт хэрэгжсэн. Бусад аймагт хэрэгжээгүй. Тэгэхээр энэ 4 аймаг яагаад…


Д.Тэрбишдагва: - Тухайлбал тогтвортой амьжиргааны төсөл гэдэг юм уу, Чехийн тусламж энэ тэр гээд бас худаг уснууд гаргаад эхэлсэн тийм төслүүд байгаад байгаа байхгүй юу. Тэгэхээр чинь 22 олон улсын байгууллага, улсуудаас аймаг болгонд төсөл хэрэгжиж байгаа байхгүй юу. Тэгэхээр сая Х.Жекей гишүүн Ногоон алт хөтөлбөрийн талаар ярьж байна шүү дээ. Зарим нь хэрэгжиж байгаа. Зарим нь бүр мөнгө тарааж байгаа төсөл байна гэж байна шүү дээ. Найман зуун хэдэн сая төгрөгийг чинь хүн хүнд 30 мянган төгрөг тарааж байгаа төслийн дэргэд энэ чинь үр дүн, тоо нь гараад байгаа. 


Гэтэл нөгөө аймгуудад бол энэ ядуурлыг бууруулах биш өөр төслүүд хэрэгжээд, тэрүүгээрээ бас худаг ус гаргасан ийм юмнууд байгаа байхгүй юу. Та нар тэрийг хэлээч. Чехийн тусламжаар аль аймгуудад хичнээн худаг гаргалаа. Тогтвортой амьжиргааны төслөөр хичнээн аймгуудад худаг гаргалаа. Ингээд бодох юм бол энэ төсөл бол 4 аймагт. Нөгөө хэрэгжүүлж байгаа төслүүдээр бас бусад аймгуудад гарсан юмнууд зөндөө байгаа шүү. 


З.Энхболд: - Тэгвэл ингэе. 1 сарын 14-нд үү? 1 сарын 14-нд мэдээлэл хийсний дараа чинь буцаж яривал яасан юм бэ. Аль аймагт ямар төсөл хэрэгжээд, ямар үр дүнд хүрчихээд байгаа юм. Ерөөсөө үр дүнд хүрэхгүй байгаа юм уу. Зүгээр хэдэн хүмүүсийн мөнгө хувааж иддэг бизнес болчихоод байгаа юм уу. Тэрний учрыг нь олъё л доо. Тийм. 


Н.Энхболд гишүүн. 


Н.Энхболд: - Сая бид нар ерөнхийд нь зарчмын хувьд дэмжчихлээ. Тийм ээ. Одоо тэгвэл энийг хэнээр дамжуулж өгөх вэ гэдгийг бас санал хураачихъя. Тэгээд дараа нь өөрийн чинь хэлж байгаа санал. Зүгээр тараагаад өгөх юм уу, эсвэл энийг нь бас тодорхой хэсгийг нь барьцаа болгоод цаад хүмүүст бас хариуцлага хүлээдэг тийм тогтолцоо руу бас эдгээрийг нь түлхэж өгөх үү. Хэлэлцээрээ гэдэг дарааллаар нь ингээд явчихъя. 


З.Энхболд: - Н.Энхболд гишүүн жаахан байж байя. Горимын саналаас өмнө Х.Жекей гишүүнийг сонсчихъё. Тэгээд дараа нь горимын саналаа ямар дарааллаар явах аа яръя. 


Х.Жекей: - Би бодохоор ингэж бодож байна. Угаасаа нөгөө ядуурлын түвшин яг энэ төслийг хэрэгжүүлснээрээ тэр аймагт асуудлыг шийдчих тийм хэмжээнд хүрээгүй байна гэдэг тийм түвшинд хүрч байна гэж ойлгож байна. Энэ төсөл тэнд хэрэгжлээ. Тэгэхдээ тэнд 100 хувь тэр асуудлыг шийдчих тийм хэмжээний бүтээмжтэй биш байж гэж. Би харин хэлээд байна шүү дээ. Тэр түвшинд хүрээгүй учраас тэрийг чинь шийдэх боломж байхгүй байгаа учраас, тэр хөрөнгө нь хүрээгүй учраас тэр ядуугийн асуудал нь хэвээрээ байгаа гэдгийг яриад байна гэж. 


Тэгэхээр сая сайд нэг гарц хэлчих шиг боллоо гэж ойлгож байна шүү дээ. Бидний хэлсэн саналыг бүгдийг тусгах талаар тэр зөвшилцөх шат хүртлээ яръя гэж. Тэгээд үлдэж байгааг нь цааш цаашдын асуудлууд дээр тусгаад явъя гээд. Тэгэхээр энэ асуудал бараг ингээд энэ өнөөдрийн бидний ярьж байгаа асуудлын гарц нь болчихлоо гэж би бодоод байна шүү дээ. 


З.Энхболд: - Тэгэхээр зөвшилцөхдөө Сангийн яаманд ямар чиглэл өгөх вэ гэдгийг л одоо ярьж байна шүү дээ. Зээл авахыг дэмжсэн. Одоо энэ зээлийг яаж хэрэгжүүлэх талаар зээлийнхээ гэрээн дотор хийж өгөх талаар ярих гээд байна шүү дээ. 


Х.Жекей: - Тэгэхээр сая сайд хэллээ шүү дээ. Энэ саналуудыг бид бүгдийг нь ярилцъя гээд. Зөвшилцөх шатандаа яръя гэж. Тэгээд бусдыг нь дараа дараагийн юм нь дээр анхааръя гэж тиймэрхүү юм хэлж байна. 


З.Энхболд: - Таны санал бол адилхан байгаа юм байна. Н.Энхболд горимын санал хэлсэн. Яг дарааллаар нь. 


Н.Энхболд: - Тэр зарчмын хувьд дэмжсэн. Тэгэхээр одоо хэнээр дамжуулж өгөх вэ. Ямар механизм болгож ашиглах вэ гэдгээ чиг гаргаад өгчихвөл тэр ямар бүс нутагт судалгаа хийж байгааг ойлгох нь энэ дээр Засгийн газрын мэдэлд үлдэнэ гэж бодоод байна л даа. Зүгээр ганц сая Д.Тэрбишдагвын хэлээд байгаа юман дотор бас тийм юмнууд байгаа. Авахаар, бодмоор юмнууд байгаа юм.


Тэгэхээр дан тэгээд, тэгээд Их Хурлын зүгээс тэр тэр аймгийг. Саяны дарааллаар хураагаад, хариуцлагыг нь нэмэгдүүлээд л, эргэж тооцох механизмтай болгоод л, тэгээд үлдсэнийг та нар өөрсдөө шийдээ. Магадгүй орж ирэхдээ тэр нөгөө танилцуулга бидэнд хийх ёстой. Тэгээд зөвшилцөнө шүү дээ. Соёрхон батлагдахгүй ч байж болно. Тэр үед тэр хийсэн судалгаа, урд хийсэн төслүүдийн үр дүн, энэтэй харьцуулж байгаад бид ийм ийм юмыг ингэж сонгосон юм. Учир нь түрүүчийн төслүүдийн хэрэгжилтийг аваад үзэхэд энэ төслөөс болсон тэд байна, бусад хүчин зүйлүүдээс болсон тэд байна гэж үзээд. Өнөөдрийн 5 ч биш байж магадгүй. Гэхдээ энэ нь Засгийн газар өөрөө шийдсэн нь дээр болов уу даа гэсэн ийм л бодолтой байгаа юм. 


Горимын хувьд бол түрүүчийн хоёроороо санал хураагаад тэгээд дэмжиж өгөөд явчихвал яасан юм бэ гэсэн бодолтой байна. 


З.Энхболд: - Зээлийг хэрхэн хэрэгжүүлэх талаар гишүүдийн саналыг яаж тусгаснаас чинь соёрхон батлагдах эсэх чинь хамаарна. Засгийн газар тэр ухаанаа олоод эргэж орж ирэхдээ говийн аймгуудыг оруулах ч юм уу, Баян-Өлгийг оруулдаг ч юм уу. Бодитойгоор бусад төслүүдтэйгээ уялдуулаад. 23 төсөл. Монгол мал хөтөлбөр. Одоо хөдөө рүү явж байгаа бүх мөнгийг аль аймаг юу авч байгаа юм. Ямар үр дүнд хүрсэн юм. Маш дэлгэрэнгүй танилцуулгатайгаар оруулж ир. Тэгээд зөвшилцөх үедээ гишүүдийн гаргасан саналыг хэр туссанаас чинь хамаарна. Ийм нөхцөлтэйгээр одоо хоршооллоор дамжуулъя. Хүн хариуцлагатай байя. Буцалтгүй тусламжуудаа хааяа. Судалж дууссан. Одоо судалгаанд мөнгө зарахаа болъё. Ийм юмнуудыг та нар өнөөдөржингөө суулаа шүү дээ. Байнгын хорооны уур амьсгал ямар байгаа талаар. 


Тэгээд ямархуу өнгө дүрстэй юм оруулж ирэхийг чинь харъя. Тэгээд бидэнд таалагдах юм бол батална. Таалагдахгүй бол тэгээд батлагдахгүй шүү дээ. Ингээд дүгнэлтээ гаргаад явуулах уу. 


Н.Ганбямба: - Тэгээд орж ирсэн саналаараа санал хурааж болохгүй юу. 


З.Энхболд: - 1 сарын 17-нд яая гэсэн. 14-нд сонсъё. Аймгуудын сонголтыг дахиж нягтал гэдэг үүрэг өгөх гээд байна шүү дээ. Үргэлжлүүлэх юм уу, нэмэх юм уу, хасах юм уу. 


Р.Гончигдорж гишүүн Говь-Алтайг хасъя гэж байна. Х.Жекей гишүүн Баян-Өлгийг нэмье гэж байна. Говийн хоёр гишүүн аймгаа нэмье гэж байна. Би  Өвөрхангайг нэмье гэж байна. Ингээд санал нэг болж болохгүй байна л даа. За хэлээгүй гээд ойлгочихъё. Одоо болъё. 


Н.Ганбямба: - Орж ирсэн саналыг л дэмжиж байна. Өргөн барьж байгаа саналыг дэмжиж байгаа юм би. Одоо энэ аймгуудаар үргэлжлүүлье гэсэн саналыг дэмжиж байгаа юм. 


З.Энхболд: - Яах вэ тэрийг нь Н.Энхболд гишүүний горимын саналаар Засгийн газар дахиж нэг эргэж хар гэсэн үг. Механизм ярьсан. Механизм дотроо аймгуудынхаа нэрийг дахиж хар гэж байгаа юм. Ингээд санал хураая. Саяны хэлсэн дээр. Тэгээд эргэж ирэхэд, соёрхон батлах үед ямар хэлбэртэй юм орж ирэх нь вэ тэрийг л харъя. Зөвшилцсөн гэж үзээд өгье. Санал хурааж байна. 


10-аас 9. 


Энэ асуудал дууслаа. 


Х.Жекей гишүүн унших уу. Х.Жекей гишүүн уншина. Энэ чинь уншихгүй. Энэ чинь хүргүүлэх юм байна. Тийм. Унших хэрэггүй юм байна. Энэ асуудал дууслаа. 

Тав. Монгол Улсын Засгийн газар, Азийн хөгжлийн банк хооронд байгуулах “Бүс нутгийн ложистикийн төвийг хөгжүүлэх төсөл”-ийн Санхүүжилтийн хэлэлцээрийн төсөл (зөвшилцөх)


З.Энхболд: - Тав. Монгол Улсын Засгийн газар, Азийн хөгжлийн банк хооронд байгуулах Бүс нутгийн ложистикийн төвийг хөгжүүлэх төслийн Санхүүжилтийн хэлэлцээрийн төслийн зөвшилцөх. Танай ажлын хэсэг чинь хаана байгаа юм. 


Ажлын хэсэг С.Баярцогт Сангийн сайд, Ж.Бат-Эрдэнэ Зам тээвэр, барилга, хот байгуулалтын яамны Төрийн нарийн бичгийн дарга, Б.Хүрэнбаатар Сангийн яамны зээл тусламжийн бодлого, хамтын ажиллагааны газрын дарга Т.Доржханд мөн яамны мөн газрын орлогч дарга, Б.Махбал гэж хүн байна уу? Б.Махбал Зам тээвэр, барилга, хот байгуулалтын яамны Зам, тээврийн бодлогын газрын дарга. Чулуунбаатар гэж байна уу? Байхгүй юу. Т.Батболд Төмөр замын газрын дарга. Аясгалан Сангийн яамны Зээл тусламжийн бодлого, хамтын ажиллагааны газрын мэргэжилтэн. Ийм улсууд байна. 


С.Баярцогт сайд танилцуулгаа хийе. 


С.Баярцогт: - Аюулгүй байдал, гадаад бодлогын байнгын хороон дарга, эрхэм гишүүд ээ, 


Монгол Улсын тээврийн салбар, холимог тээврийг хөгжүүлж, тээвэрлэлтийг сайжруулах зорилгоор Азийн хөгжлийн банкны санхүүжилтээр бүс нутгийн ложиситикийн төвийг хөгжүүлэх төслийг Зам тээвэр, барилга, хот байгуулалтын яам, Сангийн яам, Азийн хөгжлийн банк хамтран боловсруулаад байна. 


Төслийн хүрээнд Замын-Үүдийн хяналт шалгалтын цэг, ачаа дамжин өнгөрүүлэх газрын ачааллыг багасгах, зохицуулах зорилгоор ачааны холимог тээвэр, Замын-Үүд өртөөнд холимог тээврийн терминаль, аж ахуй, ложистикийн үйлчилгээг бий болгох ажлууд хийгдэх юм. Төсөл нь 2011 оны 6 дугаар сараас эхлэн 3 жилийн хугацаанд төслийн хүрээнд гүйцэтгэх барилга, газар шорооны ажлыг хийж, тоног төхөөрөмж худалдан авалт, суурилуулалт, Монголын талд шилжүүлэх туршилтийн үйл ажиллагааг 1-ээс 2 жилийн хугацаанд хийхээр төлөвлөж байна. 


Төслийн нийт өртөг 71.6 сая америк доллар байхаас Азийн хөгжлийн банкнаас 40.0 сая америк долларын хөнгөлөлттэй зээл, 5.0 сая америк долларын буцалтгүй тусламжийг авч Монголын Засгийн газар нийт өртгийн 37.1 хувь буюу 26.6 сая америк долларыг санхүүжүүлэх юм. Зээлийг 32 жилийн хугацаатай, үүнээс 8 жилд үндсэн төлбөрөөс чөлөөлөгдөж 1.0 хувийн хүүтэй, үлдсэн хугацаанд 1.5 хувь гэсэн нөхцөлтэйгээр авна. 


Буцалтгүй тусламжийн хөрөнгөөр зөвлөх үйлчилгээ, төслийг хэрэгжүүлэх нэгжийн зардал, байгаль орчин, газар шорооны ажлуудыг санхүүжүүлнэ. Харин Засгийн газрын хөрөнгөөр тоног төхөөрөмж худалдан авалт, замын ажил, дотоод татвар, магадашгүй зардлыг 2012 оноос 2015 оны хооронд санхүүжүүлэхээр төлөвлөсөн байгаа. 


Монгол Улсын Засгийн газар 2010 оны 10 дугаар сарын 27-ны өдрийн хуралдаан, 2010 оны 12 дугаар сарын 07-ны өдрийн УИХ-ын Төсөв, Эдийн засгийн байнгын хорооны хуралдаануудаар санхүүжилтийн хэлэлцээрийн төслийг хэлэлцэн дэмжсэн. Иймд санхүүжилтийн хэлэлцээрийг хэлэлцэн шийдвэрлэж өгөхийг хүсье. 


Анхаарал тавьсанд баярлалаа. 


З.Энхболд: - Асуултаас өмнө хоёр Байнгын хорооны дүгнэлтийг уншъя. Төсвийн байнгын хорооны санал, дүгнэлт. 


Монгол Улсын Засгийн газраас 2010 оны 11 сарын 25-ны өдөр УИХ-д өргөн мэдүүлсэн Монгол Улсын Засгийн газар, Азийн хөгжлийн банкны хооронд байгуулах бүс нутгийн ложистикийн төвийг хөгжүүлэх төслийн санхүүжилтийн хэлэлцээрийн зөвшилцөх эсэх асуудлаар Төсвийн байнгын хорооны 2010 оны 11 сарын 7-ны өдрийн хуралдаанаараа хэлэлцлээ. 


Төсвийн байнгын хорооны хуралдаанаар хэлэлцэх явцад УИХ-ын гишүүн Д.Зоригт бүс нутгийн ложистикийн төвийг хөгжүүлэх төслийн санхүүжилтийн хэлэлцээр батлагдсанаас хүрэх үр дүн, ашиг тус, УИХ-ын гишүүн Д.Ганхуяг төслийн ач холбогдол, зөвлөх үйлчилгээний зардал гэж буурай хөгжилтэй орнуудад зээл олж өгөөд, тэрнээсээ тодорхой хувийг авдаг зуршил гадныханд тогтоод байгааг анхаарах. Шаардлагатай асуудлаар асуулт асууж тодорхой хариултыг авсан болно. 


Монгол Улсын Засгийн газар Азийн хөгжлийн банкны хооронд байгуулах бүс нутгийн ложистикийн төвийн хөгжил төслийн санхүүжилтийн хэлэлцээрийн төслийг зөвшилцөх нь зүйтэй гэсэн саналыг Байнгын хорооны хуралдаанд оролцсон гишүүд дэмжсэн болно. 


Эдийн засгийн байнгын хорооны дүгнэлт. Монгол Улсын Засгийн газар, Азийн хөгжлийн банк хооронд байгуулах бүс нутгийн ложистикийн төвийг хөгжүүлэх төслийн санхүүжилтийн хэлэлцээрийн төслийг Эдийн засгийн байнгын хороо 2010 оны 12 сарын 8-ны өдрийн хуралдаанаараа хэлэлцээд тус хэлэлцээрийн төслийг дэмжсэн санал, дүгнэлтийг Аюулгүй байдал, гадаад бодлогын байнгын хороонд хүргүүлэх нь зүйтэй гэж үзсэн болно. 


Зээлийн хэлэлцээрийн төслийг хэлэлцэх явцад УИХ-ын гишүүн Я.Батсуурь гаднаас зээл тусламж авахгүйгээр дотоодын хүчээр шийдвэрлэх бололцоотой. Хөрөнгө оруулалтын төсөл арга хэмжээг гүйцэтгэхэд өөрийн орны хувийн хэвшлийн хүч хөрөнгийг аль болох түлхүү ашиглаж байхад анхаарах нь зүйтэй гэсэн саналыг уламжилъя гэж. 


Асуулттай гишүүд асуултаа асууя. Асуулт байхгүй юу. 


Энэ Монголын талын хөрөнгийг нь хаанаас гаргадаг юм? 


С.Баярцогт: - Монголын талын хөрөнгийг 2012 оноос эхлээд төсөвт суулгаад, дан тоног төхөөрөмжийн талаар. 


З.Энхболд: - 2012 он хүртэл энэ зээл чинь хэрэгжих үү? 


С.Баярцогт: - 2012 он хүртэл бүх барилгын ажил хийгдэнэ. Манайх бол яг ажилд орох..


З.Энхболд: - Хоёрдугаар асуулт, энэ зөвлөх үйлчилгээ, чадавхи бэхжүүлэх 2.2 сая байх юм. Хэрэг байгаа юм уу энэ. 


С.Баярцогт: - Яах вэ буцалтгүй тусламжийн 5 сая байгаа юм. 


З.Энхболд: - Тэрийгээ буцаагаад аваад явж байгаа шүү дээ. Ийм зөвлөх үйлчилгээтэй зээл авахгүй гээд байгаа шүү дээ. 


С.Баярцогт: - Энэ зээл нь зөвлөх үйлчилгээнд тусламж байхгүй юу. Тусламжийнхаа 30 орчим хувьд нь. 


З.Энхболд: - Хятадын зээл хаана байна. Яг ийм зорилготой зээл байгаа шүү дээ. 


С.Баярцогт: - Хятадын зээл шалгараад, нэг компаниа аваад тэгээд нөгөө шалгарч авсан компани нь яг энэ мөнгөөр энийг хийх бололцоогүй гээд. 


З.Энхболд: - Шалгарах үед ээ болно гэж шалгардаггүй юм уу. Ямар учиртай юм бэ? 


С.Баярцогт: - Ж.Бат-Эрдэнэ дарга.


Ж.Бат-Эрдэнэ: - Шалгарахын хувьд бол яг тендерийн бичиг баримт юмнуудаар бол процедураар яваад, шалгараад бүр гэрээгээ зурчихаад, тэгчихээд дахиад бидэнд санал өгсөн. Энэ хүнийг бол хийж чадахгүй байна гээд. Тэгээд бид нар энэ дээр нь анх та нар ийм саналыг тавьсан гэдэг саналуудыг нь бичиж явуулаад тэгээд буцаж эндээ хариуг нь буцаж явуулж байгаад шаардлага тавиад..


З.Энхболд: - Үгүй үгүй. 100 төгрөгөөр юм авна гээд тендер зарлалаа шүү дээ. 100 төгрөгөөр зарна гэж орж ирчихээд тэгээд дараа нь яагаад буцаад байгаа юм. 


Ж.Бат-Эрдэнэ: - Ерөөсөө л хэлэлцээр хийхэд болно бүтнэ гээд хэлэлцээрийг хийсэн. Гарын үсгээ зурсан. Гэрээгээ хийсэн. Тэгээд буцсан. Энэ дээр нэг юм харахад тэр зам дээр бид нар нөгөө яах аргагүй бас. Ямар ч байсан гэрээгээ бүр хийснээсээ хойно бид нар чадахгүй энэ үнээр гэж 8 сарын дараа бүр. 


З.Энхболд: - Энэ чинь 2008 оны 12 сард батлагдсан зээл шүү дээ. Одоо 2010 оны 12 сард 2 жилийнхээ ойнд хүрчихлээ л дээ. Тэгээд ноль үзүүлэлттэй байгаа юм уу? Тийм ээ. 


Ж.Бат-Эрдэнэ: - Энэ чинь одоо бид бүр 8 сарын дараа цуцалж байгаа байхгүй юу. Гэрээ байгуулчихаад. Цаад газрын өөрсдийнх нь саналаар. 


З.Энхболд: - Тэгээд одоо бүтэхгүй бол болих хэрэгтэй шүү дээ. Тэр орж ирсэн ямар нэгэн юм нь байна уу? 


С.Баярцогт: - Үйл ажиллагаанууд нь бүгдээрээ шалгараад, харилцаа холбоотой 40 сая нь хүчингүй болоод маргаашийн хурлаар Засгийн газар дээр хэлэлцэгдэх гэж байгаа. 


Бусад нь явсан. Одоо энэ төсөл чинь өөрөө багц байхгүй юу. Хөдлөх бүрэлдэхүүн ба нөгөө дамжин шилжүүлэх байгууллага гэсэн хоёр юм байсан. Тийм ээ. Тэгээд дамжин шилжүүлэх байгууламж болохоо болингуут одоо тэр юуг нь нэг мөсөн оруулчихъя гэсэн ийм саналтай байгаа шүү дээ. Тийм ээ. 


З.Энхболд: - 2 жилийн дараа хэрэгжилт бол байхгүй байгаа юм байна. Тийм ээ. Хэрэгжсэн гээд хэлчих юм байхгүй л юм байна шүү дээ та нарт. 


С.Баярцогт: - Манайхаас хамаарч байгаа юмнуудыг бүгдийг нь хийчихсэн. Одоо үйл ажиллагаа…


З.Энхболд: - Хэний талаас хамаарч байгааг нь би асуугаагүй. Зээлийн гэрээ Байнгын хороо Их Хурлаар батлаад 2 жил боллоо. Тэрний чинь дагуу хэрэгжсэн, бүтсэн, орж ирсэн төхөөрөмжүүд одоо юу байдаг юм. Байна уу гэхэд байхгүй л байгаа байхгүй юу. За за энэ нөгөө энэ зээлтэй холбоогүй. Тэгэхдээ адилхан зориулалттай зээл байсан учраас би асуусан юм. 


Саналтай гишүүд саналаа хэлье. Дэмжиж байгаа юу. Хэрэгтэйг нь мэдэж л байна л даа. Одоо бид нар зээлээр баталж өгөөд дараагийн Их Хурлын гишүүдэд яагаад зээл хэрэгжээгүй тухай тайлбарлаад сууж байв гэж би хэлж байгаа юм. Дэндүү удаан байна гэж хэлж байгаа юм. 


Санал хураая. Монгол Улсын Засгийн газар, Азийн хөгжлийн банк хооронд байгуулах Бүс нутгийн ложистикийн төвийг хөгжүүлэх төслийн Санхүүжилтийн хэлэлцээрийн төслийг зөвшөөрч дэмжье гэсэн саналтай гишүүд гараа өргөе. 


10-аас 10. Гарсан гишүүд саналаа хэлээд явсан байгаа. 


Тэмдэглэл хүргүүлнэ. Удаан байгаа тухай бичье дээ. Тийм ээ. Түрүүчийн Хятадын 300 бол бүтсэн юм алга байна. Энэ тэгээд бас хэдэн жилийн дараа бүтэх юм. Зам шиг бид жил зааж өгч болохгүй байна л даа. Зам бол ойлгомжтой учраас. Энэ өөрөө их олон авах юм билээ. Энэ асуудал дууссан. 

Зургаа. Монгол Улсын Засгийн газар, Олон улсын хөгжлийн ассоциаци 

хооронд байгуулсан “Хөгжлийн бодлогын санхүүжилт-2” хөтөлбөрийн 

санхүүжилтийн хэлэлцээр болон “Олон салбарыг хамарсан техник 

туслалцааны төсөл”-ийн Санхүүжилтийн хэлэлцээрийг соёрхон 

батлах тухай (хэлэлцэх эсэх)


Сүүлчийн асуудал. Монгол Улсын Засгийн газар, Олон улсын хөгжлийн ассоциаци хооронд байгуулсан “Хөгжлийн бодлогын санхүүжилт-2” хөтөлбөрийн санхүүжилтийн хэлэлцээр болон “Олон салбарыг хамарсан техник туслалцааны төсөл”-ийн Санхүүжилтийн хэлэлцээрийг соёрхон батлах тухай хэлэлцэх эсэх. 


Ажлын хэсэг С.Баярцогт сайд, Б.Хүрэнбаатар Сангийн яамны Зээл тусламжийн бодлого, хамтын ажиллагааны газрын дарга, Т.Доржханд орлогч дарга, Б.Лхагвасүрэн Монголбанкны Хяналт, шинжилгээний газрын захирал, Н.Аюуш Нийгмийн хамгаалал, хөдөлмөрийн яамны Стратеги, төлөвлөлтийн газрын захирал. С.Баярбат Эрдэс баялаг, эрчим хүчний яамны Санхүү, хөрөнгө оруулалтын газрын орлогч дарга, Д.Бадруун Сангийн яамны Зээл тусламжийн бодлого, хамтын ажиллагааны газрын мэргэжилтэн. 


Сангийн яамныхан байна. Бусад нь байхгүй юм уу. Тэгвэл хойшлуулах уу. Чи хар л даа Монголбанк байна, Нийгмийн хамгааллын яам байна, Эрдэс баялаг байна. Гурвуулаа байхгүй байна шүү дээ. Хариулж чадахгүй л дээ. Ажлын хэсэг байхгүй юмыг яаж хэлэлцэх юм бэ. Тэгээд ч ажлын цаг дуусаад 40 минут болж байна шүү дээ. Асуудалд ингэж хандаж байгаа бол Засгийн газар та нарын л асуудал шүү дээ. Бидний ажил биш байхгүй юу даа. 


С.Баярцогт: - Ойлгож байна аа З.Энхболд дарга аа. Энэ нөгөө хэлэлцэх эсэхтэй, тэгээд нэгдүгээр хэлэлцүүлэгтээ угаасаа соёрхон батлагдчихна. Тийм учраас хэлэлцэх эсэхийг нь шийдчихээд нэгдүгээр хэлэлцүүлэг дээрээ харин энэ бүх холбогдох хүмүүсийг нь бид байлцуулж байгаад бүх асуудал дээр нь хариулт өгөөд явчихвал яасан юм бэ гэсэн ийм л хүсэлтэй байна. 


З.Энхболд: - Тэгээд аваад ир л дээ. Одоо аваад ир. Би одоо гарлаа шүү дээ. Ажлын хэсгээ авчирч байж ор тэгэх үү. Би одоо бас хууль зөрчмөөргүй байна шүү дээ. Засгийн газар өөрөө энэ асуудалдаа анхаарч байгаа бол Монголбанк, Нийгмийн хамгааллын яам, Эрдэс баялгийн яам чинь ирэх ёстой шүү дээ. 


С.Баярцогт: - Би бол ингэж хэлэх гээд байгаа байхгүй юу. Соёрхон батлах чинь хэлэлцэх эсэхдээ дахиад нэгдүгээр хэлэлцүүлэгтэй учраас хэлэлцэх эсэхийг нь шийдчихээд нэгдүгээр хэлэлцүүлэг дээр би бол. Яах вэ манайхан бол ингээд нөгөө гурав дөрвөн Байнгын хороо давхар ороод байсан учраас энэ асуудлыг хүлээгээд нөгөөдүүл нь яасан юм шиг байна л даа. Тийм учраас бусад яамныхыг бол яг нэгдүгээр хэлэлцүүлэг дээр нь бүгдийг нь байлгаж байгаад бүх асуулт..


З.Энхболд: - Би тэр гурваас асуулттай. Тэгээд яах юм. Р.Гончигдорж гишүүн асуултгүй байна. Би асуулттай. Би юм асуумаар байна шүү дээ. Яг энэ Н.Аюуш, Б.Лхагвасүрэн, С.Баярбат гэдэг гурван хүнээс асуумаар байна. 


С.Баярцогт: - Нэгдүгээр хэлэлцүүлэг дээр бас хангалттай ярьж болно шүү дээ. Чуулганаар бас орох юм чинь. 


З.Энхболд: - 6.26 болж байна. Амжихгүй л дээ. За яая. Засгийн газрыг асуудалд хариуцлагатай ханддаг болтол нь энэ асуудал бол ажлын хэсэг байхгүй учраас хойшлогдож байна. Өнөөдрийн Байнгын хороо дууслаа. Гишүүдэд баярлалаа. Цаг сунгаж хуралдсанд. 


Баруун тал руу явах нэг юм өнгөрсөн 9 сараас хойш яриад байгаа. Тэгээд энэ чуулган завсарласны дараа цагаан сарын өмнөхөн яваад ирвэл, яах хүсэлтэй хүн байна уу? Говь-Алтай, Ховд, Өлгий, Увс. Цэргийн ангиуд болон хилийн цэргийн ангиудаар орно. Хууль зүйтэй хамтарч байгаа. Мөнгө нь хоёр Байнгын хорооны дундаас гарч байгаа. Чуулган тарангуут явъя. Д.Хаянхярваа, Я.Батсуурь. 2 сарын 1-нд тарна гэж төлөвлөж байгаа. Вертолётоор яваад буцаад ирэхэд долоо хононо. 4 аймаг орно шүү дээ. Тэгвэл чуулган дууссаны дараа хуваариа шинэчилнэ шүү. 


Хуралдаан 18 цаг 30 минутад өндөрлөв.

Соронзон хальснаас буулгасан: 

ХУРАЛДААНЫ ТЭМДЭГЛЭЛ  

ХӨТЛӨГЧ

